
ХУШГУФТОР БОШЕД ! 
 
Яке аз сифатњои њамидаи инсон ширинсуханї ва хушгўї 

аст. Дуруштию муомилаи бад комилан хилофи ахлоќи 
њамида мебошад. Ширинсуханї харље надорад, вале ман-
фиати бисёр дорад. Агар хоњед, ки мањбуб бошед, эњти-
роми дигаронро ба худ пайдо кунед, дар њар љою њар мав-
рид – дар хона, дар мактаб, дар муносибат бо дўстону  
њамдарсонатон, дар гуфтугў бо атрофиён одоби муоши-
ратро риоя кунед. 
Сухани ширин, самимї ва бериё шахсро нерўманд сохта, 

дўстї ва рафоќатро мустањќам мекунад, вале сухани ду-
рушт мењрро кам ва дўстиро заиф мегардонад, чунончї, 
Авњадї гуфтааст:  

… Мењр мањкам шавад зи хушгўї, 
Дўстї кам кунад турушрўї. 
Бунёди сухан бар љумла устувор аст ва одамон мањз ба 

воситаи љумла андешаю мулоњизањои худро баён меку-
нанд. 

ДАР РОЊИ МАЪРИФАТ САЪЙ МЕБОЯД! 
 

1. Ин фармудањои бузургонро азёд кунед ва маънии онњоро 
азбар намоед: 

Дониш андар дил чароѓи равшан аст, 
В-аз њама бад бар тани ту љавшан аст. 

 (Абўабдуллоњи Рўдакї)   
* * * 

Ба њангоми барноиву кўдакї, 
Ба дониш тавон ёфтан зиракї. 

(Абўшакури Балхї) 
* * * 

Бењ аз ганљи дониш ба гетї куљост? 
Киро ганљи дониш бувад, подшост! 

(Асадии Тўсї) 
* * * 

Хирад афсари шањриёрон бувад, 
Хирад зевари номдорон бувад. 
Тавоно бувад, њар кї доно бувад, 
Ба дониш дили пир барно бувад. 

(Абулќосими Фирдавсї) 
* * * 

Дониш талабу бузургї омўз, 
То бењ нигарад рўзат аз рўз. 
Мекўш ба њар вараќ, ки хонї, 
К-он донишро тамом донї. 

(Низомии Ганљавї) 
* * * 

Биёмўз, агарчанд душворат ояд, 
Ки душвор аз омўхтан гашт осон. 

(Носири Хусрав) 
* * * 

Бе азми дурусту саъйи комил, 
Касро нашавад мурод њосил. 

(Саъдии Шерозї) 

* * * 
Дар љавонї саъй кун, гар бехалал хоњї амал, 
Мева бенуќсон бувад, чун аз дарахти навбар аст. 

(Абдуррањмони Љомї) 
 
 
ДАР БОРАИ ЗАБОН ВА СУХАНУ СУХАНДОН 

 

2. Ин фармудањои донишмандонро маънидод карда, азёд ку-
нед:  

1.«Забон рукни миллат аст, ки ба мањзи гум шудани за-
бони њамон миллат, ки мутакаллим1 ба он забон аст, гум 
ва нопадид хоњад шуд». 

(Шўълаи инќилоб, 1919, № 2, сањ. 1) 
2. Сухан зањру позањру гарм асту сард, 
    Сухан талху ширину дармони дард. 

(Абўшакури Балхї)   
3. Нигар то чї корї, њамон бидравї, 
    Сухан њар чї гўї, њамон бишнавї. 

(Абулќосими Фирдавсї) 
4. Ќавл сухане бошад кўтоњ ва маънидор. 

(Носири Хусрав)   
5. Забоне, ки орад сухан носавоб, 
    Ба хомўшият дод бояд љавоб. 

(Низомии Ганљавї)   
6. То мард сухан нагуфта бошад,  
    Айбу њунараш нуњуфта бошад. 

(Саъдии Шерозї)   
7. Сухан бетааммул кам афтад савоб, 
    Забонро инон аз хато бозтоб. 

(Абдуррањмони Љомї)   
8. То лафз хуб наёяд, маънии баланд аз вай сар барназанад. 

(Ањмади Дониш) 
 

                                           
1. Мутакаллим - гўянда 

МАЌОМИ ЗАБОНИ ТОЉИКЇ 
 

3. Ин фармудањоро азёд кунед. Гўед, ки дар навиштањои зер 
кадом хусусиятњои хоси забони тољикї таъкид шудаанд? 

Бифармуд то порсии дарї, 
Набиштанду кўтоњ шуд доварї. 

(Абулќосими Фирдавсї)  
Ман онам, ки дар пои хукон нарезам, 
Мар ин ќимати дурр – лафзи дариро. 

(Носири Хусрав)   
Чу дар ман гирифт он насињатгарї, 
Забон баркушодам ба дурри дарї. 

(Низомии Ганљавї)  
Гарчи њиндї дар узубат шакар аст,  
Лек гуфтори дарї ширинтар аст. 

(Муњаммад Иќбол)  
 «Забони мо хеле устувор аст, мо имрўз њам ашъори 

Рўдакиро аз нусхаи аслаш мутолиа мекунем» (Мирзо Тур-
сунзода).     

Дар њаду сарњадшиносии љањон,   
Сарњади тољик забони тољик аст. 
То забон дорад, ватандор аст ў, 
То забондор аст, бисёр аст ў. 

(Бозор Собир)  
  

«Яке аз ширинкитобњое, ки ин авохир1 хондам ва баъзе 
ќисматњои онро борњо хондам, хотироти Садриддин Ай-
нист. Ин китоб дарёест, аз… ганљинаи гаронбањое аз во-
жагон, истилоњот ва амсоли забони форсии дарию тољикї, 
ки мо имрўз ба бисёре аз он калимот бошиддат ниёзман-
дем» (Шафеии Кадканї). 

 
 

                                           
1. Авохир - охирњо 

ТАКРОР ВА ЉАМЪБАСТИ МАВОДИ  
СИНФЊОИ V - VIII 

 
1. Фонетика 

4. Ба саволњои зерин посух дињед: 

1. Фонетика  дар бораи чї бањс мекунад? 
2. Овозњои садоноку њамсадо кадомњоянд? 
3. Овозњо чї тавр њосил мешаванд ва дастгоњи овозњо-

силшавї чї гуна аст? 

5. Матнро хонед ва калимаву иборањоеро, ки ишора шудаанд, 
аз љињати таркиби овозї тањлил кунед: 

То тавонї аз сухан гуфтану  шунидан нуфур1 машав, ки 
мардум аз сухан шунидан сухангўй шавад. Далел бар он 
ки  агар кўдакеро аз модар људо кунанд ва дар зери замин 
баранд ва шир њамедињанд ва њаме мепарваранд ва мода-
ру доя ба вай сухан нагўянд ва нанавозанд ва  сухани кас 
нашунавад, чун бузург шавад, гунг бувад. То ба рўзгор 
њамешунавад ва њамеомўзад, он гоњ гўё шавад. 
Далели дигар. Њар ки аз модар кар зояд, лол бувад. 

Набинї ки  лолон кар бошанд? 
Пас суханњо бишунав ва ёд гиру ќабул кун. Хоса 

суханњои панд ва  гуфтањои мулуку њукамо. Ва гуфтаанд, 
ки панди њукамову мулук шунидан дидаи хирад равшан 
кунад, ки сурмаву тўтиёи чашми хирад њикмат аст. Пас ин 
ќавлро ки гуфтам, ба гўши дил бояд шунидан ва эътиќод 
кардан (Унсурулмаолии Кайковус). 

6. Фарќи калимањои сутуни якум ва дуюмро гуфта, интихобан 
бо чанде аз онњо љумла нависед: 

нав – навъ 
ало – аъло 
сурат – суръат 
ќатї – ќатъї 

                                           
1. Нуфур – нафрат, безорї, бадбинї 

2. Калима (луѓат) 
 
 7. Матнро бодиќќат хонда, синоними калимањои ишорашу-

даро гўед: 

Забони форсї њамон форсии дарї аст, ки њанўз исми ко-
мили он дар Балхи  Бумї, ки буму бари аслии забон аст, 
бо номи ќадимии  «дарї» хонда мешавад. 
Забони форсї њамон забони тољикї аст, ки Садриддин 

Айнї ва Мирзо Турсунзода бад-он сухан гуфтаанд. 
Забони форсї њамон забони Муњаммад Иќболи Лоњурї 

аст, ки дар Панљоб «Занбўри аљам»-и худро бад-он забон 
ва «Паёми машриќ»-и худро бо њамин забон фиристода-
аст. 
Забони форсї њамон забонест, ки  њар сол дар љашни та-

валлуди  Мавлоно пайравони Мавлавї дар љумњурии 
Туркия бар турбати поки ў гирд меоянд ва «Маснавї»-и 
шарифи ўро ба забони Мавлоно бо оњанги дафу най мехо-
нанд ва самоъ мекунанд (Муњаммадмуњит Таботабої). 

8. Матнро хонда, мазмуни онро наќл кунед. Дар матн бо ка-
дом маъно истифода шудани ифодањои «таъбироти мардум» 
ва «таркиби луѓавї»-ро фањмонед. Боз кадом луѓатњоро медо-
нед? 

Мо барои равнаќи минбаъдаи забони тољикиамон бояд 
аз хазинаи пурарзиши фолклору  таъбироти мардум, аз 
таркиби луѓавии Рўдакиву Фирдавсї, Саъдиву Љомї дар 
наср бошад, аз осори Восифию Бедил, Ањмади Донишу 
маорифпарварони ибтидои асри ХХ истифода барем,  аз 
луѓатњои гузаштагонамон мисли «Луѓати фурс», «Фарњан-
ги Рашидї», «Бурњони ќотеъ», «Ѓиёсуллуѓот» бисёр фои-
дањо бардоштанамон мумкин аст (Р.Њ.). 

9. Ба саволњои зерин посух дињед: 

1. Омоним (њамшакл) чист? 
2. Чї гуна калимањоро синоним  мегўянд? 
3. Кадом калимањоро калимањои серистеъмол ва камис-

теъмол меноманд? 

4. Калимањои антонимї (муќобилмаъно) гуфта кадом 
калимањоро мегўянд? 

10. Аз матни зерин калимањои сермаъно, муродиф ва 
муќобилмаъноро људо кунед: 

Дод бидењ, то дод ёбї ва хуб гўй, то хуб шунавї. Ва ан-
дар шўристон тухм макор, ки бар надињад ва ранљи бењуда 
бувад. 
Яъне ки бо мардуми нокас некї кардан чун тухм дар 

шўристон афкандан бошад. Аммо некї аз сазовори некї 
дареѓ мадор ва некиомўз бош… Ва некї куну некифармой 
ду бародаранд, ки пайвандашон замона  нашканад. Ва бар 
некї кардан пушаймон мабош, ки љазои неку бад њам дар 
љањон ба ту расад, пеш аз он ки ба љои дигар равї. Ва чун 
ту ба касе хубї кунї, бинигар ки андар ваќти хубї кардан 
њам чандон роњат  ки бад-он кас расад, дар дили ту хуши-
ву роњат падид ояд. Ва агар ба  касе бадї кунї, чандоне ки 
ранљ ба вай расад, бар дили ту  зуљрату1  гаронї расида 
бошад ва аз ту худ ба касе бар наёяд. Ва чун ба њаќиќат  
бингарї, бе зуљрати ту аз ту ба касе ранље нарасад ва бе 
хушии ту роњате аз ту ба касе нарасад. Дуруст шуд, ки му-
кофоти  неку бад њам дар ин љањон биёбї, пеш аз он ки 
бад-он љањон расї. Ва ин суханро, ки  гуфтам, касе мункир 
натавонад шудан, ки њар кї дар њама  умри хеш  бо касе 
некї ё бадї кардааст, чун ба њаќиќат бияндешад, донад, 
ки ман бад-ин  сухан барњаќам ва маро бад-ин сухан 
мусаддиќ2 доранд. Пас то  тавонї, некї аз касе дареѓ ма-
дор, ки некї охир як рўз бар дињад (Унсурулмаолии Кай-
ковус). 

 
3. Морфология 

11. Ба саволњои зерин посух дињед: 

1. Мавзўи бањси морфология чист? 

                                           
1. Зуљрат – беоромї, тангдилї 
2. Мусаддиќ - тасдиќкунанда 

2. Ањамияти калимасозї дар забон аз чињо иборат аст? 
3. Асос чист? 
4. Реша чист? 
5. Суффиксњои серистеъмолро номбар кунед. 

 12. Матнро хонда, калимањои сохта ва  мураккабро шарњ 
дињед: 

Бањорони Норак њусни хоса дорад. Љониби офтобрўяи 
шањр нигаред, майсазори сабзро мебинед, ки аз домани 
кўњ то теппањояш расида, њамранги уфуќ метобад. Тарафи 
љануб, љониби кўњњои он сўи дарё, нигаред, ќитъањои хур-
ду калони барфро мебинед, ки љо-љояш дарахтони пиставу 
арча барањна менамояд. Офтоб нўк-нўки силсилакўњи Нор 
мегашт. Ва њоло ќудрат надошт, барфи кўњу талњоро об 
кунаду пешро ранги бањор бахшад. 
Шањр низ њусни тоза дошт: љои иморатњои похсагину 

тангкўчањои каљ тарњи кўчањои нав, ќомати биноњои то-
забунёд назар мерабуд. Мардумаш беш аз пеш буд. Њама 
љониби сохтмон – тарафи Пули Сангин, шитоб доштанд. 
Танњо марди харакї, ки аз Навдењ меомад, ба дењи Сабур 
фуромад. Ин мардак Бобо Ќаро буд. Чашмони њайрат ба 
гирду пеш медўхт (М. Х.). 

13. Матнро хонда, калимањои ишорашударо фањмонед, ки ка-
дом њиссаи нутќанд? 

…Не, ман хато кардам. 
Маро бубахш, бањор! 
Ту гунањкор набудї. Донистам, гунањкор њамон 

мўйсафеди одамсурати њайвонтабиат будааст, донистам. 
Биё, бањор! 
Марњабо! 
Биё, то ки ман акнун ба ту таронаи одами озод, таронаи 

саодатро суруда, заминњои зарбахши колхозамонро биро-
нам. 
Биё, ки офтоби тиллогунат роњи тракторамро равшан 

кунад! 
Бањор! 

Рафиќам бањор! Биё, ба гўшат як гап мегўям, лекин ба 
њељ кас нагўй, ман шарм медорам, чунки ман-манї ба 
одам намезебад. 
Бањор медонї – мї? 
Ман дигар кўдаки гирёнчак, ѓуломи зархариди бой нес-

там. 
Ман яктои миллионњо муборизони далер, яктои армияи 

бузурги бинокорам, ки имрўз мо зимистони ќањратунро ба 
бањори абадї мубаддал карда истодаем. 
Бањор! 
Марњамат, ба бањористон!  (Њ. К.). 
 

4. Синтаксис 
 

Ибора 

14. Бо истифодаи калимањои зерин иборањои озод созед: 

Шеър, адабиёт, шоир, ду, калон, таърих, хоно, ниёгон, 
маданият, рўз, образ, хондан, навиштан, ба мактаб, кор-
хона, дарахт, замин, мис, соат, зебо, равшан, машѓул шу-
дан, гул, кўча, садафвор. 
Намуна: шеъри шоир, гул барин зебо, ду дарахт.  

15. Аз матни зерин иборањои озодро људо карда ба дафта-
ратон нависед ва воситањои алоќаи љузъњояшонро шарњ дињед.  

Рамањои гўсфандони њисориро пайи њам  ба гўшт  супо-
риданд. Дар баъзе хољагињо  ному  нишони ин зот намонд. 
Дар рўзномаву журналњо пайваста аз фоидаи  зоти кашф-
кардаи  роњбар – олим, маќолањо  чоп мешуданд. Амири  
Тоњир  яке аз нахустинњо  шуда молро бо сиркааш ба 
саллоњхонаи  марказї бурд. Ана њамон ваќт Шоњин пу-
шаймон гашт, ки  бењуда нисфи  рамаро  ба дасти зоѓ дода 
будааст ва барои ба  гўшт насупоридани  рамаи худаш  
попархам истод, аз роњбарони  колхозу район, вазорати 
хољагии ќишлоќ мадад пурсид,  ба идорањои  боло њам 
рафту часпу талош  кард. Зиндагї њамин  хел: рўйи об ба-
ровардани  њар маќсад – хоњ нек бошад, хоњ бад, талош 

мехоњад… Хайрият, ки шахсони дурандешу хайрхоњ даст-
гираш  шуданд. 

– Ба хољагї зарар наорад, ба инкишофи  гўсфанди  
ќароќулї халал намерасонад. Гўсфанди  њисорї њам ло-
зим, – гуфтанд онњо. 
Он рўз њам ѓалабаи  Шоњин буд. Вай њангоми  аз марка-

зи район ба чарогоњ рафтан… ќасдан ба хаймаи Амир да-
ромаду шодиашро  намоиш дод. 

– Муборак бошад, Амиршоњ, рамаи мо монд.  
Ана иљозатномааш, – табассумкунон мужда расонд 

Шоњин ва дид, ки  ранги рўи Амир  ба чї дастур аз сурхї 
ба сафеди хокистарнамо табдил ёфт, сипас якбора тољи 
хурўс барин сурхи сиёњтоб гашт. 

– Тухми гўсфанди њисорї бояд то дунё њаст, аз рўи замин 
нест нашавад…   (А.С). 

16. Худатон ду - се ибора гуфта, онњоро дар љумла истифо-
да намоед. 

 
5. Аломатњои китобат, вазифаи онњо дар нутќи хаттї 

 
Аломатњои китобат дар нутќи хаттї вазифањои муњимми 

маъної ва грамматикї доранд. Онњо њиссањои љумларо 
људою таъкид карда, њудуди љумлањоро таъин менамоянд. 
Матне, ки бо риояи аломатњои китобат таълиф шудааст, 
фањмо, пуртаъсир ва равону осон аст. Баъзан ин ё он мат-
лаберо, ки гўянда дар нутќи шифоњї бо ёрии њаракатњои 
махсус мефањмонад, дар нутќи хаттї мањз ба воситаи 
аломатњои китобат таъкид меёбад. 

17. Аломатњои китобатро номбар карда, вазифањои онњоро 
фањмонед. 

18. Матни зеринро ифоданок хонед. Сабаби гузошта шудани 
њар кадоме аз аломатњоро гўед. 

Моњи сеюм аст, ки мўйсафед сокини дења асту давлати 
пирї  меронад. Вай дар ин муддат ба худ кашф кард, ки аз 
кору муњити  одатї якбора канда шудан азоби алим буда-

аст. Рўзњои аввал аз хона баромада  рама, талу теппањои  
хомўшро пеши назар меоварду дилаш гум мезад. Вай ба 
уќоби пире шабоњат дошт, ки дар охири умр аз фазои 
кўњсорон мањрум гашта, дар ќафаси васеву барњаво исто-
да, тамоми баргу навои  рўзгораш муњайё бошад њам, 
нигоњи пурњасрат аз осмони нилї, даштњои васеъ, 
ќуллањои дуродур намеканад. Дањмардаи пир гоњо хаёлан 
асояшро болои китф нињода, сар-сари ёлањо, рў-рўи май-
сазорон аз паси рама мегашт. Ња, дил ки ба шуѓле побанд 
гашт, то охири умр аз паи он мерафтааст. Рўзњои аввал аз 
дилтангї хона дар назараш танг менамуду дења сермаѓал, 
чї кор карданашро намедонист. Љои сайру гашт  танг; 
њавои кўча, кўчаву њавлї. Њайратангез ба худ  меандешид, 
ки чаро баъзењо ба  нафаќа бароянд, шод мешаванд, рўзи 
дароз дар сояи бедњои лаби љўй ё болои кат каљпањлў ни-
шаста, чойнўшон сўњбат мекунанд ва ё мудом сарро  аз 
болин набардошта мехобанду њаминро «давлати пирї» 
меноманд. Вай њам чанд карат хост, ки  бо мўйсафедњои 
дења  шарики сўњбат шавад, лекин кафшери гапашон ба 
њам набаст. Суханњои онњо, ки бештар аз чизу савдои 
зиндагї, тањлили рафтору гуфтори хурду калони дења буд, 
ба гўши ў нофорам, ѓайбатнамо расид (А.С.). 

 
6. Сархат, фасл, боб дар нутќи хаттї 

 
Дар нутќи хаттї баъзе талаботњои шаклию сохторї њаст, 

ки барои ин шакли нутќ хос ва њатмї мебошад. Ин 
талаботњо, яъне риояи сархат, фаслу боб, зерфаслу 
зербобњо барои зуд ва беѓалат фањмидани мазмуни нутќи 
хаттї ёрї мерасонанд.  
Сархат љои холие, ки дар ибтидои њар як матн, порчаи 

яклухту томи ба њамдигар алоќаманд ба миќдори ѓун-
љоиши ду-се њарф гузошта мешаванд.  
 

19. Аз матни зерин сархатњоро  нишон дода, вазифањои 
онњоро фањмонед. 

Сабаби даъвати Фирдавсї ба Баѓдод аз тарафи Аскофї 
вобаста ба як наќшаи ноиб1 буд. 
Ин наќша дар фикри ў њангоми мулоќоташ бо њољии му-

дарриси тўсї пайдо гардид. 
Чанд ваќт инљониб «шоњаншоњ» Бањоуддавла нисбат ба 

ноиби баѓдодаш дилсард ва камилтифот2 шуда буд (С.У.). 
Фасл як њиссаи муайян аз калому гуфтор аст. Ќисми му-

айян ва алоњидаи рисола, китоб, ки аз боб хурдтар аст.  
Боб калонтарин ќисмати китобу рисола, ки якчанд фасл-

ро фаро мегирад.  
Њар фасл ва боб имкон дорад, ки аз фаслу бобњои хурд 

иборат бошад.  

20. Аз ягон асари илмї, бадеї бобу фасл ва зерфаслњоро ни-
шон дињед.  

 
7. Љумлаи содда ва асоси грамматикии он 

21. Аз матни зерин љумлањои соддаро људо карда, асоси 
грамматикии онњоро нишон дињед.  

Таманно тарсидаву ларзида гоњ тозад, гоњи дигар аз њол 
рафта, тез-тез мекаловид. Аз гуруснагї, бемадорї ва аса-
боният дилаш бењузур мешуд. Ў саропо ѓарќи оби борон 
буд. Тундар дам ба дам хурўш карда, шохњои атрофро гўё 
ба такон меовард. Баъзан ба роњи дара, ки онро тадриљан 
торикї фаро мегирифт, лањзае нур меафтонд. Садои  рўди 
Кофрун аз гулдурроси раъд гоњо фурў менишаст. Борони 
њамал, чунон ки аз њазорон сатил бошад, базарба мерехт 
(С.Т.). 

22. Порчаи манзуми зеринро ифоданок хонда, онро азёд кунед 
ва аломатњои китобаташро шарњ дињед. 

Он рўз, ки њафтсола будї, 
Чун гул ба чаман њавола будї. 
В-акнун ки ба чордањ расидї, 

                                           
1. Ноиб – љонишин, муовин, вакил 
2. Илтифот – лутф, эњтиром, таваљљўњ 

Чун сарв ба ављ сар кашидї. 
Ѓофил манишин, на ваќти бозист, 
Ваќти њунар асту сарфарозист. 
Дониш талабу бузургї омўз, 
То бењ нигарад рўзат аз рўз. 
Мекўш ба њар вараќ, ки хонї, 
К-он донишро тамом донї. 

(Низомии Ганљавї) 

23. Гўед, ки дар љумлањои зерин аломати тире дар байни ха-
бару мубтадо барои чї гузошта шудааст? 

Амина – њамсараш (С.Т.). Иди май – иди ќудрати дасти 
одам (А.Ш.).  Онњо – одамони нозуки  шањрнишин (А.С.). 
Ду понздањ – як сї (фолклор). Душанбе – пойтахти 
Тољикистон. Турсунзода – шоир. 
Уќоб андар баландї гар бимирад, 
Дили ман – дар баландии суханњо 

    (Л.Ш.).  
 

8. Љумлаи соддаи яктаркиба ва дутаркиба 
24. Дар ду сутуни поён муайян кунед, ки кадом љумлањо як-

таркиба ва кадомашон дутаркибаанд. Тафовути онњоро 
фањмонед. 

Талабагон дар сањни мак-
таб нињолњоро шинонданд. 

Дар сањни мактаб 
нињолњоро шинонданд. 

Њама дар толор ором ни-
шаста буданд. 
 

Дар толор – оромї. 

Анвар  аввалњои бањор 
омад. 

Аввалњои бањор омад. 

  
Гулбону рўи дастархон 
сарширу љурѓот, маскаи 
тар, хел-хел мураббо 
менињод (А.С.). 

Рўи дастархон сарширу 
љурѓот, маскаи тар, хел-хел 
мураббо менињод. 

25. Аз матни зерин љумлањои яктаркибаю дутаркибаро људо 
карда, ба ду сутун нависед.   

Ман шунида будам, ки њазор пурсї њам, ин мардак як 
дањон аз саргузашташ њикоят намекунад. Аз ў  чизе напур-
сидам. Як моњ дар  мењмонхонаи ў шудам. Њаёти колхози 
онњоро меомўхтам. Бисёр ваќт лаби њавзи ў менишастам. 
Ба ў њикоятњои зиёде мегуфтам. Ман ба вай маъќул шу-
дам. Бењтарин чизњои дўконашро ба назди ман мегузошт: 
маѓзи бодом, донак, мавизи сиёњ ва  бењтарин себњои ху-
бониро. Ва ман њам «себамро хўрдї, ѓоз дењ» гуфтагї ба-
рин аз ў њикоятњо шунидан мехостам. Вале ў ѓоз намедод. 
Ман боз ба ў хизмат кардан мехостам. Сатилро аз дасташ 
ба зўрї гирифта, гирди шипангу чойхона, таги беду 
сафедорњо ва  атрофи њавзро  об мезадам.  Тасфи њаво 
камтар мешуд. Вале чор ќадам дур аз сарњавз гармсел за-
бона зада тамоми сањроро  фаро мегирифт. Ин як бањри 
хушке буд,  ки бесадо мављ зада мерафт (Сорбон). 

 
9. Сараъзо ва аъзоњои пайрави љумла 

26. Аз љумлањои зерин сараъзоњоро ёфта, яктаркиба ё ду-
таркиба будани љумлањоро муайян кунед:  

Офтоби оламоро саховатмандона нурпошї мекард 
(С.Ш.). Шкафи китобмонї. Дар байн як тирезаи калон. Аз 
дур манзараи иморатњои  баланд намоён аст (А.Д.). Як 
боѓ. Атрофаш бо девори пастаке ињота шудааст (С.А.).  
Сањрои васеъ, биёбони хушк. Дар он биёбони бепоён ѓайр 
аз чоњњои  чуќур манбаи обе нест (С.А.). Пас аз чанд 
даќиќаи тўлонї вай нињоят ба ќўшхона расид (С.Т.). 
Баъди  пешин аз хурд то калони дањмардањо љамъ омаданд 
ва дар сабзазори  шафати хайма нишастанд (А.С.). 

27. Панду њикмат ва зарбулмасалу маќолњои  зеринро ба 
дафтаратон навишта, маънии онњоро  шарњ дињед ва  дар ёд 
нигоњ  доред: 

Имрўз мењнат – фардо роњат. 
Аз бад – касофат, аз нек – шарофат. 

Одами бекор – дарахти бебор. 
Илм дар хурдї – наќш бар санг. 
Кўшиши љавонї – роњати пирї. 
Нафси бад – балои љон. 
 
10. Љумлаи чидааъзо ва воњидњои хулосакунанда дар он 

28. Аз љумлањои зерин мубтадо ва хабари чидаро ёфта, са-
баби гузошта шудани ин ё он аломати китобати байни 
онњоро фањмонед: 

Иди якуми Май – иди мењнат, иди бањори бахт, иди сао-
дати одамизод (А.Ш.). Маркаб метарсид, гўшњояшро хо-
бонда, гашташро суст мекард (С.Т.). Дарахтњо, хонањои  
баланду паст, заминњои кишт, пастию баландињо – њама 
ба назар метофтанд (Љ.И.). 
Илму молу мансабу љоњу ќирон, 
Фитна орад дар кафи бадгавњарон. 

(Љалолиддини Румї) 
Фирўза, Шамсия, Оймуллои Танбўр ва Муњаррами Ѓарч 

низ гўё симоњои зиндаанд (Ф.М.). 

29. Аз матни зерин љумлањоеро, ки аъзоњои пайрав дар онњо 
чида шудаанд, људо карда, хели аъзои пайрави чидаро гўед: 

Ќаторкўњњои кабудчаранг, зардчахол, сурхчатоб сар ба 
фалак мекашид (С.А.). Як марди ќадбаланд, камгўшт, пе-
шонавасеъ, хушфеъл моро бо хурсандї пешвоз гирифт 
(Њ.К.). Хўљаназарбой на дар ваќти киштукор, на дар 
ваќти хишова, на дар ваќти чинак ба роши пахта ќадам 
намондааст (С.А.). Чењраи баобу тобу гандумгуни акаи 
Мирзо хаёле зањир гашта, мўйлаби пари зоѓ барин сиёњ, 
абрўњои боли уќобвораш ботароват буданд ва ба ў аљаб 
зеб мебахшиданд (А.С.). 

30. Дар љумлањои чидааъзои  зерин воњидњои хулосакунандаро 
нишон дода, вазифаи онњоро фањмонед: 

Вай тамоми чизњои атроф: чинорњо, харсангњо ва оби  
шўхи љўйро аз назар мегузаронад (С.У.). Ќади навраста, 
рўи хуљиста, зулфи шикаста, абрўи пайваста – њама ба як-

дигар мутаносиб, њама ба якдигар зебанда афтида буданд 
(С.А.). Дар домана ва рўи теппањои сабзу хуррам, дар ат-
рофи киштзорњо, дар канорњои дарёча ва љўйњо, дар сари 
боми  деворњои ќишлоќ – дар њама љо лола рўида буд 
(Љ.И.).  

 
11. Воњидњои туфайлї ва  истисноии љумла 

31. Калима, таркиб ва иборањое, ки ба аъзоњои љумла муно-
сибати грамматикї   надоранд ва аъзои  љумла њам намеша-
ванд, чї ном доранд? 

32. Аз матни зерин воњидњои туфайлиро  људо карда, маъною 
вазифаашонро  шарњ дињед.  

Юнусбой, бешубња, одами дилсоф аст (С.У.). Нињоят, 
маълум шуд, ки дар мењмонхона фаќат барои  чањор кас 
љой  будааст (Ф.М.). Хулласи калом, Одина бо умедвории 
калон дубора ба завод даромад (С.А.). Хуллас, ки хислати 
одам ба дилаш мувофиќ мешудааст (Ф.М.).  

33. Аз ин порчаи манзум мухотабњоро ёфта, ифода ва 
вазифањояшонро фањмонед: 

Гар ба шодињо шарики одамї, 
Ханда кун, эй осмон! 
Дову дасти тўй дорад кишварам, 
Рўкушо нуре фишон! 
Сабр кун, борон, ки њар як ќатраат 
Њамчу ашки модар аст. 
(М.Ќ.).  

34. Аз матни зерин љумлањое, ки воњидњои истисної доранд, 
ёфта, вазифаи онњоро шарњ дињед: 

Мўйсафед Њошим – писари кенљагияшро, нињоят дўст 
медорад. Вай ин њиссиёти падарияшро танњо як маротиба, 
њангоми ба аскарї гуселонидани ў, назди хешу њамсояњо 
ба забон оварда буд: 

– Њамаи фарзандњо барои падару модар азизанд, – гуфт  
њангоме ки Њошим аз оѓўшаш рањо ёфта, хандону дас-

тафшон ба поезд даромад ва ба чашмони худаш об давид. 
– Лекин ин бача дар дилам љои алоњида дорад. … Ва дањ 
сари сол ягон муаллим нагуфт: ќади писарат паст ё ба-
ланд. Хушодоб, бофаросат, ќобилу дидадаро Њошим.  
Абдуррањмон чї, њм, нисфи одамони дења аз дасти ў дод 

мегуфтанд. Онњо – падару модар, худро тасалло медоданд, 
ки ин бадхўияш аз бачагист, калон шавад, аќлаш мепазад 
(А.С.).  

 
Сайидризо Ализода  

(1887-1938) 
 
Муаллифи китобњои «Дабис-

тони тољик», «Китоби нахус-
тин» (1920), «Сарфу нањви 
тољикї» (1926), муњаррир ва 
мураттиби аввалин луѓати ру-
сї-тољикї (дар ду љилд, 1933-
34) мебошад. 
С.Ализода забонњои русї, 

франсавї, арабї, ўзбекї, озарї, 
тоторї, туркї, курдиро медо-
нист. Солњои 1933-37 дар Уни-

верситети давлатии Самарќанд аз забони тољикї, форсї, 
арабї дарс гуфтааст.  
Китоби дарсии ў «Сарфу нањви тољикї» нахустин грам-

матикаи нормативии забони тољикї буда, аз нигоњи наза-
рия ва маълумоти забоншиносї бењтарин дастури 
таълимї аст. Ин асари ў имрўз њам моњияти илмї ва 
таълимии худро гум накардааст. 

ЉУМЛАИ МУРАККАБ 
12. Маълумоти умумї дар бораи љумлаи мураккаб 

 
Мо дар нутќи шифоњї (дањанакї) ва хаттї фикри худро 

танњо бо љумлањои содда не, балки бо љумлањои мураккаб 
њам ифода менамоем. Аз ин рў, аксар ваќт мо бо маќсади 
пурратар ифода намудани фикр якчанд љумлаи соддаи ба 
њам алоќамандро ба кор мебарем ва дар натиља воњиди 
нисбатан мукаммали нутќ – љумлаи мураккабро, созмон 
медињем.  

35. Аз матни зерин љумлањои содда ва мураккабро људо кунед 
ва мубтадою хабари љумлањои соддаро нишон дињед:  

Аз мевањо бињї хеле дер гул мекунад ва дер мепазад. 
Аќидае њаст, ки гўё аз бўи гули бињї зоѓњо дарди сар ме-
шаванд. Бинобар  ин онњо дар бањорон парида ба љойњои 
дури беодам мераванд. Зоѓњо мераванд, аммо ба љои онњо 
фароштурукњо парида  меоянд, мусичањо лона месозанд, 
булбулон ба хониш медароянд. Дар лаби љўйборњои пур-
об табиат ќолинњои зумуррадгун пањн мекунад. Дар 
кўњсорон лолањои фурўзон бо шабнами нуќратоб рухсора 
мешўянд (А.Ш.). 

36. Љумлањои соддаи таркиби љумлаи мураккаби зеринро људо 
карда, баъд ба зери мубтадою хабари њар кадоме хат кашеду 
муайян кунед, ки  хабарњо аз рўи ифода  чї хеланд: 

Раъд меѓурид, барќ мељањид, борон мерехту рўд наъра 
мекашид, зулмоти шаб  бепарво њукм меронд (С.Т.). 

 
Дар забони адабии тољикї љумлањо аз љињати сохт ба ду 

гурўњ: содда ва мураккаб људо мешаванд. 
Љумлае, ки аз ду ва зиёда љумлањои содда таркиб ёфта, 

дорои ягонагии маъною оњанг мебошад, љумлаи мураккаб 
номида мешавад. 
Мисол: 1. Табиат сукут мекард ва машъали азими осмо-

нї – моњ, торафт зиёдтар баланд мерафт (Р.Љ.). 

2. Ќалам аз тасвири ин њарбу зарб, ки дар дашти васеъ 
гузашта истода буд, ољизї мекашад (Р.Љ.). 
Дар мисолњои боло љумлаи якум аз ду љумлаи содда 

иборат буда, онњо бо ёрии пайвандаки пайвасткунандаи 
пайињами «ва» алоќаманд шудаанд. Њарду љумлаи содда 
баробарњуќуќанд. Љумлањои содда дар  таркиби чунин 
љумлањои мураккаб бо ёрии оњанги талаффуз (интонатсия) 
низ алоќаманд мешаванд. Чунончи: Њаво соф буд, осмон 
бо ранги нилобии беѓубор медурахшид (С.А.). Љумлаи 
дуюм низ аз ду љумлаи содда иборат аст, аммо онњо 
баробарњуќуќ нестанд, балки яке аз љумлањо асосї 
(сарљумла) буда, дигаре тобеъ (пайрав) аст. Њиссаи 
«Ќалам аз тасвири ин њарбу зарб ољизї мекашад» 
сарљумла буда, њиссаи «ки дар дашти васеъ гузашта исто-
да буд» пайрав аст, ки ба воситаи пайвандаки «ки» ба 
сарљумла тобеъ шудааст.   
Љумлаи мураккаб воњиди пурратари нутќ буда, нисбат 

ба  љумлаи содда дар сатњи баландтар меистад. Љумлаи 
мураккаб низ чун  љумлаи содда аз љињати оњанг (интонат-
сия) ва маъно хусусияти яклухтї дорад, аммо аз рўи сохт 
фарќ менамояд. Хусусияти барљастаи  он дар ин аст, ки  ба 
њайати љумлаи мураккаб якчанд љумлаи содда дохил ме-
шавад. Љумлањои мураккабро  вобаста ба сохт, алоќаи 
грамматикии љузъњо ва  муносибати маъноии онњо ба се 
гурўњи калон: љумлањои мураккаби  пайваст, тобеъ ва 
омехта људо мекунанд.  

37. Аз порчаи манзуми зерин љумлањои мураккаби тобеъро  
људо кунед. 

Мо, ки фарзандони муздурему дењќонзодаем, 
Дар њама дунё ягона мардуми озодаем. 
Зидди љангему барои сулњ эълон додаем, 
Лек, агар душман биљангад, дар дифоъ омодаем. 
Лашкари пурљуръати бомаслаки бебоки мо, 
Кай дињад фурсат, ки душман по нињад бар хоки мо. 

(А.Л.) 

ЉУМЛАИ МУРАККАБИ ПАЙВАСТ 
13. Маълумоти умумї дар бораи  љумлаи 

мураккаби пайваст 
 

Љумлаи мураккаби пайваст аз љумлањои соддаи баро-
барњуќуќ, ки бо оњанги пайвасту пайвандакњои  пайваст-
кунанда алоќаманд мешаванд, ташкил меёбад.  
Пайвандакњои пайвасткунанда ба се гурўњ људо меша-

ванд: 1. Пайвандакњои пайвасткунандаи пайињам: ва, у, 
њам, на-на, чи. 2. Пайвандакњои пайвасткунандаи хилофї: 
аммо, вале, лекин, њол он ки. 3. Пайвандакњои пайвастку-
нандаи  људої: ё, ё-ки, ё ин ки, хоњ-хоњ, гоњ-гоњ. 
Дар байни љузъњои  (њиссањои) љумлаи мураккаби  пай-

васт одатан муносибатњои њамзамонию пайињамзамонї, 
сабабу натиља ва хилофию људої мушоњида мешавад. Ин 
муносибатњо ба воситаи пайвандакњои пайвасткунанда ва 
оњанг сурат мегирад. 

1.Муносибати њамзамонї: Ман самоворро ба даст ги-
рифтам ва Саидакбар як китоби худро бо нўги остинаш 
олуфтаворона гирифт (С.А.). 

2. Муносибати пайињамзамонї: Падарам барои ин кор  
ба ман як каландча харида дод ва ман ба кор сар кардам 
(С.А.). 

3. Муносибати сабабу натиља: Сатил аз дасти ман 
ѓалтид, обаш рехт (С.У.). Салимбой имсол дар колхоз наѓз 
кор карда, пулу ѓаллаи бисёре гирифт ва ў њавлии нав би-
но кард (Р.Љ.). 

4. Муносибати хилофї: Гуселкунандагон ба аробањо 
часпида мебаромаданд, казакњо, полисњо ба зўрї онњоро 
мефароварданд (Р.Љ.). 

5. Муносибати људої:    Ё њаво гарм шуд, ё хаёлњои гуно-
гун хобамро гурезонда буданд (Љ.И.). 

38. Аз мисолњои зерин љумлањои мураккаби  пайвасти пайњам, 
хилофї ва људоиро  муайян карда, муносибати маъноии онњоро 
гўед. 

1. Берун торик шуда истода буд ва  борон њанўз њам ме-
борид (С.У.). 

 2. Номи њозираам Гуландом аст, аммо модарам ба ман 
Зебо ном нињодааст (С.А.). 3. Он рўзи фирўз расид ва  ша-
бона аз тўйхона овози доира  ба фалак мепечид (С.А.). 4. 
Офтоб домани зарњалкории худро аз теѓаи кўњњо  ѓун-
дошта гирифту дарёбоди фарохро  пардаи тунуки шом  
пахш кард (Б.Н.). 5. Шариф чизе гуфтанї буд, лекин 
Шодї боз сухани ўро бурид (Љ.И.). 6. Магар, шумо хешу 
табор надоштед, ё магар  онњо њам ба шумо ёрї надоданд? 
(С.А.). 7. Ё бояд корро хобонем, ё асбоби нав дињед (С.А.). 
8. Ѓаму шодмонї намонад, валек 

 Љазои амал монаду номи нек. 
(Саъдии Шерозї) 

9. Падарам хурсанд мешуд ва аз осори хурсандии ў ба-
родарам низ хушњол мегардид (С.У.). 

 
Муносибати пайдарњамию сабабу натиља дар як типи 

махсуси љумлањои мураккаби  пайваст, ки хабари љумлаи 
соддаи якум дар шакли  феъли њол меояд, низ дида меша-
вад: Абрњои сиёњ ба як тараф кўчида, ба љои онњо абрњои 
сафедчаю хокистарранг пайдо шуд (С.А.). 
Љумлањои соддаи таркиби љумлаи мураккаби пайваст бо 

ду воситаи грамматикї ба њам алоќаманд мешаванд: бо 
пайвандакњои пайвасткунанда ва оњанги талаффуз (инто-
натсия). 
Дар алоќаи љумлањои соддаи таркиби љумлаи мураккаби 

пайваст пайвандакњои пайвасткунанда: ва, -у, инчунин, 
аммо, лекин, вале, балки, њол он ки, ё, ё ки, ё ин ки, ё-ё 
иштирок мекунанд. Вобаста ба њамин пайвандакњо ва 
ифодаи муносибатњои маъноии љузъњо љумлањои мурак-
каби пайвастро ба се гурўњ: пайињам, људої, хилофї људо 
мекунанд: 
А) Пайињам: Дами гулханнишинї рафту айёми бањор 

омад (А.Д.). 

Б) Људої: Њар шаб то ваќти хоб ё бо йигитњо ягон маѓал 
мехест, ё воњимаи омад-омади аскари сурх мерасид, ё ягон 
кас мегурехт (Љ.И.). 
В) Хилофї: Вай маро фарёд кард, аммо ман ба ќафоям 

нигоњ накарда рафтан гирифтам (С.У.). Шамол хеле суст 
шуда монд,  вале жола сангчабозї мекард (Љ.И.). Дарво-
заи шањрро баста мешавад, лекин дањони мардумро баста 
намешавад, – мегўянд (Љ.И.). 
Љумлаи мураккаби пайваст аз љињати таркиб (њайат) низ 

гуногун мешавад. Як ќисми љумлањои мураккаби  пайваст 
танњо аз ду љумлаи  содда иборатанд. Таркиби ин гуна 
љумлањои мураккаби пайваст устувор аст: Онњо, бечорањо, 
гиря кунанду мо хандем, – дуруст-мї? (Р.Љ.). Анборњои 
бой аз ѓалла пур буду ѓаллакор нони шикамсерї намехўрд 
(Р.Љ.). Дар кушода шуд ва мо даромадем (С.А.). Њофиз 
манаму бародарам мехонад (Зарбулмасал).  

39. Ба ёд биёред, ки байни љумлањои соддаи таркиби љумлаи 
мураккаби пайваст кадом муносибатњои маъної дида мешавад 
ва пайвандакњои пайвасткунандаро ба кадом хелњо људо меку-
нанд. 

40. Љумлањои мураккаби пайвасти зеринро бо риояи оњанг 
хонед, хели алоќа ва пайвандакњои онњоро ёфта, муносибати 
маъноии љузъњоро фањмонед: 

Ќурси офтоб кайњо аз назар пинњон шуда буд, вале дар 
самти шарќии дара кулоњи барфини кўњ аз шуоњои охири-
ни он њанўз чун тољи арўсон заррин ва дурахшон буд 
(Ф.М.). 
Рўзњо монанди шукуфтани гулњо аз паси гул мегузаранд 

ва  марљони солњо ба гардани њар яки мо њамел шудан ме-
гирад (А.Ш.). 
Осмон беабр, кабуд ва њаво софу серун буд (С.Т.). 
Мўйсафед зоњиран ба њаракатњои зебои асп эътибор 

намедињад; гўшаш пур аз садои  хушоњанги суми љонвар, 
хомўшу саркашол меравад, вале  дар дил меболад (А.С.). 

Љумлањои мураккаби пайваст инчунин сертаркиб меша-
ванд. Ин типи љумлањои мураккаби  пайваст бо љумлањои 
соддаи эзоњдињандаю тавсифдињанда тафсил меёбанд, 
яъне таркиби онњо кушода аст. Онњо вобаста ба тавсифу 
сифатчинї, шумури њодисаю воќеа ва предмети тасвир 
тафсил меёбанд. Чунин хели љумлањои мураккаби  пайваст 
барои шарњу эзоњи њаматарафаи  воќеа, пуррагии тасвир 
истифода мешаванд. 
Мисол: Бањор омад, давчањо аз гул баромаданд, 

навдањои тутњои балхї ѓўра бастанд, дарахтони хасактут 
барои хўроки  кирмакњои пилла калак шудан гирифтанд; 
љўи Мазрангон бо лойоби селњои бањорї пур аз сурхоб 
шуда мешорид: дењќонон љуфт мебастанд, замин мерон-
данд, дандонмола мекарданд ва мекиштанд: фарошту-
рукњо лойњои шиттаро ба  шакли пунбадона лунда карда 
оварда, дар шифтњои хонањо – дар пањлўи болорњо, бо ка-
моли мањорат, бо тарзи нимкиштї барои худ хона месох-
танд (С. А.). 

41. Гўед, ки љумлањои мураккаби пайвасти сертаркиб одатан 
дар кадом услуб истифода мешавад? 

42. Наќли њикоямонанде ба тариќи хаттї мураттаб созед, 
ки он дорои якчанд љумлаи мураккаби пайваст бошад. 

 
14. Аломатњои китобат дар љумлаи  мураккаби пайваст 

 
Љумлањои соддаи таркиби љумлаи мураккаби пайваст аз 

њам бо аломати вергул ва нуќтавергул људо карда меша-
ванд: Айёми  бањор – ваќти тутпазї буд, акаам бо Сайид 
Акбархоља аз Бухоро омаданд (С.А.). Акнун автобус њам 
дар ваќташ мерасад, самоворњо њам дар ваќташ 
мељўшанд, мардум њам дар ваќташ ба корашон мераванд 
(Љ.И.). Трамвайњо њанўз њам бо њамон роњњои пештара 
мегарданд, њанўз њам ду тарафи кўчањои Тошкандро 
дарахтњои баланди сафедорњо  посбонї мекунанд; њанўз 
њам аробачањои  дучархаи ангишт бор карда шударо 
харњои калон кашида мебаранд (Љ. И.). 



 27

Дар љумлањои мураккаби пайвасти хилофию људої низ 
пеш аз пайвандакњои хилофию људої аломати вергул гу-
зошта мешавад: Ту омадї, лекин падари мо наомад! (Љ. 
И.). Аз њамон ваќт ин љониб Нуруллобек пояшро аз хонаи 
мулло Хокироњ накандааст, вале як сол ин тараф ба баъзе 
роњнамоињои мўйсафед бо шубња ва назари танќид нигоњ 
мекунанд (Љ. И.). Худи акаам ба ин овозањо он ќадар бо-
вар намекард, аммо падарам онњоро њаќиќат мепиндошт 
(С. У.). Шояд вай аз карда пушаймон шуд, ё ѓаму андўњи 
духтараш аќлу њуши ўро зеру забар карда мондааст (Љ. 
И.).  
Пеш аз пайвандакњои пайвасткунандаи пайињами  «ва», 

«у» аломати вергул гузошта намешавад. 

43. Аз мисолњои зерин љумлањои соддаи  чидааъзоро ба як су-
тун ва љумлањои мураккаби  пайвастро ба сутуни дигари  
дафтаратон нависед ва фарќи онњоро гўед. 

1. Вай чакманашро кашида, ба либосовезак овехту сум-
каи њарбиашро ба даст гирифта, аз хобгоњ баромад, поин 
фуромад, дар сартарошхона мўйсару риш тарошид, ба 
рестаран даромада таом хўрд (С.У.). 2. Аз мењмонхонаи 
шањр садои мусиќї баланд буд, дар даромадгоњи мењ-
монхона, дар болои зинапоя, гурўњ-гурўњ марду занњои 
хушлибос истода, бо овози баланд гап мезаданд, касе дар 
байни онњо ќоњ-ќоњ механдид, булвару пайроњањои кўча 
пури одам буд (С.У.). 3. Хаткашон ба ў телеграммаеро да-
роз карду Рустам дари хонаро пўшида, телеграммаро  ку-
шод (П.Т.). 4. Ришаш сиёњ ва ба ќайчї кўтоњ карда шуда 
буд, рўяш пурраи сафедчаи сурхтоб ва чашмони бемижго-
ни пўшида ва хушкидарафтааш дар он рўи сурхчатоб ба 
ду љои  ба дарун рафтаи порчаи њарири гулобї монанд 
буд, абрўњояш сиёњи сермўи баланд, либоси ин нобино 
фаќирона, лекин бисёр озода буд (С.А.). 5. Њофизон, 
машшоќон, раќќосу раќќосагон бо либосњои ранг ба ранг 
дар сањна пайдо шуда њунарнамої мекарданд (С.У.). 6. 
Поезд аз нав ба роњ даромад ва модар то ба дашт аз он 
тиреза чашм наканд (П.Т.). 

44. Бо истифодаи пайвандакњои пайвасткунанда якчанд 
љумлаи мураккаби пайваст тартиб дињед. 

45. Ба дафтаратон 4 љумлаи мураккаби пайвасти бепайван-
дак навишта, онњоро ифоданок хонед. 

46. Аз асари бадеї якчанд љумлаи мураккаби пайвасти сер-
таркиб навишта, шарњ дињед. 

47. Матни зеринро хонед, вазифаи пайвандакњои  пайвастку-
нандаро фањмонед. Гўед, ки аломатњои китобат дар ин матн 
чї сањм доранд? 

Айёми тобистон. Офтоби љањонтоб бар болои сар рост 
баромада, кўњу биёбонро баробар  равшан ва гарм намуда 
буд, лекин, њар чанд нимрўзии тобистон бошад њам, њавои 
кўњсор монанди айёми бањор миёна ва форам буд. 
Кабкњои дарї гоњо бар теѓа ва гоњо дар камар сайру гашт 
менамуданд: мурѓони хушилњон бар шохањои  дарахтони  
кўњї нишаста наѓмасарої ва ѓазалхонї мекарданд: 
љўйчањои  оби соф, ки аз фарози кўњ ба нишеб аз санге ба 
санге љастухез карда мефуромаданд, аз шилдир-шилдири 
оњангдори худ бо мурѓони наѓмасаро њамовозї мекар-
данд. Гўсфандон дар хоби ноз, бузѓолагон дар таку тоз, 
чўпонбачагон дар давидан, оњубаррагон дар рамидан – 
хулоса, њар  кас, њар чиз ва њамаи табиат  дар олами  худ 
хурсанд ва шодмон буд (С.А.).  

 
Лутфулло Бузургзода  

(1909-1943) 
 
Л.Бузургзода забоншиноси заки-

табъе буд.Вай оид ба њамаи бахшњои 
илми забоншиносї таълифоти бунё-
дї анљом дода, китобњои дарсї низ 
навиштааст. 1. Шеваи тољикони 
Чилгазї (1936). 2. Зада дар забони 
адабии тољик (1937).  3. Шеваи Во-
рух (1937). 4.Баъзе хусусиятњои за-
бони ањолии Самарќанд (1938). 5. 

Харитаи диалектологии шевањои тољикии водии Фарѓона 
(1939). 6. Очерки мухтасари диалектологияи тољик (1939). 
7.Фонетикаи забони адабии тољик (1940). 8.Морфологияи 
забони тољикї (1941). 9.Синтаксиси забони тољикї (1942). 

 
 

ЉУМЛАИ МУРАККАБИ ТОБЕЪ 
 

ЉУМЛАИ МУРАККАБИ ТОБЕЪ БО 
ЯК ЉУМЛАИ ПАЙРАВ 

15.Љумлаи мураккаби тобеъ ва тафовути он аз љумлаи 
мураккаби пайваст 

 
Љумлаи мураккабе, ки дар он яке аз љумлањо асосї буда, 

љумлаи дигар ба воситањои гуногуни грамматикї ба 
љумлаи асосї тобеъ гардида, онро эзоњ медињад, љумлаи 
мураккаби тобеъ номида мешавад. 
Љумлаи мураккаби тобеъ аз љумлањои мураккаби пай-

васт бо як ќатор хусусиятњо  фарќ мекунад, ки 
муњимтаринашон инњоанд:  

1. Дар љумлаи мураккаби тобеъ муносибати грамматикї 
ва маъної дар байни сарљумлаю љумлаи пайрав дида ме-
шавад. Љумлаи мураккаби тобеъ аз сарљумла ва аз як ё як-
чанд љумлаи пайрав иборат мешавад. Сарљумла гуфта 
љумлаи тобеъкунанда – љумлаи асосии таркиби љумлаи 
мураккаби тобеъро меноманд, љумлаи пайрав бошад, 
љумлаи тобеъшаванда аст. Љумлаи пайрав сарљумларо аз 
ягон љињат шарњу эзоњ дода, бутунии сохту маънои онро 
таъмин менамояд. 

2. Љумлаи мураккаби тобеъ аз љумлањои мураккаби пай-
васт аз љињати сохт фарќ мекунад. Дар љумлаи мураккаби 
тобеи пайвандакдор дар аксари мавридњо пайвандак ба 
њайати љумлаи пайрав дохил мешавад: Мисол: Ин бемор 
њам бародари ў Рањимдод буд, ки аз тарафи туркманон ба 
вай Некќадам ном дода буданд (С. А.). 

Дар ин љумла «Ин бемор њам бародари ў Рањимдод буд» 
сарљумла буда, «ки аз тарафи туркманон ба вай Некќадам 
ном дода буданд» љумлаи пайрав аст. Пайвандаки «ки» 
дар таркиби љумлаи пайрав мебошад. 
Агар дар таркиби љумлаи мураккаби тобеъ калимаю 

таркибњои њамнисбат омада бошанд, онњо ба њайати 
сарљумла дохил мешаванд: Мисол: Њуррият њамин буда-
аст, ки касе ба касе зулм карда наметавонистааст (С. А.). 
Сарљумла дар ин мисол: «Њуррият њамин будааст» буда, 
љумлаи пайрав «ки касе ба касе зулм карда наметавонис-
тааст» мебошад. Љонишини «њамин» калимаи њамнисбат 
аст, ки дар таркиби сарљумла омадааст.  
Дар љумлаи мураккаби пайваст бошад, пайвандак ба 

таркиби ягон љумла дохил намешавад, вай дар байни 
љумлањои содда омада, онњоро ба њамдигар алоќаманд 
менамояд ва ба њамаи љумлањои соддаи њайати љумлаи 
мураккаби пайваст як хел тааллуќ дорад. 

3. Дар байни њиссањои љумлаи мураккаби тобеъ аз 
лињози маъно алоќаи мустањками људонашаванда буда, 
яке бе дигаре мазмуну матлабро сањењ намефањмонад. 

4. Баъзан дар таркиби сарљумла калима, таркиб ва 
иборањое ифода меёбанд, ки љумлаи пайрав мањз барои 
шарњу эзоњи онњо меояд. Ин гурўњи калимаю таркиб  ва 
иборањо дар њайати сарљумла вазифаи ягон аъзои 
сарљумларо адо намуда, дар як ваќт барои алоќаи байни 
љумлаи пайраву сарљумла чун воситаи грамматикї хизмат 
њам мекунанд ва онњоро калимањои њамнисбат меноманд. 
Ин восита дар љумлањои мураккаби пайваст дида намеша-
вад. Ба ин вазифа љонишинњои ишоратї, зарфњо, калимаи 
як ва артикли е меоянд. Мисолњо: 

1. Баъд мехостам њаминро њам гуфта гузарам, ки 
Љалолиддин ба ќарибї аз сардории звено ба сардории 
бригада гузашт (Ф.Н.). 2. Гулбибї як ѓунчаи нашукуфтае 
буд, ки умеди сад олам шукуфтанњо дар дил дошт (С.А.). 
3. Ў тарзе гап мезад, ки гўё шуморо  то ин ваќт њељ гоњ на-
дида бошад (Р.Љ). 

Тарзи ифодаи аъзои эзоњшаванда барои ташаккули 
љумлаи пайрав роли калон мебозад. 

48. Хусусиятњои фарќкунандаи љумлаи мураккаби тобеъро ба 
ёд оварда, номбар кунед. 

49. Гўед, ки пайвандакњои тобеъкунанда дар љумлаи муракка-
би тобеъ чї сањм доранд ва дар њайати кадом љумла меис-
танд? 

Калимаю таркибњои њамнисбат (ишоракунанда). Дар 
таркиби сарљумла ѓайр аз калимаю таркиб ва иборањои 
эзоњшаванда боз калимаю таркибњое њастанд, ки ба ифо-
даи љумлаи пайрав ишора карда, яке аз воситањои алоќаи 
љумлаи пайрав ба сарљумла буда, барои ифодаи муноси-
бати грамматикии љумлаи мураккаби тобеъ сањми калон 
доранд.  Ба ин вазифа ишораљонишинњо, зарфњо, калимаи 
«як» ва артикли «е» меоянд. 
Калимаю таркибњои номбурда, ки дар њайати сарљумла 

чун њамнисбати ин ё он хели љумлаи пайрав мебошанд, 
маънои умумї ва ноќис доранд, бинобар ин маънои му-
шаххаси онњо мањз дар љумлаи пайрави  њамнисбати онњо 
возењу равшан мегардад. Аз  ин рў, калимаю таркибњои 
њамнисбат ин ё он муносибати грамматикиро ба таври 
нисбї ифода менамоянд. Мисол: Гулбибї ѓунчае буд, ки 
дар як  лањза њам бањорро дид, њам хазонро (С.А.). 

50. Сањму вазифаи калимањои њамнисбатро гўед. 

51. Аз љумлањои зерин калимањои њамнисбатро ёфта, вази-
фаашонро муайян кунед. 

Шоњин, мисли он ки таконе хўрда бошад, дурусттар ни-
шаста, ба сукут рафт (А.С.). Ман шуморо барои ин љеѓ за-
дам, ки ба ман ёрї дињед (С.А.). Махсусан солњои охир 
касбе намонда буд, ки накарда бошад (Р.Љ.). Гулбибї як 
ѓунчаи ношукуфтае буд, ки умеди сад олам шукуфтанњо 
дар дил дошт (С.А.). Вай ба уќоби пире шабоњат дошт, ки 
дар охири  умр аз фазои кўњсорон мањрум гаштааст (А.С.). 
Аммо рафта-рафта кори дунё чунин сурат гирифт, ки 
њамин Аваз ба Иброњимбек ва одамони вай душмани 

ќаттол гардид (С.Т.). Ў дар фикри он буд, ки аз баќияи 
чорво як ќисмашро фурўхта, ба пули он  ѓалла корад 
(С.У.).  

52. Њикояро бодиќќат хонда, мазмунашро мухтасар наќл на-
моед. Пас аз ин  љумлањои мураккаби тобеи онро як-як људо 
карда, сарљумла ва љумлањои пайравро шарњ дињед. 

Гове бар галаи худ солор1 буд ва дар миёни  говон ба 
ќуввати  суру2 номдор. Чун гург бар эшон зўр овардї, 
офати вайро ба захми суру аз эшон дур кардї. Ногоњ дас-
ти њодиса бар вай шикаст овард, суруи вайро офате3 ра-
сид. Баъд аз он чун гургро  дидї, дар паноњи говони дигар 
хазидї. Сабаби онро аз вай суол карданд. Дар љавоб гуфт: 

Рубої 
З-он рўз, ки аз суруи  худ мондам фард,4 
Шуд маъракаи диловарї бар ман сард. 
Дерин масале њаст, ки дар рўзи набард,5 
Зарбат бувад аз њарбаву6 даъвї7 аз мард. 

(Абдуррањмони Љомї) 
 

16. Сарљумла ва љумлаи пайрав 
 
Сарљумла љумлаи асосї ва эзоњшаванда аст, љумлаи 

пайрав эзоњдињанда  буда, ба он (сарљумла) тобеъ мебо-
шад. Аммо  хоњ сарљумла, хоњ љумлаи пайрав дар таркиби 
љумлаи мураккаби тобеъ мустаќилияти маъної ва инто-
натсионии  худро аз даст дода, ба як ифодаи  тому яклухт 
табдил меёбад. Албатта, сарљумла нисбат ба љумлаи пай-
рав  мустаќилтар аст, аммо бе будани љумлаи  пайрави 
матлуб, хусусан њангоми дорои калимаи њамнисбат  буда-

                                           
1. Солор - сардор 
2. Суру - шох 
3. Офат – осеб, зиён, бало, дард 
4. Фард – људо шудан, 
5. Набард – корзор, љанг 
6. Њарба - найза 
7. Даъвї – додхоњї, љанљол, талаби ноњақ, гувоњї додан. 

наш ноќис ва эзоњталаб мебошад. Дар байни љумлањои  
пайрав ва  аъзоњои љумлаи  содда муносибати синонимї 
дида мешавад. Агар аъзоњои љумла сараъзоњоро  аз ягон  
љињат шарњу эзоњ дода, онњоро пурра  гардонанд, љумла-
њои  пайрав сарљумларо  эзоњ дода, онро мукаммал мена-
моянд. 

53. Матнро бодиќќат хонед ва аз он љумлањои  мураккаби  
тобеъро  људо намуда, ба дафтаратон нависед. Сарљумлаю 
љумлаи пайравашонро  аз њам људо карда, то чї андоза 
мустаќилият доштани сарљумларо фањмонед. 

Овардаанд, ки зоѓе дар камари кўње хона гирифта ва  
шикофи санге ошёна сохта буд. Дар наздикии он сўрох 
море зиндагї мекард.  Њар гоњ ки зоѓ бача менињод, мор 
онро мехўрд ва љигари зоѓ ба доѓи фироќи фарзанд 
месўхт. Чун ситамгарии мор аз  њад бигзашт, зоѓ дармонда 
шикояти он њол  бо шаѓоле, ки дўсти ў  буд, дар миён 
овард ва гуфт: 

– Меандешам, ки худро  аз балои мор ва  ранљи ин золи-
ми љонфиљор бирањонам. 
Шаѓол пурсид: 
– Ин корро ба чї тариќ анљом хоњї дод? 
Зоѓ гуфт: 
– Мехоњам, ки чун мор дар хоб шавад, ба минќори хун-

хор чашми љањонбинаш барканам, то дигар ќасди фарзан-
дони ман кардан натавонад ва фарзанд, ки нури дидаи  
ман аст,  аз шарри он хирачашм эмин бимонад. 
Шаѓол гуфт: 
– Ин тадбири ту аз роњи дуруст берун  аст, чунки хирад-

мандон  ќасди душманро  бояд тарзе кунанд, ки дар он ха-
тари љон набошад. Зинњор, ки  аз ин фикр  бигзар, то ин 
љони азиз ба бод надињї. 
Зоѓ гуфт: 
– Чї бояд кард? 
Шаѓол гуфт: 

– Дурусташ он аст, ки дар ављи њаво  парвоз кун ва ба 
бомњову сањроњо назар афкан,1 њар  љо зевареро бинї, ки 
рабудани2 он муяссар бошад, фаромада бардор ва боз ба 
њаво парвоз кун, аммо аз чашми  мардумон ѓоиб мабош. 
Дур нест, ки баъзе мардум  дар талаби он зевар аз  аќиб 
оянд. Чун  наздики мор расї, зеварро ба болои мор афкан, 
то ки назари мардум ба вай афтад. Албатта, онњо аввал 
морро кушта, пас зевари худро хоњанд гирифт ва ту аз  за-
рари мор фароѓат3 хоњї ёфт. 
Зоѓ ба ишорати шаѓол рўй ба ободонї нињод. Занеро 

дид, ки бар гўшаи бом зеваре нињодааст. Зоѓ онро дарра-
буд ва ба њамон дастур, ки шаѓол гуфта буд, ба болои мор  
андохт. Мардумон, ки дар пайи зоѓ  омада буданд, зуд са-
ри морро  кўфта  зеварро бардоштанд ва зоѓ аз зарари мор 
халос шуд. 
Хасм4 аз миён бирафту сиришк аз канор њам (Њусайн 

Воизи Кошифї). 

54. Љумлањои пайрави љумлањои мураккаби  тобеи зеринро ба 
ибора  баргардонед. 

Касе, ки дар кўњњо будааст, накњати дилангези гулу 
гиёњњои  он љоро шамидааст. 
Калонсолони корхона, ки ба фориѓболии холаи Ошуфта 

одат кардаанд, дар ин бобат  мегўянд. Агар тираш ба ни-
шон расад, аз шодї ќад-ќад мепарад. Модараш мегўяд, ки  
гиря баъзан ба кўдак фоида дорад.  
Баъди њамон мулоќот Малика њис кард, ки љавон 

бољуръаттар гаштааст. 
Духтарак аз ин љињат ба ташвиш афтод, ки офтоб кайњо 

нишастааст (С.Ш.). 

55. Шеърро ифоданок хонед ва аз он љумлањои мураккаби то-
беъро људо карда, хели љумлаи пайравро муайян намоед: 

                                           
1. Назар афкандан – нигоњ кардан 
2. Рабудан – чанг зада гирифтан 
3. Фароѓат – осудагї, роњат, оромї 
4. Хасм – душман, адў 

Барои њурмати мўи сафедаш, 
Ки њар тораш чу як роњи сафед аст. 
Барои дил, дили оинавораш, 
Ки аз чашму нигоњи ў падид аст. 
Барои хотири шеъраш, ки онро, 
Ба роњи хеш болу пар намудам.  
Барои шеъри мардумошнояш, 
Ки аз он шеъри худро сар намудам. 
Барои њиммату номи баландаш, 
Баландињои чун чархи баринаш. 
Барои  хоксорињои покаш, 
Тањаммулнокии њамчун заминаш. 
Ќасам бар љону виљдони љавонам: 
Агар дар шеър ќутби нав кушоям, 
Аз он њар субњ чун ахтар бароям, 
Ба назди шеъри ў таъзим намоям! 

(М.Ќ.) 

56. Ба сарљумлањои зерин љумлањои пайрави мувофиќ ёбед: 

Ба пурсишњои муаллим хуб љавоб додам, … 
Ин њамон китобе аст, …. 
Ба ў гуфтанд, ….  
Ман барои он омадам, …. 
Вай ба мо тарзе нигоњ кард, …. 
Хуршед шеърро чунон ќироат мекард, …. 
 

17. Воситањои алоќаи синтаксисии љумлаи 
мураккаби тобеъ 

 
Воситањои алоќаи синтаксисии љумлањои мураккаби  то-

беъ дар забони адабии тољик хеле гуногунанд: пайван-
дакњои тобеъкунандаи  сершумор, калима, таркиб ва  
иборањои њамнисбат, мутобиќати  шаклњои феълї – хаба-
ри сарљумлаю љумлањои пайрав, љои љумлаи пайрав дар 
таркиби љумлаи  мураккаби тобеъ ва оњанг воситањои  
алоќаи љумлањои  пайрав ба сарљумла мебошанд.  

Пайвандакњои тобеъкунанда ду хел мешаванд: якум, 
пайвандакњои тобеъкунандае, ки якчанд  хели љумлаи  
пайравро  ба сарљумла тобеъ мекунанд: ки, то, чун; дуюм, 
пайвандакњои  тобеъкунандае, ки  хоси ин ё он љумлаи  
пайраванд: ваќте ки, њангоме ки, аз бозе ки… (замон),  би-
нобар ин ки, азбаски, зеро ки (сабаб), агар, ба шарте ки, 
ба шарти ин ки (шарт).… 
Мисол: 1. Инњо суханњое буданд, ки пўлодро сўрох ва 

сангро об мекарданд (А.Ш). 
2. Аз ваќте ки ў њаракати Чингизи хунрезро ба тарафи 

Мовароуннањр  шунид, дар пайи мудофиаи Ватан афтод 
(С.А.). 
Дар мисоли якум љумлаи пайрави муайянкунанда ба 

сарљумла ба воситаи пайвандаки  «ки» ва дар мисоли  ду-
юм љумлаи  пайрави замон ба сарљумла ба воситаи  пай-
вандаки «аз ваќте ки» тобеъ шудааст. 

57. Дар мисолњои зерин, ки љумлањои пайрав бо сарљумлаи худ  
ба воситаи пайвандакњои хоса тобеъ шуданд, љои сарљумла ва 
љумлањои пайравро муайян кунед. 

Ќорї-Ишкамба, бе он ки ќадами пешпартофтаашро  
аќиб гузорад, гуфт (С.А.). Ваќте ки навкари вакили моли-
ёт ба Бож омада Фирдавсиро ба назди њоким бурданї 
шуд, шоир њайрон нашуд (С.У.). Агар дар бораи вай ягон 
касе чизе пурсад, аввал ба њамдигар  маслињат мекунем 
(Ф.М.). 

58. Аз љумлањои зерин  калима, таркиб ва иборањои њамнис-
батро људо карда, хели љумлањои  пайравро гўед. 

Манзара айнан њамин тавр буд, ки дар рўзномањо гоњо 
менавиштанд (Ф.М.). Аз таъсири наво дар сари ў ногоњ 
чунин хулосае пайдо шуд, ки  гўё Мунавваршоњ дар зин-
дагии худ шитоб мекунад (Ф.М.). Ў марди хушрўйи  шоф-
бурути  баландќомате буд, ки имрўз дар пеши мактаб ди-
дааст (Ф.М.). Он њикояро  як ба як наќл кард, тавре наќл 
кард, ки Фирдавсї дар он воќеа њамчун як шахси пурид-
даои камхирад арзи вуљуд менамуд (С.У.).  

Мушк он бувад, ки худ бибўяд, на он ки аттор бигўяд.  
(Саъдии Шерозї)  

59. Аз ин њикоя љумлањои мураккаби  тобеъро људо намуда, 
сарљумла ва љумлањои пайравро муайян кунед. 

Мўреро диданд, ба зўрмандї камар баста ва малахеро  
дањ баробари худ бардошта.  
Ба тааљљуб гуфтанд: 
– Ин мўрро бинед, ки бо ин нотавонї бореро ба ин 

гаронї1 чун мекашад?! 
Мўр чун ин сухан бишунид, бихандиду гуфт: 
– Мардон борро бо нирўи2 њиммату3 бозуи њамийят4 ка-

шанд, на ба ќуввати тану захомати5 бадан. 
 

Ќитъа 
Боре, ки осмону замин сар кашид аз он, 
Мушкил тавон ба ёварии6 љисму љон кашид. 
Њиммат ќавї7 кун аз мадади рањравони ишќ, 
К-он борро ба ќуввати њиммат тавон кашид. 

(Абдуррањмони Љомї) 
 

18. Аломатњои китобат дар љумлаи мураккаби тобеъ 
 
Љумлаи муракаби тобеъ аз љињати таркиб гуногун меша-

вад. Аксари љумлањои мураккаби тобеъ дорои як љумлаи 
пайрав  мебошанд. Яъне ин типи љумлањои мураккаби то-
беъ аз як сарљумла ва як љумлаи пайрав иборат мешаванд. 
Дар таркиби љумлањои мураккаби тобеъ љумлањои пай-

рав ба хелњои   зерин људо карда мешаванд: љумлаи пай-
рави пуркунанда, муайянкунанда,  мубтадо, хабар ва њол 

                                           
1. Гарон – вазнин, сангин 
2. Нирў – қувват, зўр, зўрї. 
3. Њиммат – ирода, қасд, азм, љањд… 
4. Њамийят – ѓайрат, номус, орият 
5. Захомат – ѓафсї, калонљуссагї 
6. Ёварї – ёрї, мададгорї 
7. Ќавї – зўр, пурқувват 

(љумлаи пайрави њоли замон, макон, тарзи амал, монандї, 
сабаб, маќсад, миќдору андоза, шарт, хилоф, натиља). 
Дар љумлањои  мураккаби тобеъ бо як љумлаи пайрав 

аломатњои вергул ва тире истифода мешавад. Аломати 
вергул ва тире љумлањои пайравро аз сарљумла људо ме-
намоянд. Ин аломатњо дар љумлањои мураккаби  тобеъ 
вобаста ба љои љумлаи пайрав истифода  мешавад: 

1. Агар љумлаи пайрав пас аз сарљумла ояд, пеш аз он  
аломати вергул гузошта мешавад: Ба ин духтар офарин 
гуфтан даркор аст, ки аз ўњдаи  њамин ќадар  кор баромад 
(Њ.К.).  

2. Агар љумлаи пайрав дар аввал омада бошад, пас аз он 
аломати  вергул гузошта мешавад. Мисол: Барои ин ки аз 
ин њунар бањравар шавам, пайваста машќ мекардам 
(С.У.). 

3. Агар љумлаи  пайрав дар байн  ояд, он аз ду тараф бо 
вергул људо карда мешавад. Мисол: Китоберо, ки ба шумо 
ваъда карда будам, фиристодам (Њ.К.).  

60. Аз матни зерин љумлањои мураккаби тобеъро људо карда, 
сабаби гузашта шудани аломатњои китобати онњоро 
фањмонед.  

Искандари Румиро пурсиданд: 
– Диёри Машриќу1 Маѓриб2 ба чї гирифтї, ки мулуки3 

пешинро хазоину4 умру лашкар  беш аз ин будааст ва чу-
нин фатње5 муяссар нашуд? 
Гуфто: 
– Ба авни6  худои азза ва љалла7 њар мамлакатеро, ки  ги-

рифтам, раъияташ8 наёзурдам ва номи подшоњон љуз ба 
некўї набурдам! 

                                           
1. Машриқ – шарқ 
2. Маѓриб – ѓарб 
3. Мулук – маликон, подшоњон 
4. Хазоин – хазинањо 
5. Фатњ – ѓалаба 
6. Авн – ёрмандї 
7. Азза ва љалла – азиз ва бузург 
8. Раъият – халқ 

Бузургаш нахонанд ањли хирад,  
Ки номи бузургон ба зиштї1 барад. 

(Саъдии Шерозї) 

61. Матнро хонда, љумлањои мураккаби тобеъро људо карда, 
ба дафтаратон нависед ва њар аломати  китобати  онњоро  
шарњ дињед. 

Одинаро  чора љуз ин набуд, ки дубора сари худро  ги-
рифта ба Фарѓона биравад, чанд гоње дар он љо муздурї 
ва њаммолї  намояд, андаке наќдина ва кола посира кар-
да, бозгашта ба ватани  худ ояд, тўю  тамошо карда, Гул-
бибиро  ба никоњи худ дароварад ва баќияи  умрашро, 
агарчи як рўз аст,  бо љонони худ ба сар барад. Лекин ин  
матлабро  ба Бибиоиша чї гуна фањмонда метавонист? 
Бибиоиша ба њељ ваљњ намехост, ки  дигарбора ягона фар-
занди азизи  худро аз  даст дињад ва дуюмбора худро ба 
даруни оташи  хонумонсўзи љонгудози њиљрон андозад.  
Баъд аз тамом шудани  љанљоли Арбоб Камол  шабе 

Одина бо модаркалони худ аз њар дарак сўњбат мекард ва 
мехост, ки  гапро ба болои  сафари худ оварад… 
Одина бо ин суханварї модаркалонашро аз як љои бисёр 

нозук гирифта буд, зеро як  кампири њафтодсолае, ки 
мўяшро дар  миёнаи расму одат сафед кардааст, њељ 
намехоњад, ки одатњои  бобої андаке кам шавад. 
Ба љавоби ин њама суханони Одина Бибиоиша гуфт: 
– Не, бе тўй њељ мумкин нест, ки никоњ кунем, дар ин су-

рат дар миёни мардум  чї гуна сар бардошта мегардем. 
Агар аз сухани мардум чашм пўшем њам, тўй накардан 
мумкин нест, зеро худи ман дар дил орзуњо ва њавасњо до-
рам, мехоњам, ки  ба тўй  мардумро хабар карда оварда, 
ош ва  нон кашам, соњиби келин шуданамро  ба дўсту  
душман нишон дињам…. 

– Ин тавр бошад, мо  дар ин дунё рўи тўйро нахоњем 
дид, – гуфт Одина, зеро тўй бе пул намешавад ва одами  
бекор пул нахоњад ёфт, дар ин сурат  аз хаёли тўй, орзу ва 

                                           
1. Зиштї - бадї 

њавас гузаштан даркор, ту нияти  келинфурориро, ман 
фикри зангириро  аз дил бароварданамон лозим (С.А.). 

62. Матнро хонда, мазмуни онро  бо ду-се љумла наќл кунед, 
љумлањои соддаи чидааъзо, љумлањои мураккаби  пайваст ва 
тобеашро  људо намоед. 

Гулбону падару модари Фазилатро хира-хира дар ёд до-
рад. Одамони хоксор буданд онњо ва ба сари худ зиндагї 
мекарданд. Барои Фазилат љонашонро дареѓ намедош-
танд, зеро вай фарзанди ягона буд. Гулбону  ана бо њамин 
духтарак аз хурдї дугонаи љонист ва  айёми тифлї  ѓайр аз 
шаб тамоми рўзро  бо ў мегузаронд. Онњо якљоя молбонї 
мерафтанд, лола мечиданд, тарона мехонданду 
мераќсиданд ва рў-рўи  сабзањои  нармаки  талу теппањо  
њай ѓел мезаданд. 
Њарду дар њамин дењаи Сурхсеб ба шавњар  баромаданд. 

Гулбону ба Шоњини дањмардаву Фазилат ба Шоњмирзои  
ронанда. Баъди ин  онњо мисли аппаву хоњар  ба якдигар 
ќарин гаштанд. Воќеан, тоифањое њастанд, ки  хонадор ё 
соњиби мансаб гаштан баробар аз дўстони айёми љавонї  
рў метобанд ва њатто рўзњои мушкиливу хурсандї њам як-
дигарро  ёд намекунанд. Пос доштани намак ва дўстиву  
рафоќат њунари њар кас набудааст!  Ба аќидаи Гулбону, ин 
хислати наљиб њам  ганље аст, ки насиби њар одам намеша-
вад… Хуб, ки дўстии онњо аз айёми кўдакї  то имрўз дар 
лањзањои шодиву ѓам кафшер бастааст (А.С.). 

 
ХЕЛЊОИ ЉУМЛАИ ПАЙРАВ 

Љумлањои пайрав аз рўи сањму  вазифаи синтаксисї, му-
носибати маъноии сарљумлаю љумлаи пайрав ва 
саволгузорї ба хелњои зерин  људо мешаванд: љумлаи пай-
рави  пуркунанда, муайянкунанда, мубтадо, хабар ва њол. 
Мисол: Махсум фањмид, ки аз овози раъд бедор шудааст 

(Љ.И.). 
Љумлаи мисоли боло  љумлаи мураккаби тобеъ буда, 

љумлаи пайраваш «ки аз овози раъд бедор шудааст» хаба-
ри сарљумларо эзоњ дода, ба саволи чиро фањмид? љавоб 

мешавад ва ба ин сабаб љумлаи пайрави пуркунанда ме-
шавад. Агар нависанда њамин мазмунро ба воситаи 
љумлаи содда баён мекард, љумлаи пайрав чун пуркунан-
даи тафсилї воќеъ гардида, ба њамон саволи чиро фањ-
мид? љавоб мешуд: Махсум аз овози раъд бедор шуданаш-
ро фањмид.  
Дар љањон ќуввае нест, ки ба ин ягонагї, дўстї ва баро-

дарии халќњо муќобил истода тавонад (Ф.Н.). 
Дар ин мисол љумлаи пайрав ба саволи чї хел? (чї хел 

ќувва?) љавоб шуда, вазифаи муайянкунии мубтадои 
сарљумларо адо кардааст ва ба њамин сабаб љумлаи пай-
рави муайянкунанда мешавад. 
Мисоли дигар: Азбаски дар ин љоњо њозир об баровар-

дан мумкин нест, ба кишти лалмї маљбур шудем (С.А.). 
Дар мисоли боло ќисмати «ба кишти лалмї маљбур шу-

дем» сарљумла буда, њиссаи «азбаски дар ин љоњо њозир об 
баровардан мумкин нест» љумлаи пайрав аст, ки ба саволи 
барои чї?, аз чї сабаб? љавоб мешавад ва љумлаи пайрави 
сабаб мебошад. 

 
19.Љумлаи  пайрави пуркунанда 

 
Љумлаи пайрави пуркунанда дар таркиби љумлаи мурак-

каби тобеъ бар эзоњи хабари сарљумла омада, онро пурра 
мекунад.  
Ин хели љумлаи пайрав ба саволњои чї?, аз чї?, чиро?, ба 

чї?, бо чї? љавоб мешавад. Вай бар эзоњи калимаю 
таркибњои њамнисбате  низ меояд, ки ба вазифаи пурку-
нандаи сарљумла омадаанд. 
Воќеа аз њамин сар шуд, ки ман бо модарам љанг карда, 

аз хона  гурехтам (П.Т.). 
Љумлаи пайрави пуркунанда, одатан, хабарњои  феълии 

сарљумларо эзоњ медињад. Чунончи: Соњибкор пурсид, ки 
аз куљо омадам (Ф.М.). 
Љумлаи пайрави пуркунанда дар таркиби љумлаи мурак-

каби тобеъ  ду љои муќаррарї дорад. 

1. Пас аз сарљумла омада, аз он бо вергул људо карда 
мешавад: Падарам маљбур шуд, ки масъаларо бо насињат 
њал кунад (С.А.). 

2. Пеш аз сарљумла омада, аз он бо вергул људо карда 
мешавад. Падарам кай омаданд, гуфта пурсид (С.А.).  

63. Аз љумлањои мураккаби тобеи зерин љумлањои  пайрави 
пуркунандаро  људо карда, аломати вергулро гузоред.  

1. Нуралиро  ба райком љеѓ зада гуфтанд ки вай ба мак-
таби яксолаи  колхозњо  фиристода мешавад (С.У.). 2. Ис-
мат метарсид ки мабодо Њошим Корвон ўро хафа накунад 
(С.У.). 3. Ба Карпов фањмондан лозим ки фармони пагоњї 
додаашро зуд бекор кунад (Ю.А.). 4. Мегўянд, ки сито-
рањо низ заминро андаке равшан мекунанд (Ф.М.). 5. На-
медонист ки њоло  барои чї ин љо омадааст (Љ.И.). 

64. Худатон 6-то љумлаи мураккаби тобеъ бо пайрави пурку-
нанда тартиб дињед. 

65. Аз асарњои  бадеї 4-то љумлаи мураккаби тобеъ бо  пай-
рави пуркунанда ёфта нависед ва вазифаи љумлаи пайрави 
пуркунандаро шифоњї фањмонед. 

66. Дар мисолњои зерин  ба кадом саволњо љавоб шудани 
љумлаи пайрави пуркунандаро гўед. 

Дил намехоњад, ки чашмам аз тамошояш канам, 
Чунки аз шавќ дили касро хурўшон мекунад  (М.Т.). 
Рустам ба соати кисагиаш нигоњ карда маълум намуд, ки 

пас аз се соат поезд ба роњ мебарояд (П.Т.). Чашми Одина 
якбора кушода шуда дид, ки ба болои сараш як љавон 
рост истодааст (С.А.). Гумон доштам, ки танњо биноњои  
дар як љо муњимми сангин ё чўбин метавонанд ин гуна 
муљассамаи  эљодкории њунармандон бишаванд (Ф.М.). 
Наќл мекунанд, ки Ањмадбек дар як пуштаи нишеби 

мисли  ёнањои Сафедкўњ душворгарде љуфт  мерондааст 
(Ф.М.). Донистам, ки барои гандум будааст (Љ.И.). 

67. Аз матни зерин љумлањои муракккаби  тобеъ бо пайрави  
пуркунандаро људо намоед: 

Одина саросемавор  аз хоб бедор шуд ва чашми худро 
молида ба њар тараф назар андохта, воќеаро фањмидан 
мехост. Лекин ин ваќт  садои ба њамдигар бархўрдани  
сангњо хомўш гашта, танњо рамида ба њар тараф гурехтан 
ва давидани гўсфандон барќарор буд. 
Одина аз ин њол гумон бурд, ки ба рама гург вохўрдааст, 

барои донистани чигунагии ањвол, аввал ором додани 
гўсфандонро лозим донист, бинобар ин «њей-њей» гўён ба 
нармї ва  оњистагї онњоро ба як  гўша ѓундошт ва  ягон-
ягон њамаро аз назар гузаронида  дид, ки  як буз бо як 
гўсфанд дар миён нест, гўсфандон тарсон ба тарафи љарї 
нигоњ карда ќад-ќад  мепариданд. Одина аз ин њол пай 
бурд, ки  њар чї њаст, ба он тараф аст, барои тањќиќи  
воќеа рамаро ба њоли худ гузошта, худ ба лаби љарї рафта 
ба поён чашм андохт ва  дид, ки буз бепарво ба девори 
љарї дар буни  сангњо айёрона ќадам нињода, њанўз  сар-
гарми  чаридан аст ва чунон ба оромї хўрок мехўрд, ки 
гўё ба дунё њељ воќеае  рўй надодааст. Одина аз будани буз 
ба ёфт шудани гўсфанд умедвор шуда, ќадре поёнтар на-
зар андохт ва дид, ки гўсфанд дар даруни об  хобидааст ва 
сари худро боло бардошта мељунбонад (С.А.). 

68. Аз матни зерин љумлањои мураккаби  тобеъ бо пайрави 
пуркунандаро ба љумлаи содда баргардонед. 

Шумо гумон накунед, ки ин љўйборњо  љўйњои калон ва  
обњояшон ѓурришдори ѓалтон бошанд. Не! Мо аз тангии 
иборат ба ин ном ёд кардем, вагарна пањнобе буд, ќадаш 
аз ќомати сабза ва себаргањои навхезе, ки дар роњи 
њаракати ў рўида буданд, баландї надошт ва садои 
њаракаташ аз овози љунбиши зангўлаи  симини сари зулфи  
симинбарони нозукхироми тољик тафовуте намекард. Зеро 
ин тамошогоње, ки бо шумо нишон доданашро  хоњонам, 
на нишеби бисёр ва на  њамвори тамом њамвор буд, балки  
дар њаќиќат ин љо њамвор буд, лекин чун мањбубаи шарм-
гине, ки нохост ба пеши назари ошиќи худ рост омада, аз 
њаё сари  худро андаке хам медорад, як сараш ба нишебї 
майлон дошт. Табиист, ки дар њамчунин љое об, хусусан 

агар кам бошад, бисёр ба пањнї ва оромї равон мешавад 
ва ќуввате намеёбад, ки сангрезањо ва хоку хошокњоро  аз 
роњи худ ѓелонда, барои худ роњи чуќуре тайёр намояд. 
Сабза ва себаргањое, ки мо онњоро њамќадди ин оби но-
зукхиром шумурдем, аз вазиши бод ва равиши об 
љунбиши бисёр  нозуке пайдо карда, гоње ба таги  об ва 
гоње ба рўи он бозї мекарданд, ба тарзе ки бинанда гумон 
мекард: об болои сабза ва себарга, сабза ва себарга болои 
об ѓел мезаданд (С.А.). 

69. Матнро хонда, мазмунашро наќл кунед ва љумлањои му-
раккаби тобеъ бо пайрави пуркунандаро  људо намуда, воситаи 
алоќаи  љумлаи пайравро ба сарљумла нишон дињед. 

Моњи сеюм аст, ки мўйсафед сокини дења асту давлати 
пирї меронад. Вай дар ин муддат ба худ кашф кард, ки аз 
кору муњити  одатї якбора канда шудан азоби алим буда-
аст. Рўзњои аввал аз хона набаромада рама, талу теппањои 
хомўшро пеши назар меоварду дилаш гум мезад. Вай ба 
уќоби пире шабоњат дошт, ки  дар охири умр аз фазои 
кўњсорон мањрум гашта, дар ќафаси  васеву барњаво исто-
да, тамоми баргу навои рўзгораш муњайё бошад њам,  
нигоњи пурњасрат аз осмони нилї, даштњои васеъ, 
ќуллањои дуродур намеканад. Дањмардаи пир  гоњо хаёлан 
асояшро болои китф нињода, сар-сари ёлањо, рў-рўйи  
майсазорон аз паси рама мегашт. Ња, дил, ки ба шуѓле по-
банд гашт, то охири умр аз пайи он мерафтааст… Рўзњои 
аввал аз дилтангї хона дар назараш танг менамуду дења 
сермаѓал… Вай њам чанд карат хост, ки бо мўйсафедони  
дења шарики сўњбат  шавад, лекин кафшери чапашон ба 
њам  набаст… 
Мўйсафед чанд њафта баъд барояш машѓулияти дилхоње 

пайдо карду  тамоми занњои кўдакдори дењаро шод гар-
донд. 

– Бобои Шоњин, илоњї сад соли дигар  умр бинї, – гуф-
танд миннатдорона онњо. Кори моро хеле сабук кардї… 
(С.А.). 

20. Љумлаи пайрави муайянкунанда 
 

Љумлаи пайрави муайянкунанда дар таркиби љумлаи 
мураккаби тобеъ барои шарњу эзоњ, муайян кардани сифа-
ту аломат ва хусусиятњои хосаю људогонаи шахсу ашёњо 
ва њодисањое меояд, ки дар сарљумла ба вазифаи  ягон 
аъзо ё гурўњи аъзоњо омада бошанд. Вобаста ба исми 
эзоњшаванда љумлаи пайрави муайянкунанда ду љои 
муќаррарии ифода дорад – пас аз сарљумла ва дар байни 
сарљумла – пас аз аъзои эзоњшаванда. 
Агар љумлаи пайрави муайянкунанда пас аз сарљумла 

омада бошад, пас аз он вергул гузошта мешавад. Чунончи: 
Фирўза аввалин зане буд, ки  мардонавор бо роњи њуррият 
ќадам гузошт (Љ.И.). 
Агар љумлаи пайрави муайянкунанда дар байни 

сарљумла – пас аз аъзои эзоњшаванда, ояд, аз ду тараф бо 
вергул људо карда мешавад. Мисол: Аз гулханнишинон як 
кас, ки то ин дам ба гап њамроњ намешуд, онњоро ба сулњу 
салоњ овардан хост (Р.Љ.).  

70. Љумлањоро хонед. Љои љумлаи пайрави муайянкунандаро 
нишон дода, аломати вергули заруриро гузоред. 

1. Оташе ки мардуми мењнаткаши Хуљанд ба муќобили 
шоњ, боён, амалдорон ва судхўрону њаннотон афрўхта буд 
дар нимаи моњ тамоми кишвари Туркистонро фаро ги-
рифт (Р.Љ.). 2. Одинаро  ин супориш ки ба модаркалони 
худ дар бораи Гулбибї кард дар зери обу араќи шарму њаё 
андохт (С.А.). 3.Шоњид он гулњои наврўзианд ки  њар сол 
ман ба лаби тирезаат мегузорам (М.Б.). 4. Навиштани ки-
тобе ки ба кишвари азиз бахшида мешавад кори аз њама 
масъулиятнок аст (Р.Ѓ.). 5. Намуди вай мисли уќобе буд ки 
худро сўи кабкчўљае андохта бошад. 6. Аммо гапњо, 
њодисањо ва хотирањоеро ки ба ман каму беш таъсир карда 
бошанд аз ёд набаровардаам (С.А.). 7. Котибе ки дар идо-
раи колхоз аризањоро ќабул мекард як аризаро аз назар 
гузаронида аз соњиби ариза пурсид (С.А.). 8. Ин як моње 
ки дар манзили шумо гузаронидем босаодаттарин моњи 

зиндагонии ман буд (С.У.). 9. Ў монанди кўдакон ки  дар 
доманашон кулўхмайда гирифта бозї карда нишинанд 
даст зада, бозї карда, дар як љо менишаст (С.А.). 10. Бар-
фе ки ба рўи оби борони яхбаста мефуромад рўи заминро 
сафед карда буд (С.А.). 

71. Аз асари бадеї 4 љумлаи мураккаби тобеъ бо пайрави му-
айянкунандаро навишта гиред, ки дар дутояш љумлаи пайрав 
пас аз сарљумла омада бошад. 

72. Худатон мустаќилона 5 љумлаи мураккаби  тобеъ бо 
љумлаи пайрави муайянкунанда тартиб дода, вазифаи љумлаи 
пайравро  дар таркиби он шарњ дињед. 

73. Ин мисраъњоро бо диќќат хонда, љумлањои пайрави муай-
янкунандаро људо кунед ва гўед, ки онњо  кадом аъзои  
сарљумларо эзоњ додаанд. 

Ќавле, ки дар ў вафо набинам, 
Аз чун ту касе раво набинам.  

(Низомии Ганљавї) 
* * * 

Холе ба рухат бизан, ки бехол 
Чашмест, ки мардумак надорад.  

  (Абдуррањмони Љомї) 
* * * 

Забонамро њаё чун  мављи гавњар лол кард охир, 
Зи занљире, ки дар об аст, шеван барнамеояд.   

(Абдулќодири Бедил) 
* * * 

Барои њурмати мўи сафедаш, 
Ки њар тораш чу як роњи сафед аст. 
Барои дил, дили ойинавораш, 
Ки аз чашму нигоњи ў падид аст. 

 (М.Ќ.) 
* * * 

Бењтарин ганље, ки одам ёфт, гар симу зар аст, 
Бењтарин ганље, ки гум кард ў, муњаббат будааст.

        (Л.Ш.) 

74. Аз љуфти љумлањои додашуда љумлаи мураккаби  тобеъ 
бо пайрави муайянкунанда созед. 

Намуна: а) Ин китоб дар бораи одамони наљиби диёра-
мон навишта шудааст, 
б) ки ба шумо таќдим намудам 
Ин китобе, ки ба шумо таќдим намудам, дар бораи ода-

мони наљиби  диёрамон навишта шудааст. 
1. а) Занону мардон дар кўчаи марказии шањр бо 

чењрањои  пур аз  фарањ сайругашт мекарданд. 
б) ки либосњои рангоранги  идона дар бар доштанд. 
2. а) Мард аз баѓали худ дафтарчаро бароварда ба вай 

чашм андохт, 
б) ки Дохунда будани он аз наќли  ќисме аз саргузашташ 

маълум шуд. 
3. а) Савор аспи  худро нигоњ дошта аз вай фуромад, 
б) ки аз миёнаи ду хомаи рег мерафт. 
4. а) Чўбчањоеро мўрчавор ба як тараф кашонда ѓун ме-

карданд, 
б) ки аз даруни барф ва ях меёфтанд. 
5. а) Он чиз сетор аст, 
б) ки њоло менавозад. 
6. а) Китобро фиристодам, 
б) ки ба шумо ваъда карда будам. 
7. а) Бўи гулњо ба атроф пањн шуда буд, 
б) ки дар рўи њавлї шукуфта буданд. 
8. а) Ў ѓазалеро дар дил тараннум мекард, 
б) ки аз ашъори Њофиз азёд карда буд. 

75. Аз ин матн љумлањои мураккаби тобеъ бо љумлаи пайрави 
муайянкунандаро шарњ дињед. 

Буз ва гўсфандоне, ки  пас аз сер шуданашон дар атрофи 
нигањбони  худ њалќа зада хобида буданд ва  хўрокњоеро, 
ки аз аввали  рўз то  њол бо як њирси њайвонона ба шиками 
худ љой кардаанд, ба «кавша» кардан  машѓулї доштанд, 
баъд аз соате шиками худро  холї дида боз дар пайи  
бањраандўзї афтоданд ва ба  талаби гиёњњои  тару тоза,  
ба њар тараф пароканда шуданд. 

Поёнтари ин њамвории  ба нишебї моиле, ки мо њанўз аз 
тамошояш сер нашудем,  дараи чуќуре буд, ки девораи он 
то канори њамворї, аз зер ба боло гўё ки рост баромада 
буд. Бузе њамроњи гўсфанде дар ваќти чаридан то сари де-
вори табиии ин дара омаданд, ногоњ чашми буз  ба буттаи  
гиёње афтод, ки дар поёнтари ин баландї аз буни  санге 
раста, монанди як  банд алафи юнучќаи  кўрпа њим – њим 
метофт. Бузи  гурусначашм, ки  дар устої ва мањорати  
худ дилаш пур буд, худро якбора ба тарафи он гиёњ ан-
дохт ва ба як њаракати  чолокона ду пои пеши  худро дар  
буни санг  банд карда бо иштињое, ки  гўё дар  наздикињо 
чизе нахўрдааст, ѓирч-ѓирч карда бунчањои гиёњро  бо 
дандонњои арравори худ буридан гирифт. Гўсфанди бечо-
ра, ки он ќадар њарис нест ва њељ гоње барои хўрок худро  
дар тањлука наандохтааст, лекин аз он  љое, ки дар роњ 
рафтан ва истодан њамеша бузро пайравї мекунад, бе њељ 
андешае ин низ худро аз паси буз ба поён партофт. Аммо 
дар ин пайравї на то ба љое, ки буз истодааст, рафта ис-
тод, балки ваќте ки  кўр – кўрона худро њаво дод, пояш ба 
љое банд нашуда муаллаќзанон то ба ќаъри  дара рафт 
(С.А.). 

76. Дар матни зерин љумлањои пайрави муайянкунандаро аз 
таркиби љумлањои мураккаби тобеъ људо намуда, вазифаа-
шонро шарњ дињед. 

Одина  як соли дигар дар ин зиндони бало, яъне хизмати 
Арбоб Камол, дандон ба дандон монда истодагї кард.  
Дар ин муддат њељ чорае намеёфт, ки роњи гурезро пеш 
гирад ва сари худро ба ягон диёри беѓурбат кашида, озо-
дона нафас барорад. Дар ин миёна воќеае рўй дод, ки  њар 
чанд ба сабаби  ин воќеа Ќаротегин зеру забар шуд, ба 
Одина роњи гурез омода гардид. 
Тафсили ин воќеа чунин аст: ширкати роњи оњани  Бухо-

ро – Тирмиз, ки яке аз сањмдорони калонаш амири Бухоро 
Олимхон буд, ба фикри ба даст даровардани  коргарони  
арзон афтода, аз амир  мардикор талаб  карда ва ба мар-
дикорони талабгор  харљи роњу музди кор доданро ваъда 

намуд, ин  маъниро ба њокими Ќаротегин,  ки аз љињати  
иќтисодї яке аз  пасмондатарини ќаламравњои  Бухорост, 
навишта, аз ањолии он љо  дар ин кор фоида бурданї шуд. 
Њоким ин њодисаро барои пулёбии худ фурсати ѓани-

мате шумурда, мардумро, ки њанўз аз њаќиќати  кор хабар  
надоштанд, ба зўр ва љабр ѓундошта ба Бухоро фиристо-
данї шуд (С.А.).  

 
21. Љумлаи пайрави мубтадо 

 
Љумлаи пайрави мубтадо мубтадои бо љонишин ифода-

шудаи сарљумларо эзоњ медињад. Њар кас хоксор, фурўтан 
ва мулоимсухан бошад, вай дар зиндагї мушкилие наме-
кашад (Љ.И.). Баъзан чунин љонишин дар сарљумла  ифода 
намегардад. 
Мисолњо: 1. Њар кї номўхт аз гузашти рўзгор, 
    Њељ номўзад зи њељ омўзгор.   

                                             (Абўабдуллоњи Рўдакї) 
2. Раиси хољагї боз кай ба бригадаи мо меояд, маълум 

нест (С.У.). 
Дар љумлаи якум «Њељ номўзад зи њељ омўзгор» 

сарљумла буда, мубтадо – љонишини шахси сеюми танњо, 
ки «вай» аст, ифода наёфтааст ва љумлаи пайрави мубтадо 
«њар кї номўхт аз гузашти рўзгор» њамин  мубтадои дар  
сарљумла ифода наёфтаро эзоњ додааст. 
Дар мисоли дуюм «Раиси хољагї кай ба бригадаи  мо 

меояд» љумлаи пайрави мубтадо аст, ки мубтадои дар 
сарљумла ифоданаёфтаи  «ин»-ро шарњ додааст. 
Мисоли дигар: Касе ки љафову ситам  мекунад, ў бехи 

худро меканад (Саъдї). 
Дар мисоли боло љумлаи пайрави мубтадо – «Касе ки 

љафову ситам мекунад» љонишини ба вазифаи мубтадои 
сарљумла омадаи «ў»-ро  эзоњ додааст. 
Љумлаи пайрави мубтадо дар таркиби љумлаи муракка-

би тобеъ дар аввал, мобайн ва охири сарљумла  омада ме-

тавонад. Љумлаи пайрав аз сарљумла бо аломати вергул 
људо карда мешавад. 
А) Дар аввали сарљумла: Њар кас ки њар кадоми  онњоро 

даст гирифта дињад, вай ба сари њар ѓулом як тилло меги-
рад (С.А.). 
Б) Дар байни сарљумла: Онњое, ки хонањояшон дар 

њамон тараф буд, омадаанд (Р.Љ.). 
В) Пас аз сарљумла: Аз гуфтањои янгаам ба ман маълум 

буд, ки  падари онњо баќќоли дењаи худ буд (С.У.).  

77. Аз љумлањои мураккаби  тобеи зерин љумлаи  пайрави  
мубтадоро муайн кунед ва аломати китобатро гузоред. 

1. Њар кас ки назарбаланд бошад, 
    Фархундаю арљманд бошад  

              (С.А.). 
2. Њар кас ки бештар кор кунад њамон ќадар њам бештар 

музд мегирад (С.А.). 3. Њар кас ки љавоб дода натавонад 
вай бой додагї њисоб меёбад (С.А.). 4. Барои дењќон 
њамин кифоя аст ки аз замини  хушк тилло рўёнад (А.Ш.). 
5. Њар он кас муњаббати диёру  ватан, мардумони он, 
мењри дилафрўзи мисли шумо ёру дўстони љасур дар ди-
лаш аст ватан љои ўст (М.Т.). 7. Аз њаракатњои  Гулнор 
маълум буд ки вай њам маро дўст медорад (С.А.). 

78. Аз китоби «Зарбулмасал ва маќолњои тољикї» 6 љумлаи 
мураккаби тобеъ бо пайрави мубтадо ёфта, ба дафтаратон 
рўйнавис кунед ва онњоро шарњ дињед. 

Намуна: Њар кї бо дег њамнишин гардад, домани хешро 
сиёњ кунад (Зарбулмасал). 

79. Худатон  мустаќилона 4 љумлаи мураккаби  тобеъ бо 
пайрави  мубтадо гуфта, љои љумлаи  пайравро муайян кунед.  

80. Љумлањои мураккаби  тобеи зеринро, ки љумлаи пайрава-
шон мубтадо аст, ба дафтаратон нависед ва гўед, ки онњо аз 
љумлаи пайрави муайянкунанда, пуркунанда ва хабар чї фарќ 
доранд? 

Аз ќиёфаи нафарони ин даста маълум мешуд, ки инњо 
савдогарони Бухороанд (С.А.). Аммо аз оњанги  сухани ў  
маълум буд, ки дилаш ба рафтан кашол аст (С.А.).  

Њар кї бо мардумон хиёнат кард, 
Нарасад њаргиз ў ба неъмату ноз. 

(Абдуррањмони Љомї) 
Њар кас бо донотар аз худ бањс кунад, нодон аст. 

(Саъдии Шерозї) 
Он ки кирдори бад раво бинад, 
Худ зи кирдори бад љазо бинад. 

(Хусрави Дењлавї) 
Њар он ки чоњ канад ба кас, худ ба чоњ фитад (А.Д.). 
Њар он кас ки  муњаббати диёру  ватан ва мардумони  

диёри худро фаромўш мекунад, кўрнамак аст (Ф.Н.). 
Њар кї бо мењнат сарафрозї кунад, 
Мамлакатро аз худаш розї кунад. 

(А.Ш.) 
Касе к-ў њиммати бисёр дорад, 
Ба хирман тонна-тонна бор орад. 

(М.Т.) 
Њар кї дар корњо љасур бувад, 
Аз надомат њамеша дур бувад. 

(Аз халќ) 
Он кї айби ту гуфт, ёри ту ўст, 
В-он ки пўшида дошт, мори ту ўст. 

(Авњадї) 

81. Аз матни зерин љумлањои мураккаби тобеъ бо пайрави 
мубтадоро  људо карда, ба дафтаратон нависед. Воситаи 
алоќаи  сарљумла ва љумлаи  пайрави мубтадоро фањмонед. 

Пас маълум мешавад, ки њукумати подшоњї нон аз мо 
мехўрад ва ба  хуни мо теѓи худро тез мекунад. Пас маъ-
лум мешавад, ки њукумати  подшоњї шарики сармоядорон 
ва гумоштагони  соњибони корхона ва заминдорони  ка-
лон будааст, ба иборати дигар, маълум мешавад, ки  
њукумати подшоњї сардори дуздон ва панљякхўри роњ-
занон будааст. Моро лозим аст, ки  њар чї зудтар арбоби 

њукумати  подшоњиро  ва тартиби њукуматдории  эшонро 
аз миён бардорем ва ихтиёри корро ба дасти касоне супо-
рем, ки баргузидаи мо бошанд. Чун аксарияти азимаи 
ањолии мамлакат мо – муздурон ва дењќонон, њастем, ба 
шарти  иттињод ва иттифоќ, ба ќувваи њукумати  подшоњї 
ѓолиб хоњем омад. Ќувваи намоёне, ки ба дасти подшоњ 
аст, аскар аст. Агар нек нигаред, он њам аз синфи мо  буда, 
фарзандони дењќонони фаќир ва коргарони  ранљбар аст. 
Кадом писари бой милтиќ бардошта, ба сарњад рафтааст 
ва кадом домоди соњибони завод ва фабрика ба нони  сиёњ 
ќаноат карда, дар гармо ва сармо кўњу биёбонро пиёда 
паймудааст. 
Ѓояташ ин аст, ки аскарро њукумати подшоњї фирефта-

аст, бо вазъу насињати муллоён, бе тавба ва ќасам додани 
онњо аскар асири   дарбори  њукумат шудааст. 
Агар мо њаќиќати њолро  ба воситаи ташвиќотчиёни  су-

ханвари худ ба эшон фањмонда тавонем, тўп ва милтиќе, 
ки њукумати  подшоњї ба дасти эшон барои дар  чанбари 
итоат доштани мо додааст, ба сўи худи ў оташфишонї 
хоњанд кард… 
Њарчанд дар аввалњои  кор ин гуфтугузорњо  танњо дар 

миёнаи коргарони европагї  мерафтанд, кам-кам мусул-
мононро њам дар доираи  музокироти худ дароварданд, 
љиддиёна танњо бо  камоли  эњтиёт ва пинњонї ташвиќот 
мекарданд… 
Аз миёни коргарон касоне, ки аз њама бештар ин  сухан-

њоро њаќиќат дониста гўш кард, Одина буд. Одина аз сар-
гузашти худ, хурд њам бошад, ба ин суханон мисолњо ёфта 
метавонист: ўро дар сояи тартиби  њукумати амир магар 
ба Арбоб Камол ѓулом карда надода буданд? Барои ин 
ѓуломї  калонони ќишлоќ, хусусан Мулло Хокироњ, магар 
кам кўшиш кард?! (С.А.). 

82. Ба сарљумлањои зерин љумлањои пайрави мубтадои  
мувофиќро ёфта нависед: 

1. ___________________ , вай бой додагї њисоб мешавад. 
2. ___________________ , аз дил дур аст. 

3. ___________________ , пайваста бемор бувад. 
4. ___________________ , миннати Њотами Той набарад. 
 

 
22. Љумлаи пайрави хабар 

 
Љумлаи пайрави хабар хабарњои номии бо ишораљони-

шинњо  ифодаёфтаи сарљумларо эзоњ медињад. Мисолњо: 
Як хислати Ќорї  Нурулло ин буд, ки  њар чизи навбаро-
мадро  мањз барои навбаромад буданаш дўст медошт 
(С.А.). Аммо аќидаи ман он буд, ки барои шеър гуфтан 
валї  будан шарт аст (С.А.). Сабаби љанг њамин шуд, ки 
имшаб бой дар хонааш набуд (Љ.И.).  
Љумлаи пайрави хабар њамеша пас аз сарљумла љой ме-

гирад ва аз сарљумла бо вергул људо карда мешавад. 
Мисолњо: Орзуи ягонаи Одина  њамин буд, ки ў њар чї 
зудтар  аз дасти Арбоб – Камол халос шавад (С.А.). Душ-
вории ин кор њам дар ин аст, ки њамин рўз рафта ба он љо  
расидан даркор (С.А.).  

83. Ин љумлањои мураккаби тобеъ бо пайрави хабарро  
бодиќќат хонда, сарљумлаашонро бо вергул људо кунед: 

1. Сабаби «Хурўс» лаќаб гирифтани вай ин аст ки мар-
дак сањархез аст (С.У.). 2. Аз њама асосиаш ин ки дар 
њамин синну сол  њам аз мењнат дилгир нашудааст (Ф.Н.). 
3. Салоњи ман дар он аст ки  худро дигарбора ба диёри 
Њинд расонам (А.Д.). 4. Маќсади мо њамин ки ба вай некї 
кунем (Ф.Н.). 5. Наѓзаш он ки аз нархи фурўш ќадре  кам-
тар ба ту њисоб мекунам (С.А.). 

84. Мустаќилона 4-то љумлаи мураккаби тобеъ бо љумлаи 
пайрави  хабар тартиб дињед. 

85. Аз асарњои бадеї 6-то љумлаи мураккаби тобеъ бо пай-
рави  хабар ёфта, ба дафтаратон нависед.  

86. Ин њикояро хонда, ба мазмуни он эътибор дињед. 
Љумлањои мураккаби тобеъ бо пайрави хабарро људо карда,  
аломатњои китобатро дар ин матн шарњ дињед. 

Кабўтарро гуфтанд: 
– Чун аст, ки ту ду бача беш барнаёрї ва  чун мурѓи 

хонагї бар бештар аз он ќудрат  надорї? 
Гуфт: 
– Бачаи кабўтар ѓизо аз њавсалаи модару падар мехўрад 

ва чўљаи  мурѓи хонагї аз мазбала1 бар њар роњгузар. Аз 
як  ва аз ним мазбала дари рўзии њазор  чўља тавон кушод. 

Ќитъа 
Хоњї, ки шавї њалолрўзї, 
Њамхона макун аёли2 бисёр. 
Донї, ки дар ин сарочаи танг 
Њосил нашавад њалоли3 бисёр! 

 (Абдуррањмони Љомї) 

87. Аз мисолњои зерин љумлањои мураккаби тобеъ бо љумлаи 
пайрави мубтадоро ба як сутун ва љумлањои мураккаби тобеъ 
бо љумлаи пайрави хабарро ба сутуни дуюми дафтаратон на-
вишта, фарќи онњоро гўед. 

Мумкин аст, ки бо гапњои сидќии ў  гўш кунад (Њ.К.). 
Хуб шудааст, ки барои хондан омадааст (С.А.). Маънии  
ин он нест, ки онњо луѓатро аз  девор ё шифти кабинетњо 
тарошида мегирифта бошанд (А.Д.). Аз њама бадтар ин, 
ки Арбоб Камол њамеша дар пайи кинахоњї ва инти-
ќомљўї буд (С.А.). Он ваќтњо  дар Бухоро одат ин буд, ки 
баъзе муллобачањои ќашшоќ дар моњи рамазон ба пеши 
ягон ќозии шинос мерафтанд (С.А.). Њељ мумкин нест, ки 
Фирўза ягон њунар надошта бошад (Љ.И.). Пас маълум 
мешавад, ки њукумати подшоњї нон аз мо мехўрад (С.А.).  
Ин њам маълум аст, ки дар ин атроф аз колхози мо пеш  
колхоз нест (С.А.). Тааљљуби аввалини  ман ин буд, ки ма-
ро бе њељ талаб мударрис кардаанд (С.А.). Доно он бувад,  
ки душманро  дўст кунад (Аз халќ). Умеди Фирўза он буд, 
ки  хатнависиро њам ёд гирад (Љ.И.).  

 
                                           
1. Мазбала - пастафгандагињо 
2. Аёл – фарзанд, ањли хонадон 
3. Њалол – раво, љоиз 

Бародар он бувад, ки рўзи сахтї, 
Туро ёрї кунад дар тангдастї. 

(Носири Хусрав) 

88. Ба сарљумлањои зерин љумлањои пайрави хабари 
мувофиќро ёфта нависед. 

 1. Орзуи ман ин аст, ки…….. 
 2. Маќсади мо њамин аст, ки …. 
 3. Мард он аст, ки ….. 
 4. Инсони хуб њамон аст, ки….. 
 5. Дўсти њаќиќї он аст, ки….. 
 
 

ЉУМЛАЊОИ ПАЙРАВИ ЊОЛ 
 

Љумлањои пайрави њол  дар таркиби љумлаи мураккаби 
тобеъ чун ќойда њамон  муносибату маъноњоеро  мефањ-
монанд, ки њолшарњкунандањо дар љумлаи  содда ифода 
мекунанд. 
Љумлањои пайрави њол ба њамон саволњои њолшарњ-

кунандањои љумлаи содда љавоб шуда, ба хелњои зерин 
људо мегарданд: замон, макон, сабаб, маќсад, тарзи амал, 
монандї, миќдору дараља, шарт, хилоф, натиља. 
Љумлањои пайрави њол  маъмулан ба мундариљаи уму-

мии  сарљумла вобаста мешаванд, бинобар ин онњоро 
љумлањои  пайрави дуузва низ меноманд.  

 
23. Љумлаи пайрави замон 

Љумлаи пайрави замон дар таркиби љумлаи мураккаби 
тобеъ замони вуќўъ гардидан ё нагардидани амали 
сарљумларо мефањмонад. Мисол: Чун аз дарвоза барома-
дам, Ќутбия дар роњрав ба ман рў ба рў омад (С.А.). 
Ин типи љумлаи пайрав ба воситаи пайвандакњои  зерин: 

ваќте ки, њангоме ки, пеш аз ин (он) ки, баъд аз ин (он) ки, 
пас аз ин (он) ки, њамин ки, њар гоњ ки, аз  бозе ки, аз ваќте 
ки, то даме ки, аз замоне ки, то замоне ки… ба сарљумла 
алоќаманд мешавад. 

Таъкид бояд кард, ки аломати вергул пеш аз пайвандаки 
таркибї гузошта мешавад, зеро дар акси њол маънои 
љумла халал дида, хели љумлаи пайрав дигар мешавад. 
Чанд мисол: То ваќте ки ангуштонам куланги милтиќро 
пахш карда метавонанд, бо душманон мељангам (Р.Љ.). 
Њар гоњ ки роњи дур ба поён расад, вай Шодигулро хоњад 
дид (С. У.). Ваќте ки калон шуд, падарам њамаи кори 
дењќониро ба вай супурд (Р. Љ.). 
Љумлаи пайрави замон бар эзоњи калимањои њамнисбат 

њам меояд: Султон Муњаммад ба муќобили халифа дар 
ваќте лашкар кашид, ки Чингизхон барои њуљум ба мам-
лакати вай тайёрї медид (С. А.). 

89. Пайвандакњои љумлаи пайрави замонро номбар карда, ин-
тихобан бо чанде аз онњо љумла гўед. 

90. Аз гуфтори бузургон намунањое биёред, ки љумлаи пайра-
вашон замон бошад: 

Намуна: То љањон буд аз сари одам фароз, 
           Кас набуд аз роњи дониш бениёз. 

                                                           (Абўабдуллоњи Рўдакї) 

91. Матнро хонда, љумлањои мураккаби тобеъ бо пайрави 
замонро људо карда, ба дафтаратон нависед ва ба зери 
пайвандакњои тобеъкунандаи замон хат кашед. 

Чун чашми Бибиоиша ба рўи Одина афтод, дигарбора 
дасти ларзони худро ба гардани ў андохта, сару рўяшро 
мебўсид. Танњо ин бўсањо њар ќадар ки гарм ва  њар ќадар 
ки муњаббатомез буданд, њамон ќадар њам хушк буданд; 
бечора пири њафтодсоларо аз ин хурсандии ногањонї  ком 
ва забон хушк шуда буд. Лекин ашкњои шодї, ки аз  чаш-
мони ў пайваста мерехтанд, сару рўи Одинаро тар мекар-
данд, ба андозае ки гоњ-гоњ бо остин пок кардани сару 
рўяш даркор мешуд. 
Бибиоиша ваќте ки ќадре ором гирифт, саргузашти се-

солаи худро ва њуљуми Арбоб-Камолро ягон-ягон ба Оди-
на њикоят кард (С.А.). 

92. Аз ин љумлањои мураккаби тобеъ бо пайрави замон 
сарљумларо муайян намуда, пайвандакњои замониро  шарњ 

дињед. Аз љумлаи 9-ум то љумлаи охир мисолњоро навишта, ба 
зери сарљумла ва љумлаи пайрав бо аломатњои шартї хат ка-
шед. 

1. Ваќте ки Анвар  дар торикї бо аспаш зину лаљом зада, 
онро аз таки  собот берун меовард, Сорохола бо оњанги 
илтиљо: 

– Худатро эњтиёт кун, писарам,- гуфт. 
2. Њангоме ки Анвар дарро кушода, аз кабинети котиби 

райком мебаромад: 
– Ман шуморо дар идораи милитсия интизор мешавам, - 

гуфт аз ќафо Каримов. 
3. Ваќте ки Усмон Азиз пештар омад, Љалол оњиста пур-

сид. 
4. Ваќте ки бозпас мерафт, рост ба чашмони  Таманно 

нигариста: 
– Ман меоям,- гуфта буд. 
5. Њангоме ки Анвар дар як ѓояти шаб дарвозаашро 

кўфта, ўро аз хоб бедор карда, вазъиятро фањмонд, Мурод 
чизе напурсида, ин дафъа њам дарњол розї шуд. 

6. Се рўз дар Сиёњбед интизор шавед, то даме ки ман 
гуфтаамро мефиристам. 

7. Ваќте ки даста ќариб ба авул расид, ногањон аспи  
Њасан тир хўрда, шињакашон ба сар зад. 

8. Баъде ки хизматгораш Анварро бо дастони аз нав ба 
пушт баста пеш андохта бурд, Усмон Азиз гузашта ба љои 
худ нишаст. 

9. Пеш аз он ки ба роњи ѓурбат дарояд, чанд шаби да-
розро бо сад хаёл дар њамин болохона танњо ба сар  на-
бурда буд магар? 

10. Пас аз он ки додари азизаш ба Бухорои Шариф 
илмомўзї рафт, Усмон Азиз худаш танњо тут меафшонд. 

11. Баъде ки писарбачањо бархостанд, Усмон Азиз ба 
мулло  Салим мурољиат кард. 

12. Њангоме ки Ѓулом Њусайн  мехост ба кундаи таки 
пои Анвар лагад кўбад,  Усмон Азиз ќамчини дуќатро  ба 
зери тасмааш хаста: 

– Ист,- гуфт. 
13. Ашраф, пеш аз он ки ба хонаи дигар гузарад, дар 

торикї лањзае ба кати  занаш назар дўхт. 
14. Даме ки вай ду пешдоманро бардошта ба хона омад, 

зану бачањояш аз хоб хеста буданд (С.Т.). 
 

24. Љумлаи пайрави макон 
 
Љумлаи пайрави макон дар таркиби љумлаи мураккаби 

тобеъ макону љой ва самти иљрои амалу њолати сар-
љумларо мефањмонад. Љумлаи пайрави макон ба сарљумла 
ба воситаи пайвандакњои ки, љое ки, ба љое ки, аз љое ки, 
дар љое ки тобеъ мешавад. 
Мисолњо: Душвории кор дар ин љо буд, ки дар он љо чим 

ва лойи шитта набуд (С.А.). Дар куљо ки кор њаст, 
хурсандї, таърифкунї, ранљидан, дилбардорї њам њаст 
(Р.Љ.). Њар љо ки об њаст, офтоб њаст.  (Љ.И.). Њар љо ки ў 
ќадам менињод, он љо аз пою ќадамаш ободї меёфт (Аз 
газета). Љое ки дўстию рафоќат њаст, сулњу амният  ва 
муњаббату садоќат низ њаст (Аз халќ). 

93. Чанд зарбулмасал ва панду њикмат гўед, ки дар таркиби 
онњо љумлаи пайрави макон бошад. 

Намуна:  Дар љое ки об буд, дарахтњо сабз шуд. 
         Љое ки гул аст, булбул аст (Зарбулмасал). 

94. Љумлаи пайрави макон ва аломати китобатро дар он аз 
рўи мисолњои худатон нишон дињед. 

95. Аз асари бадеї якчанд љумлаи мураккаби тобеъ бо пайра-
ви макон ёфта нависед. 

96. Ин љумлањои мураккаби тобеъ бо пайрави маконро ба 
љумлањои  содда баргардонед. 

Њар љо ки њабиб аст, ба пањлуяш раќиб аст.  
Ба куљо ки фармоед, ба љону дил меравем (Р.Љ.). 
Улоќљўён …, дар љое ки тири дарёгарди  Темурмалик ба 

он љо  намерасид, рафта манзил кард (С.А.).  
Вай њар куљое ки бошад, расида меояд (С.Ш.). 

Мо ба љое наздик шудем, ки бояд истгоњи барќ бунёд 
шавад (С.Ш.). 
Љое ки лозим донанд, меравем (С.Ш.). 

97. Љумлањоро навишта, сарљумла ва љумлаи пайравро бо 
аломатњои шартї ишора кунед. Воситаи алоќаи онњоро шарњ 
дињед. 

1. Дар он љоњо, ки чорводорї зиёд аст, масъалаи хўрок-
вории зимистонаи њайвонот хеле ањамияти калон дорад 
(Љ.И.). 2. Аз љое ки ман нишаста будам, ќозии пиракї ме-
намуд (С.А.). 3. Љое ки хуни онро аз дашт ба хок рехтанд, 
яке гиёњи сурх рўид (С.У.). 4. Табиб њам намозро тамом 
карда омада бори дигар аз Холбўта њолпурсї карда,  ба 
љое ки нишон дода буданд, гузашта нишаст (Р.Љ.). 5. Ба 
љое афтодааст, ки дар ваќтњои гузаштани сел  гирдобгоњ 
шуда, монанди як њавзча дар он љо обе пайдо шуда буда-
аст (С.А.). 6. Ба куљое ки фармоед, бо љону дил меравем 
(Р.Љ.).  

7. Ба њар љое, ки рафтам, 
    Њамчу ёри њамнафас рафтам. 
    Ба њар љое, ки рафтам, 
    Дўст рафтам, беѓараз рафтам. 

(Л.Ш.)  
 

25. Љумлаи пайрави сабаб 
 

Љумлаи пайрави сабаб дар таркиби љумлаи мураккаби 
тобеъ сабабу иллат,  ваљњи воќеъ гардидан ё нагардидани 
амалу њолати сарљумларо мефањмонад. Љумлаи пайрави 
сабаб ба сарљумла бо пайвандакњои зерин:  зеро ки, зеро 
ин (он) ки, чун ки, модоме ки, чаро ки, барои ин (он) ки, би-
нобар ин (он) ки, барои њамин (њамон) ки, аз  барои ин (он) 
ки, аз сабаби ин (он) ки, аз ваљњи ин (он) ки, аз љињати он 
ки, ба туфайли он ки, дар натиљаи он ки, ба муносибати он 
ки… тобеъ мешавад. Мисолњо дар он љо ањволам хуб буд, 
барои ин ки ман дар он љо њафтае се шаб ба ањли илм ва 
адабиёт њамсўхбат мешудам (С.А.). Аз љињати он ки 
љанобашонро ба ташвиш мононда, бисёртар омаданро ба 

худ љоиз надонистам, маъзур медоранд (Љ.И.). Модом ки 
вай бо ту будан мехоњад, ту бояд наздаш бошї (С.У.). Аз 
гапи вай ба дилам воњима афтод, зеро ки дар дењаи Шоён 
мактаби нав набуд (С.У.). 
Љумлаи пайрави сабаб бар эзоњи калимаи њамнисбати 

таркиби сарљумла њам омада метавонад: Мисол: Хадича 
барои он аз хона баромада натавонист, ки дар берун борон 
меборид (С.А.). 

98. Бо истифодаи чанде аз пайвандакњои  таркибии сабабї 
љумлаи мураккаби тобеъ бо пайрави сабаб тартиб дода, тар-
кибашонро шифоњї  фањмонед. 

Намуна: Маѓрур машав ба мол чун бехабарон, 
        Зеро ки бувад мол чу абри гузарон. 

(Абдуррањмони Љомї) 
Дар байти боло љумлаи пайрави сабаб ба сарљумла ба 

воситаи пайвандаки таркибии «зеро ки» тобеъ шудааст. 

99. Аз ягон асари бадеї 6-то љумлаи мураккаби тобеъ бо 
љумлаи пайрави сабаб нависед. 

100. Худатон мустаќилона аз рўи наќшаи зерин љумлаи му-
раккаби тобеъ бо пайрави сабаб созед: 

1) _______________________,  чунки 
2) _______________________, зеро ки  
3) Азбаски                               , ___________________ 

101. Љумлањои мураккаби тобеи зеринро, ки љумлаи пайрава-
шон сабаб аст, ба дафтаратон нависед ва ба зери 
пайвандакњо хат кашида, вазифаашонро фањмонед. 

1. Имрўз набошад, пагоњ навбати шумо  њам мерасад, 
чунки ба касофати шумо барин мардуми  носерам мулк 
вайрон шуд. 

2. Ба пулу моли дунё бисёр дил набандед, чунки ба ода-
мизод вафо намекунад. 

3. Азбаски вазифааш ўро зуд-зуд ба дењоти дуру наздик 
мебурд, барояш махсус асп људо карда буданд. 

4. Анвар, барои он ки ўро бемањал ташвиш дод, узр пур-
сид ва зуд ќафо гашт. 

5. Модом ки ваъда кардам, вафо њам мекунам. 
6. Модом ки суд надорад, … ѓами фардоро хўрдан ло-

зим. 
7. Азбаски дар баландї, ќариб дар сояи Њафтсар љой ги-

рифтааст, зимистонаш салќин. 
8. Модом ки маслињати маро гирифта, дар  пеши 

њукумат узр пурсидан намехоњї, пас дењаро осуда гузош-
та, ба роњат рав. 

9. Азбаски бањор омадан баробар дардаш ављ гирифта, 
нафасаш тез-тез мепечидагї шуд, раис Таманноро аз кори 
колхоз озод кард. 

10. Модом ки онњо ба як одами  бегуноњ чунин карданд, 
пас ба Анвар низ дандон доранд. 

11. Модом ки имрўз туро хору зор дида, ба васвасаи 
ниќор  гирифтан афтидааст, пас ў дар ин бора асло фикр 
намекунад (С.Т.). 

 
26. Љумлаи пайрави маќсад 

 
Љумлаи пайрави маќсад дар таркиби љумлаи мураккаби 

тобеъ азму  маќсади воќеъ гардидани амали  сарљумларо 
фањмонда, ба саволњои барои чї?, бо чї маќсад? љавоб 
мешавад. Љумлаи пайрави маќсад ба  сарљумла бо ёрии 
пайвандакњои ки, то ки, то ин ки, то он ки, ки то, ба 
маќсади ин (он) ки, барои ин (он) ки, аз барои он (ин) ки, аз 
бањри ин (он) ки тобеъ мешавад. 
Мисол: Ана ман шуморо имрўз мањз барои њамин ба ин 

љо овардам, ки бо чашми худатон бинед (Р.Љ.). 
 

Дуртар парвоз кун аз лона - аз љои баланд, 
То ки парвози ту ояд дўстонатро писанд. 

                 (М.Т.) 

102. Бо истифода аз пайвандакњои ба маќсади он ки, ба ния-
ти ин ки, барои он ки љумлаи мураккаби тобеъ бо љумлаи пай-
рави маќсад созед. 

103. Дар мисолњои зерин муайян кунед, ки љумлањои пайрави  
маќсад бо сарљумлањои  худ бо ёрии кадом пайвандакњо  
алоќааманд шудаанд. 

Омадам дар Тољикистони азиз, 
То бубинам рўи ёрони азиз. 

 (М.Т.) 
Ман омадам, ки бо шумо дарди дил кунам (Р.Љ.). 
Командир, барои ин ки ба мурофиа халал нарасонад, ба 

ќозихона даромадан нахост (С.У.). 

104. Ин ѓазалро азёд кунед ва  љумлањои мураккаби  тобеъ бо 
љумлаи пайрави маќсадро људо карда, ба дафтаратон нависед. 
Гўед, ки  пайвандаки «то» чї вазифаро  адо кардааст ва онро 
бо кадом пайвандак иваз кардан мумкин аст? 

Шишаи мо санги хоро бишканад, 
Хомии мо пухтањоро бишканад. 
Ончунон сангинмизољу мањкамем, 
Кўзаи мо санги дарё бишканад. 
Он ќадар соѓар шикастем аз алам, 
То тилисми як муаммо бишканад. 
Сад дилу сад дасту по бишкастаем, 
То ки садди роњи фардо бишканад. 

(Л.Ш.) 

105. Пайвандаки тобеъкунандаи «то ки»-ро  дар љумлањои 
мураккаби  тобеъ бо љумлаи пайрави маќсад бо дигар пайван-
дакњои љумлаи пайрави  маќсад иваз кунед ва гўед, ки чї 
таѓйирот рўй медињад? 

1. Шумо ѓайр аз ќатор-ќатор сандуќ, дањњо оѓилу ан-
бор… пур кардан дигар ѓам надоштед, то ки бештар дав-
лат ѓундоред. 2. Усмон Азиз, то ки сир бой надињад, та-
бассум кард. 3. Зўњро, то ки барои кўрпа љои мувофиќ 
ёбад, ба чор тараф назар медавонад (С.Т.). 

27. Љумлаи пайрави тарзи амал 
Љумлаи пайрави тарзи амал дар таркиби љумлањои му-

раккаби тобеъ чї тарз воќеъ гардидани амали сарљумларо  
шарњ медињад. Љумлаи пайрави тарзи амал ба сарљумла 
бо ёрии пайвандакњои  ба тарзе ки, ба тавре ки, дар њолате 
ки, бе он ки, ба тартибе ки, чунон ки, гўё ки, мисли он ки 
тобеъ мешавад: Вай ба рўи мењмонон зўрбазўракї табас-
сум мекард, ба тавре ки ўро дида рањми  кас меомад 
(С.У.). Ба њамин тариќа, њамаи чўбњо, бе он ки ба пои  ха-
лифа озоре расонанд, шикаста пора шуда ба замин афто-
даанд (С.А.). 
Љумлаи пайрави тарзи амал њам бар эзоњи калимањои 

њамнисбати сарљумла, аз ќабили чунон,  тавре, тарзе, ба 
тавре, ба тарзе низ омада метавонад. Даря  баргашта омад 
ва боз дар рў ба рўи Холи Вохўрї нишаста, ба ў тарзе  
нигоњ кард, ки ба шунидани њикояаш тайёр будани худро 
фањмонад (Р.Љ.). 
Љумлаи пайрави тарзи амал дар таркиби љумлаи  мурак-

каби тобеъ бештар дар байн ё пас аз сарљумла љой меги-
рад. Њомидхоља, бе он ки овоз барорад, аз дасти ман ги-
рифта ишорат кард (С.А.). Ў, дар њолате ки оташи хашми 
чашмонаш аз аввалї њам зиёдтар гардида буд, ба ман 
нигоњ карда аз љояш хест (С.А.). Об ба тарзе баста  шуд, 
ки як чакрааш њам аз замин боз пас намегашт (С.А.). 

106. Бо чанд пайвандаки  љумлаи пайрави тарзи амал инти-
хобан љумла созед.  

107. Љумлањои мураккаби тобеъ тартиб дињед, ки  љумлаи 
пайрави тарзи амал дар аввал, мобайн ва охири сарљумла ома-
да бошад. 

108 Аз ягон асари бадеї 5 љумлаи мураккаби тобеъ бо пайра-
ви тарзи  амал ёфта, ба дафтаратон нависед ва дар шакли 
наќша нишон дињед.  

Намуна: Ба якдигар ба тарзе нигоњ ме-
карданд, ки маънии он ба њар ду фањмо буд 
(Р. Љ.). 

ба тарзе

ки

,

109. Ин љумлањои мураккаби тобеъ бо пайрави тарзи амалро 
ба дафтаратон навишта, сарљумлаю љумлаи пайравро бо 
аломатњои шартї ишора кунед. Вазифаи пайвандакњоро  шарњ 
дињед. Гўед, ки ин пайвандакњо аз љињати  сохт чи хеланд ва ба 
имлои  онњо диќќат дињед. 

1. Љалол, гўё ки ба гарданаш ресмон андохта, ба зўр ме-
кашида бошанд, пойњояш ба  мисли сурб вазнин, хоњам-
нахоњам  ба сўи аспи худ рафт. 

2. Вай муддате гўё ба хаёл рафта, чи тавре ки менишаст, 
њамон тавр њолаташро таѓир надода, нињоят  ришашро 
њилол кард. 

3. Усмон Азиз аз поѓундањои  чўбин баромада, дар 
њолате ки дилаш аз ѓояти њаяљон сахт метапид, оњиста да-
ри  болохонаро кушод. 

4. Садояш  чунон дањшатнок буд, ки гўё кадом деви сиёњ 
ду кўњро дар ду дасташ бозї доронда, бо ѓазаб ба њам 
мекўфт. 

5. Ў дар равшании барќ як љондори  бадњайбатро дида, 
дар њолате ки аз зўри дањшат чї кор карданашро намедо-
нист, беихтиёр пичиррос зад (С.Т.). 

 
28. Љумлаи пайрави монандї 

 
Љумлаи пайрави монандї дар таркиби љумлањои мурак-

каби тобеъ воќеъ гардидани амали сарљумларо бо роњи 
монанду ќиёскунї мефањмонад. Љумлаи пайрави монандї 
ба воситаи пайвандакњои ки, гўё ки, чунон ки, тавре ки, 
тарзе ки, монанди ин (он) ки, мисли ин (он) ки, њамчунон 
ки ба сарљумла тобеъ мешавад. Мисол: Мисли он ки тил-
лои асил њељ гоњ занг намезанад, одами асил низ дар њељ 
њолат худро «гум» намекунад (Ю.А.). Чунон ки тамоми 
дарахтон, њамаи олами наботот ба офтоб моил аст, мо ба 
дўстї моил њастем (Р.Љ.).  
Љумлаи пайрави монандї њам калимањои њамнисбати 

худро дорад: чунин, чунон, ончунон, њамчун, њамин тавр, 
њамин хел. Ин калимањо чун воситаи алоќа робитаи 
љумлаи пайравро бо сарљумла ќавї мегардонданд. Мисол: 

Бибиоиша худро ба Ибод чунон намуд, ки то њол Одинаро 
ба хонаи хўљаинаш рафта пиндошт (С.А.). 
Агар љумлаи пайрави монандї пеш аз сарљумла ояд, пас 

аз он вергул гузошта мешавад: Монанди он ки касе аз са-
рашон оби хунук рехта бошад, њамагї хомўш шуданд 
(Њ.К.). 
Агар љумлаи пайрави монандї дар байн омада бошад, аз 

ду тараф бо вергул људо карда мешавад. Давлат рўймол-
чаи сафеди  пиромунаш гулдўзиро дар њаво дошта гириф-
ту беихтиёр, чунон ки кас гули нав аз буттааш чидаи сад-
баргро мебўяд, бўид (Р.Љ.). 
Агар љумлаи пайрави монандї дар охири сарљумла ояд, 

пеш аз он  вергул  гузошта  мешавад:  Даставвал  овозаш 
нарму њалим баромад, гўё банди љигарашро гум кардааст 
(М.Х.). 

110. Чанд љумлаи мураккаби тобеъ тартиб дињед, ки  љумлаи 
пайрави монандиашон ба саволњои чи хел?, чї гуна? љавоб ша-
ванд.  

111. Аз матни зерин љумлањои мураккаби тобеъ бо љумлањои 
пайрави монандиро људо карда нависед ва вазифаи 
пайвандакњои  тобеъкунандаи  онњоро шарњ дињед. 

Хаёли барошуфта ва ба висол ташнаи  ошиќ килки ран-
гин бардошта, тасвирањо,  манзарањои дилнавозе мекашад 
ва њар зоњираеро, ки дар рў ба рўяш мебинад, њатман ран-
ги матлуб медињад, аз њар сухани  нигор оњанги марѓуб  
мешунавад, дурри маќсуд мебинад. 
Мисли он ки ташнаи обро дар биёбони сўхта сароби 

бетарањњум фанд мезанад, дар назар чашмањои  љонбахш, 
нањрњои њаётофарин ба љилва  меорад. 
Мисли он ки дар назари роњгумзадае, ки аз сармо карахт 

шуда, аз пой дарафтодааст, давраи гарми  гирди гулхан, 
бистари нарми дўсти кўњан, боѓу бўстони пур аз меваю 
гулу гулшан пеши дидагон меояд. 

Ошиќи бечораро ба ин  кўи талбис1 ва пурхатар на 
њарифе, балки андешаи муболиѓакори  худ дар бораи фа-
зилату њусну  хислати  хештан меандозад. Чунон ки ин 
навъ  фиреби мањз дар камингоњи  сари кўи њар фарде 
њаст, ба назари ошиќ низ  шахси ў аз будаш бењтару 
мењтар метобад (Ф.М.). 

112. Ба љои нуќтањо пайвандакњои мувофиќро  гузошта, 
љумлањоро нависед. Њудуди  сарљумла ва љумлањои пайравро  
муайян кунед ва  аломатњои китобатро  гузоред. 

1. Онњо … аз тарафи амирони Бухоро ва амалдорони худ 
љавру бедод медиданд инчунин аз дасти расму одат ва ху-
рофот низ азобњо мекашиданд (С.А.). 2. Наќшњои канда-
кории вай чунон нозук ва хушнамо буданд … наќќошони 
забардаст бо ќалами мўйин дар ќоѓаз он наќшњоро  каши-
да бошанд (С.А.). 3. Имрўз … мардумони фаќири тољик ба 
корњои худ соњибихтиёранд инчунин занони онњо низ 
соњибњуќуќ ва озоданд (С.А.). 4. … бузеро аз тўдаи 
кўбкорї бароварда ба гўшае андозанд шахсеро ба даруни 
обхона њаво доданд (С.А.). 5. … сухан аз таќдири шахси 
шинос, њатто наздике мерафта бошад ў ба давоми  гапи 
Носир Аббос мунтазир шуд (Ф.М.). 6. Муддате дар атро-
фи ман ѓун шуда … љисми аз осмон афтодаро  тамошо ме-
кунанд ба сару либос ва фотоаппарати ман бо мароќ ме-
нигаристанд (Ф.М.).  

(њамчуноне ки, ки гўё, монанди он ки, њамчуноне ки, 
мисли он ки, чунон ки). 

113. Сарљумла ва љумлањои пайрави монандиро бо аломатњои 
шартї ишора карда, љои пайвандакњо ва  сањми онњоро дар 
ташкили љумлаи мураккаби  тобеъ бо љумлаи пайрави монандї 
фањмонед. 

1. Њалимбой, мисли он ки моту мабњут шуда бошад, аз 
ришу мўйлаби ќиргун ва бо њавсала шоназадаи  ў чашм 
канда наметавонист.  

                                           
1. Талбис – макр, фиреб, њила 



 67

2. Усмон Азиз, мисли он ки ногањон чизе ба хотираш 
омада бошад, ба љиянњояш нигарист. 

3. Борони њамал, чунон ки аз њазорон сатил  бошад, бо-
зарба мерехт. 

4. Усмон Азиз, чунон ки нафасаш тангї  мекарда бошад, 
оби дањонашро базўр  фурў бурда, ба сиёњмушкин нига-
рист. 

5. Вай аз љой хеста, чунон ки бо нурњои абрешимвор нар-
ми он сипари заррин  дасту рўй мешуста бошад, дуру да-
роз ба  уфуќ назар дўхт. 

6. Ў ба Ќурбону Ѓуломњусайн назар партофта, чунон ки 
ба замин туф мекарда бошад, бо як беэътиної ва  нафрати 
ошкоро: 

– Дастони њаромашонро ба пушт баста, зада –зада биё-
ред! – гуфт. 

7. Чунон ки ба сараш фикри тозае омада бошад, чењраи 
Ашраф якбора равшан шуд. 

8. Темур, чунон ки бародарашро нашинохта бошад, ба 
по хеста, аз болои сари ў ба кадом нуќтаи номаълум назар 
медўзад (С.Т.). 

 
 

29. Љумлаи пайрави миќдору дараља 
 

Дар таркиби љумлаи мураккаби тобеъ љумлаи пайрави 
миќдору дараља њадду андоза ва миќдору дараљаи воќеъ 
шудани амалу њолати сарљумларо мефањмонад. 
Мисол: Онњо як ќисми бандиёнро дар њамин регхона, ба 

ќадре ки љо ѓунљоиш медод, андохтанд (С.А.). 
Љумлаи пайрави миќдору дараља ба сарљумла бо ёрии 

пайвандакњои ки, ба дараљае ки, ба ќадре ки, то ба дараљае 
ки, ба андозае ки, ба њадде ки, њар кадар ки тобеъ меша-
вад. 
Мисол: Ба андозае ки шумо пеш меравед, љўйча њам фа-

рохтар ва обаш равонтар мешавад (С.А.).  

Як гурўњи љумлањои пайрави миќдору дараља  кали-
мањои њамнисбати худ: «чунон», «ончунон», «он ќадар», 
«ба ќадре», «ба њадде», «ба андозае»-ро шарњу эзоњ 
медињанд.  
Чунончи: Мо-ку, ба ќадре як говро то бањор сер кунад, 

коњ дорем (С.А.). Њамчунон хушрўй буданд, ки дидагї боз 
як бор бинам,-мегуфт (Љ.И.). 

114. Якчанд љумлаи мураккаби тобеъ гўед, ки љумлаи пайра-
вашон миќдор, андоза ва дараљаи амалу њолати сарљумларо 
фањмонда бошад. 

115. Бо мисолњо љои љумлаи пайрави миќдору андозаро нишон 
дињед. 

116. Аз асари бадеї ба дафтаратон 6-то љумлаи мураккаби 
тобеъ бо пайрави миќдору дараља нависед ва чанде аз онњоро 
дар шакли наќша нишон дињед. 

Намуна: Ў љаву бедаро ба ќадре талаб кард, ки дар як 
сол ба асп расад (С.А.). 

 
117. Бо истифодаи пайвандакњои тобеъкунандаи љумлаи 

пайрави миќдору дараља: ба андозае ки, ба ќадре ки љумлаи 
мураккаби тобеъ бо љумлаи пайрави миќдору дараља тартиб дињед. 

118. Ин њикояро хонда, мазмуни онро  мухтасар  наќл намоед 
ва љумлањои мураккаби тобеъ бо љумлаи пайрави миќдору 
дараљаро навишта, сарљумла ва љумлаи пайравро бо 
аломатњои шартї ишора кунед. 

Рўбоње бо гурге дами мусоддаќат1 мезад ва ќадами  
мувофиќат  менињод. Бо якдигар  ба боѓе гузаштанд:  дар 
устувор буду деворњо  пурхор. Гирди  он гардиданд, то ба 
сўрохие расиданд: бар рўбоњ фарроху бар гург танг. 
Рўбоњ осон даромаду гург бо зањмати фаровон. 

Ангурњои гуногун диданду мевањои рангоранг ёфтанд. 

                                           
1. Мусоддақат – самимона ва содиқона дўстї кардан 

ба ќадре ки

Рўбоњ зирак буд, њоли  рафтанро мулоњиза кард ва гурги 
ѓофил, чандон ки тавонист, бихўрд. Ногоњ боѓбон огоњ  
шуд, чўбдасте бардошту  рўй бар эшон 1 нињод. Рўбоњи 
борикмиён зуд аз сўрох биљасту  гурги бузургшикам дар 
он љо мањкам шуд. Боѓбон ба вай расиду чўбдасте кашид, 
чандонаш бизад, ки на мурда, на зинда,  пўстдаридаву 
пашмканда аз он тангной2 берун  рафт. 

Ќитъа 
Зўрмандї макун, эй хоља, ба зар, 
К-охири кор забун3 хоњї рафт. 
Фарбењат кард басе неъмату роз, 
З-он бияндеш, ки чун хоњї рафт?! 

(Абдуррањмони Љомї) 
 

30. Љумлаи пайрави шарт 
 

Љумлаи пайрави шарт дар таркиби љумлаи мураккаби 
тобеъ шарти воќеъ гардидани амали сарљумларо мефањ-
монад. Вай ба сарљумла бо пайвандакњои агар (гар, ар), ба 
шарте ки, ба шарти ин (он) ки, чун, то  ки тобеъ мешавад. 
Мисолњо: Агар аз Сари Љўи баромада, аз даруни кўњсор 

ба Ќўрѓонтеппа пинњонї рафтанї шавед, роњи шумо аз 
даруни Дараи-Нињон меафтад (С.А.). То худам рафта аз 
саломатиаш огоњ нашавам, намебиёред (Љ.И.). 

Гар биравї ту ба тамошои боѓ, 
Мекунї аз бўй муаттар димоѓ. 

(М.Т.) 
Ман њам рўзњои таътил, агар ваќт ёбам, ба хонаи  онњо 

рафта, он баёзро мутолиа мекардам (С.А.). 
Агар ман ягон кас медоштам, худам шуморо нигоњбон 

мебудам (С.А.). 

                                           
1. Эшон – онњо 
2. Тангной – љои танг; 
3. Забун – нотавон, суст, бечора, хорузор, маѓлуб 

Љумлаи пайрави шарт ба сарљумла бо ёрии 
пайвандакњои агар (гар, ар), ки, ба шарте ки, ба шарти он 
ки тобеъ мешавад. 
Аксар суханони пандомез, зарбулмасалу маќолњо дар 

ќолаби љумлањои мураккаби тобеъ бо пайрави  шарт сохта 
шудаанд. Мисол: То ранљ набарї, роњат намебинї. Кор 
кунї, нон мехўрї. 

119. Чанд зарбулмасалу маќол ва суханони пандомез гўед, ки 
љумлаи пайрави шарт дошта бошанд. 

Намуна:  Агар дар љањон набвад омўзгор, 
  Шавад тира аз бехирад рўзгор. 
     (Абдуррањмони Љомї) 

120. Бо пайвандаки «агар» ва гунањои он «гар», «ар» мисолњо 
нависед. 

Намуна:  Гар бар сари нафси худ амирї, мардї, 
                 Бар кўру кар ар нукта нагирї, мардї.      

(Абўабдуллоњи Рўдакї) 

121. Аз матни зерин љумлањои мураккаби  тобеъ бо љумлаи 
пайрави шартро људо карда, ба дафтаратон нависед ва 
онњоро дар шакли наќша тасвир карда, љои љумлаи пайравро 
муайян кунед:  

Агар шумо дар нимрўзї ба лаби ин љўйча  оед, аз тамо-
шояш чашм канда наметавонед.  
Партави офтобе, ки ба сари девори ин дара афтодааст, 

аз даруни ин оби соф ва љўйи  шаффоф акси худро намоён 
карда, шаъшаапошї мекунад; сангњои девори дара аз да-
руни ин  оби оташтоба тарзе намоён мешаванд, ки гўё 
сангтарошони  њунарманд сангњои  рахдорро ба як тарти-
би њандасагї  болои њам чида бошанд. Намуди як девори  
боазамати баланд, бо партави  офтоби љањонтоб  аз дару-
ни як  љўйчаи танг шуморо дар њайрат меандозад. 
Агар аз њайвоноти  даррандаи монанди гург ва шаѓоли 

ин дара натарсида шабона дар ваќтњои соф будани њаво 
ин љо оед, боз зиёдтар дар њайрат  меафтед. Ситорањое, ки 
аз шикофи боми  ин дара ќатор шуда  намоён мегарданд, 



 71

акси худро  бо тамоми  нурафшонї ба даруни ин љўйча  
меандозанд … 
Агар ранги сабзи сабзањои  канори ин љўйча  нури би-

ниши шуморо  нигоњдорї намекард, тобиши ин об, ки аз 
аксандозии ситорагони офтобваш пайдо шудааст, чашма-
тонро  мебурд. 
Агар  шумо пеш нигоњ карда рафтан  гиред, баногоњ ин 

оби дурахшон монанди моњи тобоне, ки дар паси абр ме-
дарояд, ба зери санге даромада, аз назаратон пинњон ме-
шавад … Њамин ки боз сад-дусад ќадами дигар  пештар 
рафта, аз як-ду хамгашти пои  кўњ гузаштед, њамон оби ба 
зери санг фурўрафта аз таги санги дигаре љўшида мебаро-
яд, њамоно дар ин роњи зеризаминии худ чанд  чашмаи ди-
гарро ба худ њамроњ  кардааст,  ки аз аввала  пурзўртар ва 
хушљавлонтар  шуда  мебарояд. Акнун шилдиррос зада 
садо мебарорад ва  сангрезањоро ѓелонда, ба чуќурињои 
гузаргоњи худ хобонда, роњи худро њамвор мекунад… 
(С.А.) 

122. Дар мисолњои зерин  ба љои пайвандаки «агар» кадом 
пайвандакњои шартии дигарро  гузоштан мумкин аст? 

1. Агар ба Нилу ягон одами шубњанок дарояд, ё саво-
ронро бинанд, зуд хабар расонанд. 

2. Кас, агар шамшер бардорад, ба шамшер бармехўрад. 
3. Агар хонаи маро  вайрон накунї, гирењат кушода ме-

шавад. 
4. Агар ба гапам гўш дињї, њатман ба маќсад мерасї. 
5. Агар мардї, аз ќавлат нагард,- дод зад Анвар (С.Т.). 

 
31. Љумлаи пайрави хилоф 

 
Љумлаи пайрави хилоф амалеро мефањмонад, ки хилофи 

амали  сарљумла аст. Ин љумлаи пайрав ба сарљумла ба 
воситаи пайвандакњои ки, агарчи, гарчи (арчи), агарчанде,  
агарчанде ки, бо вуљуди ин (он) ки, сарфи назар аз ин (он) 
ки, ќатъи назар аз ин (он) ки, бар хилофи ин (он) ки, 
њарчанд ки тобеъ мегардад. 

Мисолњо: Ман, гарчанде хобам омада бошад њам, зуд 
бархоста  љомаамро пўшида, дар наздаш нишастам (С.У.). 
Ў њам, бо вуљуди ин ки њозир аз мактабдор он њама чўбро  
хўрда буд, бе њељ тарсу бим ба пеши он золим омад (С.А.). 
Дар ифодаи муносибати  хилофии љумлаи  пайрави хи-

лоф пайвандаки «њам» сањми хеле муњим дорад. Аксар бо 
ифодаи  њамин пайвандак љумлаи пайрави шарт  маънои 
хилоф мегирад ва чун љумлаи пайрави хилоф шинохта 
мешавад.  

Муќоиса кунед: 
Агар тез ояд, мо ўро дида 
метавонем – шарт 

Агар тез ояд њам, мо ўро 
дида метавонем – хилоф 

 

Аломатњои китобат дар ин типи љумлаи пайрав низ чун 
дигар хели љумлањои пайрав вобаста ба љои он њар хел аст. 

123. Бо пайвандакњои маъмултарини љумлаи пайрави хилоф 
мисолњо гўед. 

124. Аз силсилаи шеърњои «Ќиссаи Њиндустон»-и Мирзо Тур-
сунзода  љумлањои мураккаби тобеъ бо пайрави хилофро људо 
карда, ба дафтаратон нависед. 

125. Љумлањои мураккаби  тобеъ бо љумлаи  пайрави хилофро  
ба дафтаратон нависед  ва дар шакли наќша онњоро тасвир 
кунед. Гўед, ки љумлањои  пайрав ба сарљумла чї тавр  ало-
ќаманд шудаанд? 

Моњ дар сари кўњ хеле баланд шуда, шуояш равшантар 
шуда бошад њам, кї будани ояндаро њанўз фарќ кардан 
душвор буд (Ф.М.).  

Сабзањо сўзанд агар  дар зери гармои тамўз, 
Ман тару тоза дар оѓози бањораш сўхтам 

(Л.Ш.) 
Юнус, бо вуљуди он ки гуфтањои такдори вай аз љавшани  

љонаш мегузаштанд, дандон ба дандон монда,  худро ба 
нофањмї зад (С.Т.). 

126. Аз матни зерин љумлањои мураккаби тобеъ бо љумлаи 
пайрави хилофро људо карда, ба дафтаратон нависед ва гўед, 
ки љумлаи пайрави хилоф ба воситаи кадом пайвандак ба 
сарљумла тобеъ шудааст? 

Ќишлоќ ба тозагї бино ёфта бошад њам, хеле калон буд; 
муњољирони  ѓармї, дарвозї, хуљандї, ўротепагї, фарѓо-
нагї ва дигарон дар он љо љой гирифта  буданд. Барои њар 
хонавода хонаву љои  људогона бошад њам, молхона, коњу 
бедахона, анбори захираи  њосилот, анбори озуќаи  
њаррўза, анбор ва саройи асбоби киштукор муштарак бу-
данд. 
Дар миёнаљои ќишлоќ мактаб, клуб, ќироатхона, идора-

хона, чойхонаи сурх, духтурхона, агрономхона, њаммом ва  
дўкони кооператив барин иморатњои  љамоатї бино ёфта 
буданд. Дар як тарафи  иморатњои љамоатї боѓчаи  уму-
мии сабзу  хуррам бо нињолњои навхези  худ чашми би-
нандаро нур медод (С.А.). 

127. Љумлањои зеринро ба дафтаратон нависед ва ба зери 
пайвандакњои тобеъкунандаи хилоф хат кашед. Љои љумлаи 
пайрави хилоф ва аломатњои китобат дар онро шарњ дињед. 

1. Оташи манќал  хомўш шуда бошад њам, хона њанўз 
гарм буд. 

2. Асп акнун ором гирифта, мањин пой мекўфт, бо 
вуљуди ин аз зери  сумаш, каме бошад њам, лой чарахса 
мекард. 

3. Бо вуљуди он ки  офтоб тобон буд, аз пеш  бўи борон 
меомад. 

4. Агарчи чанд даќиќа пеш борон монда, осмон низ 
оњиста – оњиста равшан мешуд, ў дар  ќайди андеша буд. 

5. Душман зўр бошад њам, мо њанўз шикаст нахўрдаем. 
6. Усмон Азиз овони бачагиву имрўза вазъияти  Анвар-

ро пеши назар оварда, бо вуљуди он  ки дина боз аз 
беодобињои ў  сахт оташин буд, ба њоли вай дилаш каме 
сўхт. 

7. Таманно њама ќувваташро истифода бурда, бо вуљуди 
он ки  сахт лакот шуда буд, бо љандала роњ мепаймуд. 

8. Гањвораашон аз осмон омада бошад њам, онњо 
мувофиќи  гуноњи худ љазо гиранд. 

9. Љанг тамом шуда бошад њам, мардум боз чанд соли 
дигар аз хўрданиву пўшиданї танќисї мекашиданд. 

10. Бо вуљуди он ки  њаво гарм аст, Темур дар тан љома 
дорад … (С.Т.). 

 
32. Љумлаи пайрави натиља 

 
Љумлаи пайрави натиља дар таркиби љумлаи мураккаби 

тобеъ хулоса ва ё натиљаи умумии фикрест, ки дар 
сарљумла ифода ёфтааст. Ин типи љумлаи пайрав ба 
сарљумла бо ёрии  пайвандаки муштараквазифаи «ки» то-
беъ мешавад. Мисол: Об чунон ба чуќурии замин љањида 
даромадааст, ки дар натиља соњили љаридор ба вуљуд ома-
дааст (С. А.). 
Як хусусияти љумлаи пайрави натиља ин аст, ки аксар ин 

љумлаи пайравро ба љумлањои пайрави сабаб ва маќсад 
баргардондан мумкин аст. 

Муќоиса шавад: 
Љумлаи муракка-

би тобеъ бо љумлаи 
пайрави натиља 

Љумлаи муракка-
би тобеъ бо љумлаи 
пайрави сабаб 

Љумлаи муракка-
би тобеъ бо љумлаи 
пайрави маќсад 

Якуним моњ ин 
тараф инњо хату 
забони русиро ёд 
дода истодаанд, ки 
њам дастам ва њам 
забонам ба навиш-
тану гуфтан анча 
рост шудаанд 
(Р.Љ.). 

Азбаски якуним 
моњ ин тараф инњо 
хату забони русиро 
ёд дода истодаанд, 
њам дастам ва њам 
забонам ба навиш-
тану гуфтан анча 
рост шудаанд. 

Якуним моњ ин 
тараф инњо хату 
забони русиро ёд 
дода истодаанд, то 
ки њам дастам ва 
њам забонам ба на-
виштану гуфтан 
анча рост шавад. 

128. Чанд љумлаи пайрави натиљаро ба љумлаи пайрави сабаб 
ва баръакс сабабро бо натиља баргардонда, муносибати саба-
бу натиљаро муайян кунед.  

Намуна: 

 

Натиља: Сабаб: 
Вай ба китоб сахт дода шуда 
буд, њељ овозеро намешунид 
(Љ. И.). 

Њељ овозеро намешунид, чун-
ки вай ба китоб сахт дода 
шуда буд. 

Дар љумлаи мураккаби тобеъ бо љумлаи пайрави натиља 
сарљумла сабабро  фањмонда, љумлаи пайрав натиљаи  он 
аст. Аз ин рў, чунин љумлањоро љумлаи мураккаби сабабу 
натиља њам меноманд. Мисол:  Як табассуми  латиф, бача-
гона ва маъсумона дар рўи ў шукуфт, ки ўро боз њам зебо-
тар гардонд (Р.Љ.). 

129. Љумлањои зеринро бо усули боло тањлили синтаксисї 
намоед. 

1. Хонаи модаркалонам њам нимвайрона шуда, ње-
зумхона шуда буд,  ки аз дидани он андўњи ман меафзуд 
(С.У.). 2. Ин ваќт аз ќафои њавлиамон мошини боркаш  
гузашт, ки  садои вай торикиро  ларзонду хоби маро гуре-
зонд (Р.Љ.). 3. Замона захми љонкоње ба љигаргоњи ў зад, 
ки  дигар тобу тавон дар  пайкараш… намонд (С.А.). 

130. Њикояи зеринро хонед, мазмунашро наќл кунед ва хели 
љумлањои пайравро муайян кунед: 

Овардаанд, ки Нўшервони одилро дар шикоргоње сайде 
кабоб  карданд ва намак набуд.  
Ѓуломе ба русто1 рафт, то ки намак орад. 
Нўшервон гуфт: 
– Намак ба ќимат биситон, то расме нашавад ва  дењ ха-

роб нагардад. 
Гуфтанд: 
– Аз ин ќадар чї халал ояд? 
Гуфт: 
– Бунёди зулм дар љањон аввал андаке будааст, њар ки, 

бар ў мазиде2 кард, то бад ин ѓоят3 расид. 
Ќитъа 

Агар зи боѓи раъият малик хўрад себе, 
Бароваранд ѓуломони ў дарахт аз бех. 
Ба панљ байза4 ки султон5 ситам6 раво дорад, 
Зананд лашкариёнаш њазор мурѓ ба сих7. 

                                           
1. Русто – дења, қишлоқ 
2. Мазид - илова 
3. Ѓоят – андоза, њад 
4. Байза - тухм 
5. Султон - подшоњ 
6. Ситам – зулм, љабр, љафо, беадолатї 
7. Сих – сихи кабоб 

131. Дар матни зерин хели љумлањои пайрави њолро  муайян 
намуда, воситањои алоќаи онњоро нишон дињед. 

Одина пас аз њайронї  ва ошуфтањолї њуши худро ќадре 
ба сари худ овард, аз тамом барњам хўрдани  гўсфанд ёфт 
шудани  ўро, агарчи  маиб њам бошад, бењтар шумурда, аз 
почааш гирифта кашолакунон аз роње, ки фуромада буд,  
боло баромад. Лекин њанўз хотираш аз тарафи  Арбоб 
Камоли нобакор  љамъ набуд, ин воќеаро бо як њаќиќат ва 
дашноми муќаррарї нахоњад гузаронид гуфта андеша ме-
кард. 
Одина бо њамин гуна фикрњо ва андешањо  аз дањшат ба 

дањшат  меафтод. Як ваќт  њушёр шуд, ки рўз бегоњ шуда-
аст. Њезумњоеро, ки аввали пагоњ  чида монда буд, ду баст  
карда, ба хар бор карда, ба љои сарборї  ба сари њезум 
гўсфанди маибшударо гузошта, бо чилбуре мањкам баст. 
Харро  пеш андохта, рамаро аз дунболи он  ронда,  роњи 
хонаро пеш гирифт. Њар ќадар ки  ба хона наздиктар ме-
шуд, тапиши дил ва ларзиши дасту пояш зиёдтар мегашт 
(С.А.). 

132. Шеъри зеринро хонед ва љумлањои мураккаби  тобеъро 
људо намуда, хели љумлаи пайрави онњоро шарњ дињед. 

Шараф чизи таљовузнопазир аст, 
Њар он кас, ки шараф дорад, кабир аст. 
Муќаддас дошт њар кас ки шарафро, 
Набинад љабру зулми нохалафро. 
Барои бахти хандони чунин рўз 
Намудам љанг бо хасми љањонсўз. 
Ба дасти худ теѓи партизанї 
Дурахшон чун чароѓи зиндагонї. 
Диёре, ки ба рўи туст хандон, 
Туро боѓе, ки мебошад гулафшон, 
Замине, ки дар он по мегузорї, 
Ба он ту мењри беандоза дорї, 
Пур аз хунњои сурханду сиёњанд, 
Ба љанги беамони мо гувоњанд… 

(М.Т.) 

Додољон Тољиев  
(1915 - 1987) 

 
Забоншиноси соњибистеъдод ва 

маъруфи тољик, яке  аз бунёдгузо-
рони илми забоншиносии садаи ХХ 
дар Тољикистон аст. 
Профессор Д.Тољиев дар њамаи 

бобу бахшњои илми забоншиносї 
таълифоти бунёдї анљом додааст, 
аммо бештарин ва муњимтарин тад-
ќиќотњои ў ба илми синтаксис 

тааллуќ доранд. Алалхусус асару маќолањои ин олими за-
кию хуштабъ ба синтаксиси љумлањои мураккаби тобеъ 
бахшида шудаанд: Љумлањои мураккаби тобеи сертаркиба 
(1966), Воситањои алоќаи љумлањои мураккаби тобеъ дар 
забони адабии њозираи тољик (1971), Љумлаи мураккаби 
тобеъ дар забони адабии њозираи тољик (1981). 
Профессор Д.Тољиев муаллифи китобњои дарсї ва бар-

номањои таълимї барои мактабњои тањсилоти њамагонї 
ва олии мамлакат, яке аз муаллифон ва муњаррирони 
Грамматикаи илмии забони адабии њозираи тољик аст. 

 
33. Муродифоти љумлањои пайрав бо иборањо 

 
Забон на танњо аз њисоби синонимњои лексикї (луѓавї) 

такмил меёбад, инчунин дар натиљаи њаммаъноии 
воњидњои гуногуни синтаксисї низ бой мегардад. 
Дар забони тољикї баъзе љумлањои пайрав аз љињати ва-

зифаю мазмун ба иборањои озоди синтаксисї наздик ме-
бошанд. Ин хусусияти онњо имконият медињад, ки онњоро 
бе душворї ба иборањои синонимиашон баргардонем. 

Муќоиса кунед: 
Љумлаи мураккаби тобеъ бо 
љумлаи пайрав:  

Љумлаи содда бо ибораи 
масдарї: 

Падарам, дар њолате ки аз Падарам дар њолати аз ди-

дидори дўсташ шод буд, ба 
модарам гуфт (С. А.). 

дори дўсташ шод будан ба 
модарам гуфт. 

                                    
Њамвазифагии чунин воњидњои синтаксисї барои ранго-

рангии тарзи баён, ифодаи тобишњои гуногуни маъноию 
услубї ањамияти калон дорад.Нависанда ва ё гўянда 
њангоми баёни фикр вобаста ба маќсаду мароми тасвир аз 
ин воњидњои синонимї ба таври мувозї истифода меба-
рад. Масалан, устод Айнї дар повести «Одина» айнан як 
маќсадро бо ду тарзи ифода – дар як љо бо љумлаи мурак-
каби тобеъ бо пайрави муайянкунанда, дар љои дигар та-
вассути љумлаи содда бо ибораи сифати феълї, баён кар-
дааст. 

Муќоиса кунед: 
Љумлаи мураккаби тобеъ бо 
љумлаи пайрави муайянку-
нанда: 

Љумлаи содда бо ибораи 
сифати феълї: 

Њезумњоеро, ки аввали 
пагоњ чида монда буд, ду 
баст карда, ба хар бор 
кард… (С. А.). 

Бегоњї њезумњои он рўз аз 
дара ва кўњ шикаста 
ѓундошташудаашро ба хар 
бор кард 

Њангоми ба иборањо баргардонидани љумлањои пайрав 
таѓйироти зерин рух медињад: 
а) љумлаи мураккаби тобеъ бо љумлаи соддаи тафсилї 

табдил меёбад; 
б) пайвандаки тобеъкунанда њамчун воситаи алоќа фу-

ругузор мегардад; 
в) ба љои пайвандаки тобеъкунанда бандаки изофї чун 

воситаи алоќаи ибора истифода мешавад; 
г) шакли тасрифии феъл (хабари љумлаи пайрав) ба 

шакли ѓайритасрифї иваз мешавад; 
ѓ) њангоми баргардонидани  љумлаи пайрави муайянку-

нанда аломати номуайянї – е низ фуругузор мегардад;  
е) аломатњои китобате, ки љумлаи пайравро аз сарљумла 

људо мекунанд, гирифта мешаванд. Мисол: Суруде, ки бо 



 79

дили соф сароида шудааст, дур парвоз мекунад (М.Т.). 
Суруди бо дили соф сароидашуда дур парвоз мекунад. 

133. Љумлањои пайрави ин љумлањои мураккаби тобеъро ба 
ибора баргардонда, умумияту тафовути онњоро гўед ва 
њангоми табдили онњо чї таѓиротњо рўй медињанд, нишон 
дињед: 

Маълум, ки боѓ бенигоњубин мондааст (С.Т.). Ният до-
рад, ки ягон духтари хушрўи бофаросат, хоксору 
њунармандро хостгорї кунад (А.С.). Акнун вай барои њар 
ноњаќие, ки дар Нилу рўй медињад, љавобгар аст (С.Т.). 
Ягона саховати вай ин буд, ки ба дардичашмшудагон бе-
пул дору медод (С.А.). Ин овоз ба сари Њасан, ки ях баста 
монда буд, монанди раъди њаво буд (С.А.).  Дўстони 
Фирдавсї ба вай маслињат медоданд, ки «Шоњнома»-ро ба 
султони нави Ѓазнї… таќдим кунад (С.У.). Дар ваќте ки 
мо аз аѓба фуромадем, рўз торик шуда  мемонд (С.У.).  
Хадича барои он аз хона баромада натавонист, ки дар бе-
рун беист борон меборид (С.А.).  Обе, ки ба шиками  ту 
наздик гашт, аз  пушти ман хоњад гузашт (Абдуррањмони 
Љомї). 

134. Ин љумлањои соддаро ба љумлаи мураккаби  тобеъ бар-
гардонда, сарљумла ва хели љумлаи пайравро шарњ дињед: 

Гулбону бо њамин андешањои сарпеч вориди њавлї гашт 
(С.А.). Насими серуни рўд ба асабњои  хасташудаи ў 
оромї мебахшиданд (С.У.). Усмон Азиз љуссаашро ба 
хўрљини  тароќии сернаќшу  нигор такя дода, хаёлолуд 
менишаст (С.Т.). Баъди ба обчинаи болои миз бо ќалам 
зангула задани  роњбар – олим, њама хомўш гаштанд 
(А.С.). Ба ќањрамони дар љанг њалокшуда дар зодгоњаш 
њайкали ёдгорї гузоштанд (А.Ш.). Холаи љомадўхта 
истодагї аз паси айнак ба писарчааш нигарист (П.Т.). 
Шамоли сахт вазида пулакњои  сафедори акнун барг ба-
роварда истодаро мерезонд (Р.Љ.). 

34. Љумлаи мураккаби тобеи сертаркиб 
 

Дар забони адабии тољикї љумлањои мураккаби тобее 
истифода мешаванд, ки дорои якчанд љумлаи пайрав ме-
бошанд.Чунин љумлањои мураккаби тобеъро љумлањои 
мураккаби тобеи сертаркиб меноманд. Љумлањои мурак-
каби тобеи сертаркиб вобаста ба тарзи алоќаи љумлањои 
пайрави таркибиашон гуногун мешаванд. 

1. Љумлањои мураккаби тобеи сертаркибе, ки дар онњо 
ду ва ё зиёда љумлаи пайрав ба як сарљумла тобеъ шуда 
меоянд. Мисол: Ман аз вай ниќор гирифта натавонистам, 
чунки ман як бачаи хурдсол, ў як љавони пурќуввати ка-
лонсол буд (С. А.). 
Дар ин мисол ду љумлаи пайрави сабаб ба як сарљумла 

тобеъ шуда омадаанд. Чунин хели љумлањои пайравро, ки 
ба як сарљумла тобеъ шуда, ба як савол љавоб мешаванд, 
љумлањои пайрави чида меноманд. Дар шаќли наќша тас-
вири ин љумла чунин аст: 

 
2. Дар таркиби љумлањои мураккаби тобеи сертаркиб 

њамчунин бар эзоњи сарљумла љумлањои пайрави гуногун 
меоянд. Чунин љумлањои пайравро љумлањои пайрави 
ѓайричида меноманд. 
Мисол: Ман агар замини онњоро намехаридам, аз ду сар 

вайро алаф зер карда мерафт, чунки ќуввати худи онњо ба 
коридани заминашон намерасид (С. У.). 
Дар мисоли боло сарљумларо ду хели љумлаи пайрав – 

љумлаи пайрави шарт ва замон эзоњ додаанд. 
Дар шакли наќша тасвири ин љумла чунин аст: 

135. Матнро хонед, љумлањои мураккаби тобеи сертаркибро  
људо карда, хели онњоро муайян кунед ва дар шакли  наќша 
тасвир намоед: 

Дар ваќтњое ки  ман ба синни мактабї  расидам, дасти 
падарам намерасид, ки маро шахсан  хононад. Бинобар ин 
маро дар мактаби  пеши масљиди  ќишлоќи худамон – 
ќишлоќи  Соктаре, гузошт. Чун ман дар ин мактаб чизеро 
наёмўхтам, маро аз он љо гирифта, ба пеши зани имоми  
ќишлоќ, ки мактаби духтарона дошт ва нисбат ба мактаб-
дори мард бењтар буд, гузошт ва  дар ин миён абљад ва 
њисоби  абљадро ба ман ёд дода, ба кушода шудани зењнам  
сабаб шуд (Ман давраи њаёти мактабии худамро дар 
«Мактаби кўњна» ном  очерки худам ботафсил навиштам).  
Ман дар пеши бибихалифа (дар мактаби занона) Њофиз, 

чанд љузъ аз  Бедил ва чанд љузъ аз ѓазалиёти  Соиб (Дар 
мактабњои он замон Соибхонї расм нашуда бошад њам, 
падарам, ки Соибро дўст медошт ва  чанд ѓазали ўро аз 
куљо навишта гирифта будааст, бо ман ба бибихалифа 
фиристод, ки њамон ѓазалњоро њам ба ман хононад) хонда,  
дар дањсолагї  мактабро тамом карда баромадам.  Лекин 
њанўз савод надоштам, чизњои дар мактаб хондагиамро  
хонда тавонам њам, чизњои дигар ва аз он пеш хондаамро 
хонда наметавонистам. 
Аммо шеърњоро дўст медоштам, њарчанд  маъноњои 

онњоро дуруст нафањмам њам, оњанги онњо  ба ман гуворо 
менамуд ва  ба ёд карда хонда гаштани  баъзе шеърњо  
кўшиш мекардам. Саъдї, Њофиз, Бедил, Соиб, Навої ва 
Фузулї барин шоирњои  гузаштаро  «валї» медонистам ва 
шеъргўии онњоро аз љумлаи  каромати онњо мешумурдам 
(С.А.).  

3. Љумлањои мураккаби тобеи сертаркибе низ њастанд, 
ки дар њайати онњо ду ё якчанд љумлаи пайрав омада, 
љумлаи пайрави якум ба сарљумла тобеъ шуда, љумлаи 
пайрави дуюм ба љумлаи пайрави якум тобеъ мешавад. 
Онњо паёпай, дараља ба дараља чун занљир бо якдигар то-

беъ шуда меоянд. Чунин љумлањои пайравро љумлањои 
пайрави дараља ва ё пайдарпай меноманд. 

 
Мисол: Ѓаму андўњи фарзандон, ки агар онњо њоло дар 

ќайди њаёт мебуданд, њар яке соњиби хонаву дар ва зану 
бача мешуданд, мўйњои холаро сафед кардаанд (Њ.К.). 
Агар љумлаи муракаби тобеи сертаркиби болоро ба 

тариќи наќша нишон дињем, чунин аст: 

 
 
Дар забони тољикї  миќдори љумлањои пайраве, ки ба та-

риќи дараља воќеъ мегарданд, аз ду-се адад њам зиёд меша-
ванд. 
Мисол: Боварї доштам, ки вай чашми интизорї ба роњи 

ман дўхтааст, зеро ман хат карда фиристода будам, ки дар 
аввали тобистон меравам (С.У.). 
Наќшаи ин љумла чунин аст: 

136. Мисолњои зеринро ба дафтаратон навишта, аломатњои 
китобаташонро гузошта, хели љумлањои пайравашонро муай-
ян кунед: 

1. Ясавул бе он ки пои худро аз рикоб барорад бо пош-
наи мўзааш ба сари синаи Гулнори дилафгор чунон зад, 
ки мурдавор парида, якчанд ќадам поинтар ба чуќурие 
афтод ва чир зада хомўш  монд (С. А.). 2. Умре ки баъд аз 
вафоти шавњараш дар дари мардум мегузаронд таоми ба-
дастае ки аз деги њамсоягон ба ивази мењнат ва 
машаќќатњои беандозааш мехўрд захми забони занони 
њамсоя ки ў канизи бебањои онњо шуда буд сафедор барин 
ќади рости холаро камон барин ќат карданд (Њ. К.). 3. Аз 
ањолии бозори Бухоро як шахсе ки дар тани худ либоси 
нимрасмї дошт ва миёнаш аз рўи бо фўтаи сафед бастагї 
буд аз дари сарой баромада омад (С. А.). 

137. Яктогї љумлаи мураккаби тобеи сертаркиб бо љумлањои 
пайрави чида ва њархела гўед. 

138. Аз ин порчаи манзум хели љумлаи мураккаби тобеи сер-
таркибро муайян намуда, дар шакли наќша тасвир кунед: 

То насозад пои нопокон лагад хоки туро, 
То нагирад дасти малъун домани поки туро, 
То напарронад хазон ранги  тарабноки туро, 
Нафканад то золим аз тан дасти  чолоки туро, 
Аз барои дафъи душман теѓёзон меравам, 
Ман ба майдон аз барои њифзи љонон меравам. 

   (А.Л.)    

139. Аз ин матн љумлањои  мураккаби  тобеи сертаркибро 
људо карда гўед, ки љумлањои пайравашон чида, њархела ё 
дараљаанд? 

Рўзе аз рўзњои бањорон кўњистон ба вазидани бодњои 
бањорї аз фаровонии сабзаи  навхез монанди дарёи пуроб 
мављ мезад, мављњои сабзагиро танњо харсангњое, ки љо – 
љо аз камари кўњ барљаста истода буданд, халал мерасо-
ниданд. Лекин ин  гуна сангњо, бо вуљуди нотарошидагї, 
азбаски  ба сабаби боронњои бањорї покиза ва мусаффо 

шуда буданд, њусн ва зебоии сабзазорро меафзуданд. 
Агарчи барфњои камарњои кўњ аз таъсири  офтоби бањор 
кайњо об шуда, ба љои барфи сафед гиёњњои  кабуд рўида 
буданд, вале ќуллањои кўњ њанўз кулоњњои сафеди  худро 
аз сар бадар накарда буданд, ки ин њол низ ба чашми би-
нанда олами дигареро љилвагар мекард (С.А.). 

140. Матнро хонда, мазмуни онро бо ду-се љумла баён кунед 
ва љумлањои мураккаби  тобеи сертаркибро људо намуда, чида, 
њархела ё дараља будани љумлањои пайравашонро муайян созед. 

Одина дар заводи пахта кор мекунад. Одина маљбур буд, 
ки њар рўз ќанор ва љувол бардошта ба зинапояе, ки дар 
таърифи  завод дидед, боло барорад, ё ки  дар њар  
шабонарўз дувоздањ соат ба даруни пахтахонае, ки  шумо 
5 даќиќа тоб оварда натавонистед, истода љувол  холї ку-
над. Ба чунин хизматњо на танњо Одина  кор мекард, бал-
ки як сад нафар мардикорони  тољик, ўзбек ва барбарї дар  
тањти дасти  як нафар пудратчї кор мекарданд. Ваќте ки  
мардикор ба чанги  пудратчї гирифтор омад, дигар аз 
ќувват  ва тоќати ў намепурсад, хоњ – нохоњ бояд мисли 
гови корї кор кунад… 
Одина њам  аз бими бекорї ба ин њама корњои тоќат-

гудоз бардошт карда хизмат мекард. Аз ѓайри ин ки нафа-
се дам гирад, ќанор мебардошт ё холї мекард. 
Ягона орзуи Одина ин буд, ки њар ќадар душвор аст, 

тобоварї намояд, то аз музди  кор чизе пасандоз карда, ба 
ватани худ  бозгардад ва мањбубаи мењрубони худро ба 
никоњи худ дароварад… (С.А.). 

141. Матнро хонед ва љумлањои мураккаби  тобеи сертарки-
бу омехтаро  ба ду сутуни дафтаратон навишта, тарзи 
алоќаи онњоро шарњ дињед. 

Айёми тобистон, офтоби љањонтоб бар болои сар рост 
баромада, кўњу биёбонро баробар равшан ва  гарм намуда 
буд, лекин, њарчанд нимрўзии тобистон бошад њам, њавои 
кўњсор монанди айёми бањор миёна ва форам буд; кабкњои 
дарї гоњо бар теѓа ва гоњо дар  камар сайру гашт менаму-
данд; мурѓони хушилњон  бар шохањои дарахтони кўњї 

нишаста наѓмасарої ва ѓазалхонї мекарданд; љўйчањои  
оби соф, ки аз фарози кўњ ба нишеб аз санге ба санге  
љастухез карда мефуромаданд, аз шилдир – шилдири  
оњангдори худ бо мурѓони наѓматироз њамовозї мекар-
данд; гўсфандон дар хоби ноз; бузѓолагон дар таку тоз; 
чўпонбачагон дар давидан; оњубаррагон дар рамидан; ху-
лоса, њар  кас, њар чиз ва њамаи табиат дар олами худ хур-
санд ва  шодмон буд. 
Чўпонон ва подабонон гала ва рамањои  худро, ки аз ав-

вали пагоњ то нимаи рўз чаронда сер карда буданд, дар 
камарњои соярав оварда, ба истироњат гузоштанд ва 
худњошон ду-ду, чор-чор ба њар гуна бозињо: найнавозињо, 
ѓазалхонињо ва бадењагўйињо машѓул шуданд (С.А.). 

 
 

35. Љумлаи мураккаби омехта 
 
Љумлаи мураккабе, ки дар њайати он якчанд љумлаи сод-

да бо ду тарзи алоќа: њам пайваст ва њам тобеъ муносиба-
ти грамматикию маъної пайдо намудаанд, љумлаи мурак-
каби омехта ном дорад. 
Мисол: Ваќте ки муллоён бо Эшон гарми чаќ-чаќ бу-

данд, касе ба поёни суфа омада, дар сояи чароѓ истода, 
Яъќуббойро имо кард ва худ рафта дар роњрави дарвоза 
истод (С.А.). 
Дар мисоли боло ду љумлаи соддаи мустаќил, ки хусу-

сияти  сарљумларо доранд, бо як љумлаи пайрави замон 
дар як таркиб муттањид шудаанд. 
Байни ду љумлаи соддаи мустаќил алоќаи пайваст буда, 

байни  љумлаи пайраву сарљумла алоќаи тобеъ аст. 
Љумлањои мураккаби омехта аз љињати таркиб хеле бой 

мебошанд. Дар таркиби онњо 5-6 ва њатто аз ин њам зиёд 
љумлањои содда омада метавонанд. 
Мисол: Дарёи шўхи беќарор ва инодкор бехудона кафк 

бароварда, ѓелону љўлон ба фарохињои  водї љањд меку-
над; аз нафаси вай насими сарде мевазад; оби кабуди  вай 
шишавор шаффоф аст: дар шохчањои  хурдтарини дарё ва 

«киса»-њои вай, ки об дар он љоњо аз даву този  девонаво-
ри худ бозмемонад ва кафк намебарорад, сангу 
ќайроќчањои  дар таги он бударо шумурдан мумкин аст 
(С.У.). 
Наќшаи ин љумлаи омехта чунин аст: 

 
Дар ин мисол чањор љумлаи содда байни њам алоќаи 

пайваст дошта,  љумлаи соддаи чорум ба худ љумлаи пай-
рави эзоњдињанда гирифтааст. 
 

142. Ду-се љумлаи мураккаби омехта тартиб дода, љумлањои 
соддаи таркиби онњоро људо кунед, тарз ва воситањои 
алоќаашонро фањмонед. 

143. Ќолаби љумлањои мураккаби зеринро  муайян намуда, дар 
шакли наќша онњоро тасвир кунед: 

1. Гар бар сари нафси худ амирї, мардї,  
Бар кўру кар ар нукта нагирї, мардї. 
Мардї набувад фитодаро пой задан, 
Гар дасти фитодае бигирї, мардї. 

(Абўабдуллоњи Рўдакї) 
2. Эњтимол, мутрибони дигар ба хонањояшон рафта бу-

данд ва яктои боќимонда, ки аввали шаб ба ў фаќат як-ду 
маротиба навбат расида буд, худро соњиби майдон дида, 
то љон дошт, њунарнамої мекард (Ф.М.).  

3. Фирдавсї шод буд, аммо бинандаи зирак метавонист 
пай барад, ки шодии ў андешаолуд ва андўњомез аст 
(С.У.). 

144. Аз матни зерин  љумлањои мураккаби омехтаро људо на-
муда, дар шакли наќша  тасвир кунед. 

Љавон аз роњи тангу торик ба майдони фароху  равшани 
дара баромад,  њар љо – њар  љо дарахтони арча соя меаф-

;                    ;                    ;

канданд, љўйчањои оби  мусаффо аз паи дарахтони  ќатори  
зебо  равон буданд, сабзањои расида ва  себаргањои дами-
да гўё ќолини сабзе  буданд, ки  ба канори ин љўйбор ва 
зери дарахтони  ќатор густурда шуда буданд … Љавон аз  
шодии дидани ин гулистон гул – гул мешукуфт ва ба дили 
худ,: 

– Ин аст боѓи ман! – гуфт. 
Љавон мехост пеш равад, лекин бисёр монда ва кўфта 

шуда буд, бинобар ин  ба канори  санглохе нишаст, сару 
рўи худро шуст ва  ба об нигоњ карда истод. 
Об чун ойина мусаффо буд,  пас аз  ором ёфтани лаппи-

ше, ки њангоми дасту рўйшўї пайдо шуда буд, љавон акси 
рўйи худро дар ин оби ойинамисол дид. 
Пеш аз ин њам љавон акси худро дар хонаи  хўљаини худ 

дар ойинае, ки зани он дар ваќти мўйбофї ба девор рост 
мемонд, дида буд,  лекин дар он ваќт рўи худро  пажмур-
да,  чашмони худро афсурда ва њолати худро  парешон ва 
пароканда ёфта буд. 
Акнун рўяш  чун себи рахш медурахшид,  чашмонаш чун 

ситораи сањарї нур мепошид,  аз лабонаш аломати 
шодмонї ва хурсандї бо як табассуми бесабаб намоён 
буд… (С.А.). 

145. Аз матн љумлањои  мураккаби  тобеи сертаркиб ва 
омехтаро људо карда, фарќи онњоро гўед. 

Борон дар боридан, роњ лой, њаво сард, рўз гашт карда 
ба бегоњї наздик расидааст, як бачаи њаштсола  роњ мера-
вад, аммо  ба чї тарз? Њар ќадами партофтаи худро  се-
чор бори дигар  бардошта ба љои аввалааш менињад ва  
њар замон баргашта ба  дунболи худ нигоњ мекунад. 
Маълум буд, ки  ин бача хеле хунук хўрдааст ва  мехоњад, 
ки  барои гарм кардани бадани  худ тезтар роњ равад, ле-
кин аз њар  замон ба паси худ нигоњ карданаш маълум ме-
шуд, ки ба касе интизорї дорад. Аз дунбол як марди тах-
минан 40 – сола меомад, ки ба пушти худ як зани  тахми-
нан 35-соларо  бардошта буд,  ба сабаби вазнинии роњ ва 
гаронии бор  мард сангпуштвор  ќадам менињод. Мард 

дар  њар ќадам  ба  атроф нигоњ мекард, манзиле бошад, 
ки дар он љо  паноњ барад, ё одаме барояд, ки ба ин рўзи 
сахти вай ба ў ёрмандї расонад (С.А.). 

 
ЉУМЛАИ МУРАККАБИ БЕПАЙВАНДАК 

36. Маълумоти умумї дар бораи љумлаи 
мураккаби  бепайвадак 

 
Љумлаи мураккабе, ки алоќаи љумлањои соддаи тарки-

башон дар нутќи шифоњї танњо бо ёрии интонатсия ва дар 
нутќи хаттї ба воситаи аломатњои китобат сурат мегирад, 
љумлаи мураккаби бепайвандак номида мешавад. Маса-
лан; 1). Рўз торик мешуд, домани офтоби ба маѓриб сар 
монда гулобиранг метофт (Љ.И.). 2). Ќудрат расида омад, 
њама аз љой хеста баѓал кушода ба вай вохўрдї карданд 
(С.А.). 
Љумлаи мураккаби бепайвандак хели алоњидаи љумлаи 

мураккабро ташкил намедињад, балки бо њамон навъњои 
муќаррарии љумлањои мураккаб, яъне ба гурўњи љумлањои 
мураккаби пайваст ва тобеъ дохил мешавад. 
Тафовут дар ин аст, ки љумлањои соддаи таркиби чунин 

љумлањои мураккаб бе иштироки пайвандакњои пайваст-
кунандаю тобеъкунанда алоќаманд мешаванд. 
Хосияти муњимми љумлаи  мураккаби пайвандакдор ин 

аст, ки дар онњо тавассути пайвандакњо муносибатњои 
маъноию  грамматикї хеле равшан аст. Масалан, љумла-
њои соддаи таркиби љумлаи мураккаб  ба воситаи пайван-
даки  «аммо» алоќа баста бошанд, муносибати  хилофї, 
агар ба воситаи  пайвандаки «ваќте ки» алоќаманд шуда 
бошанд, ифодаи муносибати  замонї аст. 
Фарќи  љумлањои мураккаби бепайвандак аз љумлањои 

мураккаби пайвандакдор ин аст, ки дар онњо муносибати 
маъної ва  грамматикии байни љумлањои содда он ќадар 
равшану возењ нест. Аз ин рў гоње дар љумлаи мураккаби 
бепайвандак ѓайр аз маънои асосї боз маъноњои иловагї  

низ мушоњида мешаванд. Мисол: Ароба мебуд, боз хубтар 
мешуд (Р.Љ.). 
Дар мисолњои боло байни љумлањои соддаи таркиби 

љумлаи мураккаби бепайвандак муносибати шарт аст, ам-
мо муносибати маънои  иловагии замон њам дида  меша-
вад: Ваќте ки ароба мебуд, хубтар мешуд. 

146. Ба љумлањои мураккаби  бепайвандаки зерин  худатон 
пайвандакњои мувофиќ гузошта, гўед, ки пас аз илова кардани 
пайвандак дар ќироати онњо чї тафовуте  пайдо мешавад. 

Одаташ њамин: дар њавои вайрон  њар ваќт рафта пахта-
ашро хабар мегирад (Р.Љ.). Модарам хона рўфтанї шавад, 
омада аз дасташ љорўбро мегирифт (С.У.). Хоби Ятим  
намебурд: њаво  гарм ва дим буд (С.А.). Хоњиш бошад, 
њама кор буд мешавад (С.У.). Ногањон гулдурроси раъд 
маљбур кард, ба осмон назар кунам (А.Ш.). Офтоб ба 
фурў рафтан сар кард, кўњњои барфї ранги сафеди худро 
ба сурх  мубаддал карданд; кўњњои сиёњро торикї фаро  
гирифт, аз дара бухор баланд шуд (А.Д.). Њаво соф буд, 
осмон бо ранги  нилобии беѓубор медурахшид, офтоб 
пањн шуда тамоми биёбонро  дар нури пурасрори  худ 
ѓарќ карда буд (С.А.). Бозиашон бароям ношинос буд, чи-
зе нафањмидам (Ф.М.). 

 
37. Љумлаи мураккаби пайвасти бепайвандак 

 
Љумлаи мураккаби  пайвасти  бепайвандак ба воситаи 

интонатсияи  пайваст ташкил ёфта, ба њамон хели љумла-
њои мураккаби пайвасти пайвандакдори муќаррарї му-
вофиќат мекунад. 
Дар љумлаи мураккаби  пайвасти бепайвандак муноси-

батњои зерин ифода меёбад: 
1. Муносибати њамзамонї. Дар ифодаи ин муносибат 

љумлаи мураккаби пайвасти бепайвандак њодисаю воќеа-
њои дар як ваќт ба вуљуд омадаро  мефањмонад. Мисол: 
Њаво торик мешуд, борон  торафт шиддат  мекард (С.Т.). 

Дар ифодаи  чунин муносибат љумлањои мураккаби  
пайвасти бепайвандак таркибан аз якчанд љумлаи содда 
низ ташкил  меёбанд. Мисол: Бод бо ѓурриши  тамом аз 
чапу  рост мевазид, абр  бо камоли тундї аз љануб ба ши-
мол  медавид, борони барфомехта  ба чашм кушодан на-
монда меборид, селоби шўтадор аз рошњои љўйњо  мешо-
рид, дарахтњоро аз бех бармеканд (С.А.). 

2. Муносибати пайњамзамонї. Дар ифодаи  ин муноси-
бат  љумлаи мураккаби  пайвасти бепайвандак  њодисаю 
воќеањои  пайњам рўйдодаро  мефањмонад. Мисол: Баъди  
борон  офтоб баромада, њусну таровати табиат боз дилра-
ботар мегашт (С.А.). 

3. Муносибати хилофї. Дар ифодаи ин муносибат љум-
лаи мураккаби пайвасти бепайвандак њодисаю воќеањоеро 
мефањмонад, ки хилофи якдигаранд. Мисол: Аз осмон бо-
рони сел меомад, вай ба њавлї намедаромад (Р.Љ.). 

4. Муносибати шумур. Љумлаи мураккаби пайвасти бе-
пайвандак њодисаю воќеањои  якрангу  њамзамонро  ба та-
риќи  шумур мефањмонад: Мусиќї менавохт, хонандагон 
суруд мегуфтанд, раќќосон мераќсиданд, колхозчиён ба-
рои тайёр кардани ин љашни таърихї поњошонро ба за-
мин нарасонда  ба њар тараф медавиданд,  оби Муѓиён  
мављзанон  меѓуррид, ман чашму  гўши худро  ба мављу 
ѓурриши  об дўхта  будам (С.А.). 

5. Муносибати сабабу натиља. Љумлаи мураккаби пай-
васти бепайвандак амалњоеро мефањмонд, ки яке сабаб ва 
дигаре  натиљаи он амал аст. Мисол: Шодї хеле тафсида 
рафт: аз зери мўйњои  сараш араќ  шорида ба тахтапўш-
таш медавид (Љ.И.). 

6. Муносибати эзоњї. Дар ифодаи чунин муносибат  
љумлањои соддаи таркиби љумлаи мураккаби пайвасти  
бепайвандак яке дигареро  шарњ медињанд. Мисол: 
Саидљон њаќиќатан љавони зебо буд;  вай миёнаќад, ган-
думгун ва тануманд буд (Р.Љ.). 

147. Муносибатњои маъної  ва грамматикии љумлањои  сод-
даи таркиби љумлањои  мураккаби пайвасти  бепайвандаки  зе-
ринро  муайян намоед. 

1. Дар њавлии берун фаќат Истамљон буд; дар хонаи ху-
даш бо мирзоњо кор мекард (Љ.И.). 

2. Фирўза гўшт пора мекард, Асо барои печка њезум 
майда мекард (Љ.И.). 

3. Мўйсафед ба ин кор муносиб набуд, њам  худаш азоб  
мекашид, њам корњо расво шуда буд (Љ.И.). 

4. Дар чашмонаш хоб набуд, дилаш ба пардаи  ноаён ва 
номафњуми  њузн пўшида буд (Љ.И.). 

5. Фирўза ба тарафи кўча тохт, Анбархола ба њавлии да-
рун, ба назди Њамроњхон, равон гашт. 

6. Рўз ба охир мерасид, ба сайргоњ торафт одам  зиёд 
мешуд (Љ.И.). 

 
38. Љумлаи мураккаби тобеи бепайвандак 

 
Љумлаи мураккаби тобеъ бе пайвандакњои тобеъкунанда 

низ ташкил ёфта метавонад. 
Алоќаи маъної ва грамматикии  сарљумла ва љумлаи 

пайрав дар нутќи шифоњї ба воситаи интонатсияи тобеъ 
ва дар нутќи хаттї ба воситаи аломатњои китобатї ифода 
карда мешавад. Мисол: Дар кушода нашуд, аз берун бас-
тагї буд (С.А.).  
Дар ин љумлаи мураккаби тобеъ сарљумла – Дар кушода 

нашуд, буда, љумлаи пайрав – аз берун бастагї буд, мебо-
шад. Љумлаи пайрав сабаб буда, мебоист он ба воситаи 
пайвандаки тобеъкунандаи «зеро ки» ё «чун ки» ба сар-
љумла тобеъ мешуд, аммо њељ кадоме аз пайвандакњои то-
беъкунандаи сабабї наомада, алоќаи маъноию граммати-
кии сарљумлаю љумлаи пайрав ба воситаи интонатсия 
ифода ва дар навишт бо аломати китобат ишора ёфтааст. 
Дар забони тољикї алоќаи њамаи хели љумлањои пайрав 

ба сарљумла метавонанд бе пайвандак ба воситаи инто-

натсия ба вуљуд ояд, вале дар  нутќи хаттї онњо бо 
аломатњои  китобат  аз њам људо карда мешаванд. 

148. Хели љумлањои пайрави љумлањои мураккаби  тобеи бе-
пайвандакро  аз мисолњои зерин  муайян карда, пайвандакњои  
тобеъкунандаи  мувофиќро гузоред. 

1. Поезд дар ваќташ наёмад, якуним соат интизорї ка-
шидан лозим шуд (С.У.). 

2. Барфи тар  меборид, мусофирон  њама дар бинои  
истгоњ љамъ шуда буданд (С.У.). 

3. Сержантро ман дида натавонистам, вай хатро ба дас-
ти њамсоязан  дода рафтааст (С.У.). 

4. Фирўза сарпушро бардошт, ба рўи њавлї бўи хуши 
оши палав пањн шуда рафт (Љ.И.). 

5. Ту Миракро ба хонаашон гусел кун, шаб торик шуда 
монд (Љ.И.). 

149. Мисолњои зеринро навишта, љумлањои мураккаби пайва-
сту тобеъро људо карда, пайвандакњои пайвасткунандаю то-
беъкунандаи мувофиќро  гузоред.  

1. Зиндагї бо ман талх аст, ман аз њамин зиндагї њам 
шод њастам: охир, њељ набошад, зафарњои ватанам, несту 
нобуд шудани душманони  вайро дида метавонам-ку! 
(С.У.). 

2. Фирўза дарун – дарунашро  мехўрд, хобу хўр ба вай 
њаром шудааст (Љ.И.). 

3. Њайдарќул сабзї наргисї мекард, Фирўза биринљ тоза 
мекард (Љ.И.). 

4. Ман гуфтам, раис ин корро  ба худи  вай супорид 
(Љ.И.). 

5. Вай дар ин бора  ба модараш шикоят карда буд, мо-
дараш ўро  тасаллї дода гуфта буд (Љ.И.). 

6. Гоњо бегоњї дар њаво абрњои сиёњи боронї љамъ ме-
шуданд, барќ њар замон дунёро равшан мекард, осмон 
гулдуррос мезад, баъд шатар-шутур  чакрањои калон – ка-
лони  борон ба  болои шањр меборид (Љ.И.). 



 93

7. Њамроњхон берун баромад, Анбархола ба газета чашм 
дўхт (Љ.И.). 

8. Ман ба Боку телефон мекунам, ба ту ёрї мерасонанд 
(Љ.И.). 

9. Дари бахти ту њам кушода мешуд, ман ба муроду 
маќсадам мерасидам (Љ.И.).  

10. Ман њозир мефармоям, фойтун тайёр мешавад, шу-
моро ба хона бурда мемонад (Љ.И.). 

 
39. Аломатњои китобат дар љумлаи  

мураккаби бепайвандак 
 
Дар љумлањои мураккаби бепайвандак алоќаи маъної ва 

грамматикии љумлањои  соддаи  таркиби  онњо дар навишт 
ба воситаи аломатњои китобатї ифода карда мешавад. 
Љумлањои соддаи таркиби љумлаи  мураккаби  бепай-

вандак (хоњ љумлаи мураккаби пайваст бошад, хоњ тобеъ) 
бо чунин аломатњои китобат људою таъкид карда меша-
ванд: 

1. Њар як љумлаи  соддаи таркиби  љумлаи  мураккаби  
пайвасти бепайвандак ба воситаи аломати  вергул људо 
карда мешавад. Мисол: Моњи феврал буд, аз њаво борони 
барфрезадор меборид, гоњ аз њар тараф бодњои сахт ва 
тунд мевазиданд (С.А.). 

2. Љумлањои соддаи таркиби чунин хели љумлаи мурак-
каби пайвасти бепайвандак миќдоран зиёд бошанд, байни 
онњо њам аломати вергул, њам нуќтавергул гузошта меша-
вад: Њаво соф буд, осмон ба ранги нилобии беѓубор меду-
рахшид; офтоб пањн шуда тамоман ёбонро дар нури пу-
расрори худ ѓарќ  карда буд (Љ.И.). 

3. Агар љумлаи баъдї сабаби амали  љумлаи аввалро 
фањмонад, ё ин ки мазмуни  онро шарњу эзоњ дињад ва ё 
пурра намояд, байни он њиссањо аломати баён (ду нуќта) 
гузошта мешавад. Мисол: Баъд вазъияти  љисмониаш њам 
дигар шудан гирифт: ў рўз аз рўз аз гўшт мефуромад, 

лоѓар мешуд, пўсти  баданаш ба халтаи  холї монандї 
пайдо мекард (С.А.). 

4. Аломати китобати тире дар љумлаи  мураккаби бе-
пайвандак дар мавридњое гузошта мешавад, ки байни 
љумлањои таркиби он муносибати шартию замонї, хилофу 
натиља бошад. Мисол: Дарро задам – девор кафид (Зар-
булмасал). Аз гунљишк тарсї – арзан макор (Зарбулма-
сал). 

150. Љумлањои зеринро хонед ва сабаби гузошта шудани 
аломатњои китобатии онњоро фањмонед. 

1. Зайнаб ба конверт нигоњ кард: дар зери он адреси ка-
дом  як госпитали  Тошканд нишон дода шуда буд, фирис-
тонандаи мактуб номи худро нанавишта буд (С.У.). 

2. Рандаи ваќт ёди Љўрабекро  аз сафњои хотири вай 
њанўз тарошида тамом накардааст; фаќат ёддоштњои  ши-
рину талх дар  хилваткадањои дилаш пинњонанд (С.У.). 

3. Дар ин ваќт  трамвай омад, дугонањо  ба он нишаста, 
баъд аз чоряк соат ба хонаи Лиза расиданд (С.У.). 

4. Майдони Регистонро шинохтан мумкин  набуд – он ба 
як шањри афсонавї табдил ёфта буд (Љ.И.). 

5..Пагоњ баъд аз пешин  поезди почта њаст, ман имрўз ба 
Когон телефон мекунам, ду билети класси  якумро навиш-
та мемонанд, мо њам бо хотири љамъ баромада меравем 
(Љ.И.). 

151. Аз матни зерин љумлањои  мураккаби бепайвандакро 
ёбед ва дар онњо  пайвандакњои мувофиќро гузошта, пайваст ё 
тобеъ будани онњоро муайян кунед. 

Чунон љанги  сахт шуд, ки мондан гир! – гуфт ба пурси-
ши Мирак язнааш. 
Чор шабу чор рўз аз хона баромадан њам хавфнок буду 

дар хона нишастан њам. 
Одамњои тањхона доштагї ба тањхона љо шуданд, 

њавличаи  мо на тањхона дорад на болохона, бинобар он 
мо таваккал карда нишастан гирифтем. Бойњо, давлат-
мандњо ва амалдорњо дар рўзи сеюми љанг тиллою 

олотњояшонро  ќисман гўр карда, ќисман бо худашон бар-
дошта, аз шањр гурехта, ба боѓот ва љоњои  беруни 
шањриашон рафтанд. Мо ба куљо мерафтем? Ба тарафи 
ќишлоќи  шумо, ба Когон, рафтан њељ мумкин набуд, љанг 
дар њамон сў буд. Бинобар он, њарчи шавад, шудан гирад, 
гуфта, бепарво нишастан гирифтем… Аз осмон тир мебо-
рид, њама  љо аз ќўрѓошиммайда пур шуда рафт. Арк 
месўхт, растањо месўхтанд… Хайрият, ба тарафи мо тири  
тўп наомад, ин тараф хотирљамътар буд. 
Камбаѓал будани шуморо медонистааст дия! – гуфта 

монд Мирак нимљиддию нимњазл (Љ.И.). 

152. Аз мисолњои зерин  аввал љумлањои мураккаби пайвасти 
бепайвандак, баъд љумлањои мураккаби тобеи  бепайвандакро  
навишта, пайвандакњои мувофиќро гузоред. Гўед, ки дар байни 
љумлањои соддаи, таркиби онњо, кадом муносибатњои маъної 
ифода ёфтааст? 

1. Ду чаќрим дуртар аз мо  љанг  мерафт, милтиќу пуле-
мёт ѓазал мехонд. 

2. Абдулњафиз гуфта дод: падарам вафот кардаанд, мо-
дарам аз Бойсун ба Бухоро  омадаанд, ањволашон бад бу-
дааст, бекасї ва нодорамї он касро њам ба бистари  
беморї партофтааст. 

3. Ман шамшер занам, ту шамшер бардор, ман айш ку-
нам, ту дурдахори ман мешавї. 

4. Занаш бебача, бева мешавад, хонаю љояш бесоњиб ме-
монад. 

5. Дењќон нархро надонад, бозор арзон мешавад. 
6. Дар кўчањо равандагон хеле кам менамуданд, гашти 

рўз буд, гармии њаво хеле паст фуромада, кўчањо соя шуда 
буданд. 

7. Ризќу рўзиро  худо мерасонад, бачањо  калон шуда, 
љою маќоми худашонро  ёфтанд. 

8. Шаб торик шуда буд, аз њаво барф меборид. 
9.Аспи сафеди шўхи  вай бозикунон  по мекўфт, чашмо-

наш аз камоли  хурсандї барќ мепошиданд. 

10. Тору ѓижжаку наю танбўр менолиданд, дойра љўр 
мешуд, оњанги шўх рўњи занонро боло бардошта, ба 
њавлию  хона як фарањ  ва сурури бењад овард (Љ.И.). 

 
40. Усули тањлили љумлаи мураккаб 

 

Тањлили љумлаи мураккаб дар асоси чунин наќшаи 
умумї сурат мегирад: 

1. Ифоданок љумларо хонда, ба мазмуни умумии љумла, 
сарфањм рафта, пайвандакдор ё бепайвандак, пайваст ё 
тобеъ будани онро майян кардан; 

2. Љумлањои соддаи таркиби љумлаи мураккаби пайвасту 
тобеъро људо карда тавонистан; 

3. Агар љумлаи мураккаби пайваст бошад, муносибати 
маъної ва грамматикии љумлањои соддаи таркиби онро, 
агар љумлаи мураккаби тобеъ бошад, муносибати љумлаи 
пайраву сарљумларо муайян кардан; 
Дар љумлаи мураккаби пайваст, пеш аз њама, таркиби 

онро бояд аниќ кард. Таркиби љумлаи мураккаби пайваст 
имкон дорад, ки  аз ду љумлаи содда иборат бошад ё аз 
якчанд љумлаи содда ташкил ёфта  бошад. Пас аз муайян 
намудани таркиби љумлаи мураккаби пайваст зарур аст, 
ки воситањои алоќа, сањми онњо шарњ дода шавад. 

4. Агар љумлаи мураккаби тобеъ бошад, аввалан, муайян 
намудани сарљумла ва љумлаи пайрав ањамияти зарурї 
дорад. Сипас, бояд маълум намуд, ки љумлаи пайрав ка-
дом хели љумлаи пайрав аст ва он бар эзоњи ягон аъзои 
сарљумла омадааст  ё  тамоми сарљумларо эзоњ додааст. 
Пас аз ин воситањои алоќаи љумлаи пайравро бо сарљумла 
(пайвандакњо, интонатсия, калимањои њамнисбат, муто-
биќати шаклњои феълї, љои љумлаи пайрав) ва аломатњои 
китобатро дар он шарњ дода тавонистан, љумлаи  пайрав-
ро бо ибораи мувофиќ баргардонда, хусусияти синонимї 
доштани љумлаи пайраву ибораро таъкид кардан зарур 
аст. 

5. Љумлаи тањлилшаванда агар мураккаби тобеи сертар-
киб бошад, дар таркиби он њар кадоме аз љумлањои пай-

равро људо карда, хели љумлањои пайрав, воситањои 
алоќаи онњоро муайян намуда, чида, њархела (ѓайричида) 
ва ё дараља будани онњо эзоњ дода мешавад. 

6. Агар љумла мураккаби омехта бошад, аввал муноси-
бати грамматикии љумлањои соддаи баробарњуќуќи тар-
киби онро муайян намуда, сипас муносибати љумлањои  
соддаи баробарњуќуќро  бо љумлањои пайрав нишон додан 
зарур аст. 

7. Наќшаи њар як  љумлаи мураккаби тањлилшударо  
амалан бо ёрии аломатњои шартї нишон бояд дод. 

 
НАМУНАИ ТАЊЛИЛ 

 
1. Анборњои бой аз ѓалла пур буду ѓаллакор нони ши-

камсерї намехўрд (Р.Љ.). 
Ин љумлаи мураккаби пайвасти пайвандакдор аст. Дар 

таркиби он ду љумлаи содда омадааст. Љумлаи соддаи 
якум «Анборњои бой аз ѓалла пур буд», љумлаи соддаи 
дуюм «Ѓаллакор нони шикамсерї намехўрд». 
Асоси грамматикии љумлаи якум – «Анборњо пур буд», 

ва асоси  грамматикии љумлаи дуюм – «Ѓаллакор наме-
хўрд» мебошад. Њар ду  љумлаи соддаи таркиби љумлаи 
мураккаби пайваст дутаркибаанд. 
Муносибати маъноии љумлањои соддаи таркиби ин 

љумлаи  мураккаби пайваст ќиёсї – хилофї аст. Љумлањои 
содда бо ёрии  пайвандаки пайвасткунандаи пайињами «у» 
ба њам алоќаманд шудаанд. Пайвандаки «у» дар ин љумла 
чун муродифи пайвандакњои  пайвасткунандаи хилофии 
«аммо», «вале», «лекин» хизмат кардааст. 
Бо ёрии аломатњои шартї љумлаи тањлил шуда чунин 

ишора карда мешавад:  
 ~~~~     у     ~~~~   

 

2. Гулбибї ѓунчае буд, ки дар як лањза њам бањорро дид, 
њам хазонро (С. А.). 

Мисоли тањлилшаванда љумлаи мураккаби тобеи пай-
вандакдор аст. Ин љумлаи мураккаби тобеъ аз сарљумлаи 
«Гулбибї ѓунчае буд» ва љумлаи пайрави «ки дар як лањза 
њам бањорро дид, њам хазонро» иборат мебошад. Љумлаи 
пайрав муайянкунанда буда, бар эзоњи хабари номии 
сарљумла, ки бо исми «ѓунча» ифода ёфтааст, омадааст. 
Љумлаи пайрав бо ёрии воситањои зерин ба сарљумла 
алоќаманд шудааст: 

1) пайвандаки «ки» ; 2) морфемаи –е; 
Бо ёрии аломатњои шартї љумлаи мазкур чунин ишора 

мешавад:    + е, ~~~~~~~~~~~~~~~~   
Љумлаи пайрави муайянкунанда аксар муродифи ибораи 

сифати феълї мебошад. Чунончи, љумлаи мураккаби маз-
курро бо љумлаи содда бармегардонем, ки дар натиља ба 
љои љумлаи  пайрави муайянкунанда ибораи сифати феълї 
пайдо мешавад. Гулбибї ѓунчаи дар як лањза њам бањору 
њам хазондида буд. 
Бо ёрии аломатњои шартї наќшаи љумлаи соддаи маз-

курро нишон дињем, ин тавр мешавад: 
     ~~~~~~    

3. Агар шаш моњ барфу борон борад, зимистон зимисто-
ниашро кунад, дар он ваќт дењќон аз замин њосил гирифта 
метавонад (С.А.). 
Ин љумлаи мураккаби  тобеи сертаркиб аст, ки  аз се 

љумлаи содда: як сарљумла ва ду љумлаи пайрави чидаи 
шартї таркиб ёфтааст. Љумлањои пайрав ба як савол 
љавоб шуда, барои адои як вазифаи  синтаксисї омадаанд. 
Њар ду љумлаи пайрави чида ба сарљумла бо ёрии пайван-
даки «агар» тобеъ шудаанд. Хабари љумлањои пайрави 
чида чун ќоида ба шакли аорист (замони њозира – ояндаи 
сиѓаи шартї - хоњишмандї) ифода шудаанд. Љумлањои 
пайрав пеш аз сарљумла  љой гирифтаанд, ки ин љои муќа-
раррии љумлаи пайрави шарт аст. Љумлањои  пайрав бо 
мундариљаи умумии сарљумла алоќаманд мебошанд. Бай-
ни љумлањои  пайрав алоќаи пайваст дида мешавад. 

Ин љумла дар шакли наќша чунин тасвир карда меша-
вад:  

 
4. Дар воќеъ, бой аз куљо медонист, ки Восеъ дар 

кўњистон, дар байни  одамони соддаи софдиле калон шу-
дааст, ки дуздї, ќаллобї, муттањамиро намедонанд (С.У.). 
Ин љумлаи мураккаби тобеи сертаркиб аст, ки аз се 

љумлаи содда иборат аст. Љумлаи якум «Дар воќеъ, бой аз 
куљо медонист» сарљумла буда, љумлаи дуюм «ки Восеъ 
дар кўњистон, дар байни одамони соддаи  софдиле калон 
шудааст» љумлаи пайрави пуркунанда буда, ба сарљумла 
тобеъ шудааст ва пайрави дараљаи якум мебошад. Љумлаи 
сеюм «ки дуздї, ќаллобї, муттањамиро намедонанд» 
љумлаи пайрави  муайянкунанда аст ва пайрави дараљаи 
дуюм аст. Љумлаи пайрав  хусусияту аломати исми љумлаи 
пайрави пуркунанда – калимаи «одамон»-ро шарњ дода-
аст. Љумлаи пайрави пуркунанда, аз як тараф, дар нисбати 
сарљумла љумлаи пайрав бошад, дар муносибат бо љумлаи  
пайрави муайянкунанда  вазифаи сарљумларо адо карда-
аст. 
Дар шакли наќша ин љумла ин тавр мешавад: 

5. Њар ду њам наѓз њис мекарданд, ки хомўширо барњам 
додан зарур аст, аммо њељ кадоми онњо љуръат намекард, 
ки аввалин шуда лаб во  кунад (П.Т.). 
Ин љумлаи мураккаби  омехта аст, ки аз чањор љумлаи 

содда таркиб ёфтааст. Дар байни љумлаи соддаи якум ва 
сеюм алоќаи пайваст буда, воситаи алоќа пайвандаки 
«аммо» мебошад. Байни љумлаи якуму дуюм ва сеюму 
чањорум алоќаи тобеъ дида мешавад, ки воситаи алоќаи 
онњо пайвандаки  «ки» аст. Яъне дар ин љумлаи мураккаб 
ду навъи алоќа мушоњида мешавад, ки  њар ду алоќа асосї 
аст. Ин хели љумлањои  мураккабро  љумлањои мураккаби 
омехта меноманд. 
Љумлаи мураккаби омехтаи мазкур дар натиљаи  омези-

ши ду навъи љумлаи  мураккаб – љумлаи мураккаби пай-
васт ва тобеъ  таркиб ёфтааст. Агар онро ба њиссањо људо 
кунем, як љумлаи мураккаби  пайваст ва ду љумлаи мурак-
каби тобеъ пайдо мешавад. 
Дар шакли наќша ин љумла чунин аст: 

 
Њангоми тањлили синтаксисии љумлањои мураккаб 

мавќеи гузориши аломатњои китобат, ролу вазифаи 
онњоро низ  шарњ додан зарур аст. 
Ин усули тањлили љумлањои мураккаб барои аз худ на-

мудани  хусусиятњои маъноию шаклии љумлањои  мурак-
каб ёрї хоњад расонд. 

153. Ин њикояро хонда, мазмунашро наќл кунед ва љумлањои 
мураккаби тобеи сертаркибро људо  намуда, тањлил кунед: 

Овардаанд, ки шахсе гурбае дошт ва њар рўз ба вай он 
миќдор гўшт, ки оташи гуруснагии ўро  фурў нишонда та-
вонад, муќаррар карда буд. Аммо гурба аз гурусначашмї 
ба ин миќдор ќаноат намекард. Рўзе аз пеши кабўтархона 

, аммо 

мегузашт ва аз садои диловези кабўтарон иштињои гурба 
дар  њаракат омада, худро ба он  кабўтархона афканд.1 
Посбони кабўтархона  гурбаро дастгир карда кушт ва ба 
пўсташ коњ  љой карда, ба болои кабўтархона овехта 
монд. Иттифоќо гузари соњибаш ба он љой афтод, гурбаи  
худро дар он њол дида гуфт: 

– Эй шўхчашми њарис, агар ба он ќадар гўшт, ки ба ту 
мерасид, ќаноат мекардї, пўсти туро намекашиданд 
(Њусайн Воизи Кошифї). 

 
 

41. Нутќи айнан ва мазмунан наќлшуда 
 

Нутќи шахси дигарро ду хел наќл кардан мумкин аст: 
айнан ва мазмунан. 

 
Нутќи айнан наќлшуда 

 
Агар гўянда ё нависанда нутќи шахси дигарро  бо тамо-

ми  хусусиятњои луѓавї, грамматикї ва  интонатсиониаш, 
бе таѓири вожаю иборањо  аз номи соњиби нутќ наќл ку-
над, он нутќи айнан наќлшуда номида мешавад. 
Нутќи айнан наќлшуда гоњо мустаќил ва баъзан бо 

нутќи муаллиф (сухани гўяндаю нависанда ё ровї) дар як 
таркиби мураккаб алоќаи мустањками  маъної пайдо кар-
да, онро пурра мекунад ё  шарњу эзоњ медињад.  
Дар њама њолат нутќи айнан наќлшуда аз нутќи муаллиф 

људо карда мешавад: 
Академик Б.Ѓафуров гуфтааст: «Ташаккули халќи тољик 

аллакай дар нимаи асрњои IX-X анљом ёфт… дар нимаи 
аввали асри XI истилоњи тољик номи он халќе гардид, ки 
дар Осиёи Миёна ва Хуросон ташаккул ёфт» (Б.Ѓ.). 
Як хусусияти  нутќи айнан наќлшуда  дар ин аст, ки дар 

он унсурњои луѓавии забони зинда: вожањои гўйиши 

                                           
1. Афкандан – афгандан – андохтан, партофтан. 

мардумї, воњидњои фразеологї, калимањои модалї, 
њиссачањо, нидоњо ва зарбулмасалу маќолњо ба таври фа-
ровон истифода мешаванд. 
Мисол: - Хайр, писарам, худат медонї. Роњат кушода 

шавад, Худои Карим  дар паноњаш  нигоњ дорад, - њамин 
барои ман давлати калон (С.Т.). 
Аломатњои китобат дар нутќи айнан наќлшуда 
1. Нутќи айнан наќлшуда дар нохунак гирифта мешавад: 

Сафар аз  рўи њавлї ба тарафи мењмонхона рў оварда 
гуфт: «Акои Олим, љои ин  хоин мењмонхонаи дигар 
аст…» (Ф.Н.). 

2. Агар нутќи айнан наќлшуда пас аз сухани муаллиф 
омада бошад, пас аз сухани муаллиф ду нуќта (аломати 
баён) гузошта шуда,  нутќи айнан наќлшуда дар нохунак 
гирифта мешавад: Падарам њам як  рўз оњ кашида, ба мо-
дарам гуфт: «Лаънат ба ѓарибї. Аз хирвори  тиллои 
ѓарибї-хоки ватан бењтар» (Р.Љ.). 

3. Агар нутќи айнан наќлшуда пеш аз сухани 
наќлкунанда (муаллиф) ояд, пас аз он вергул ва пеш аз 
нутќи айнан наќлшуда тире гузошта мешавад: «Аз лой гу-
рехта ба лойдон афтодам»,- оњ кашид Њољї (Р.Љ.). 

4. Агар нутќи айнан наќлшуда саволї ё хитобї бошад, 
пас ба љои  вергул аломати савол ё хитоб гузошта шуда, 
дар нохунак гирифта  мешавад: «Дадаш, нигоњ карда ме-
шинем-мї?»- гуфта ба гап даромад (Њ.К.). 

5. Баъзан сухани наќлкунанда дар байни нутќи айнан 
наќлшуда меояд, ки он аз ду тараф бо вергулу тире аз 
нутќи айнан наќлшуда људо карда мешавад: «Андак ис-
тед,- гуфт Нуралї,- њозир масъаларо маълум мекунем» 
(С.У.). 

6. Њолатњое низ мушоњида мешавад, ки  дар љои бурида 
шудаи  нутќи айнан наќлшуда аломати савол ё хитоб гу-
зошта мешавад: «Њељ кас надарояд! – гуфт Њамроњхон 
сахт карда. Ва ба њељ кас раво њам  намебинам!» (Љ.И.). 

7. Дар диалог,  ки бештар дар адабиёти бадеї во 
мехўрад, пеш аз нутќи њар як шахс аломати тире гузошта 

мешавад. Дар ин њолат нутќи  айнан наќлшуда бе нохунак 
ва бо њарфи калон навишта мешавад. 

–Ёдгор Ќобилов њаст? 
–Ња, омадам.- аз берун як одам овоз дод. 
–Аз даромадгоњ омадам, равам ё истам? 
–Равед! 
–Хуб 
–Камол? 
–Аз њама пеш ман омада будам. 
–Боракалло! 
–Бўрибой Азимов! 
–Аз куљо омадї? 
–Аз њавлї. 
–Хайрият ки, - гуфт яке, дар роњ аз сояат натарсидї?  

(Р.Љ.). 
 

Нутќи мазмунан наќлшуда 
Наќлкунанда (гўянда ва ё нависанда) нутќи каси дигар-

ро бо таѓиротњои  љузъї, мазмунан низ оварда метавонад. 
Дар ин њолат одатан  нидою мухотаб,  њиссачаю воњидњои 
туфайлї, истисної партофта мешаванд. Агар ин воњидњо  
ихтисор карда нашаванд, нутќи айнан наќлшударо  ба 
мазмунан наќлшуда баргардондан хеле душвор  ва  баъзан 
номумкин аст. 
Аксар ваќт нутќи айнан наќлшударо  бедушворї ба  

нутќи мазмунан наќлшуда баргардонидан мумкин аст.  
Дар ин њолат бояд мазмуне, ки  муаллифи нутќи айнан дар 
назар дорад, нигоњ дошта шавад. 

1. Агар нутќи айнан наќлшуда дар ќолаби љумлаи  содда 
бошад, њангоми баргардондани  он ба нутќи мазмунан 
наќлшуда љумлаи мураккаби  тобеъ њосил мешавад. 

Муќоиса кунед: 
Айнан наќлшуда: Мазмунан наќлшуда: 

- Дониста кор кун, дониста! - 
гуфт Њайдарќул (Љ.И.). 

Њайдарќул гуфт, ки дониста 
кор кунам, дониста! 

«Хона гармтар-ку!» - мегўед 
шумо (П.Т.). 

Шумо мегўед, ки хона гарм-
тар-ку. 

2. Агар нутќи айнан наќлшуда дар ќолаби љумлаи  му-
раккаби тобеъ бошад, њангоми баргардонидани  он ба  
нутќи мазмунан наќлшуда калимаи «гуфта» чун воситаи 
алоќабандии њиссањои љумла илова карда мешавад. 

Муќоиса кунед: 
Муаллим таъкид кард, ки 
«пагоњ мањфили шеърхонї 
мешавад». 

Муаллим пагоњ  мањфили 
шеърхонї мешавад гуфта 
таъкид кард. 

Рафиќам аз ман пурсид: «Ка-
дом китобњои бадеиро 
хондї?» 

Рафиќам аз ман кадом 
китобњои бадеиро хондї гуфта 
пурсид. 

154. Аз љумлањои зерин нутќи айнан наќлшуда ва  сухани ро-
виро људо карда, онњоро шарњ дињед. Вазифаи сухани  ровиро 
фањмонед. 

Мироб гуфт: «Дар колхозамон њам азиз њастем, агар  
азиз намешудем, дар айни љўшиши кор њамаи вазниниро 
ба  худашон гирифта, моро ба курорт роњї намекарданд» 
(Љ.И.); 2. «Гулхан забон дорад»- пурсидам ман, аз њикояти 
бобоям дар тааљљуб монда. 

«Набошад чї? – гуфт ў бо лабханд. Дар ин дунёи кўњан, 
барача, њар як санг, њар як дарахт, њар як гулу гиёњ – њама, 
њама чиз забон дорад» (С.Т.); 3. «Ман,- гуфт Темурмалик, 
- аз он ваќт боз ки љанг сар шудааст, њељ гоњ зану фарзан-
ди худро  аз ањли хонаводаи дигарон фарќ кунонда, барои 
онњо ѓамхории људогона накардаам» (С.А.); 4. «Оњ, акнун 
њељ намебинам!» - фикри баде ба майнааш омада њамчун  
тир мерасид (П.Т.); 5.  «Аз ду тараф чї ќадар одамон куш-
та шуданд,- мегуфт дар дил Усмон Азиз, аз ёли зебои 
сиёњмушкинаш, ки  сабук пой мемонд, чашм наканда» 
(С.Т.); 6. «Бачаи бебок, дасткушодї  њам соату маврид до-
рад. Аввал асбобу анљоми хона, хўрду хўрок, сару либоси 
ањли оиларо таъмин бикун. Ошнобозї намегурезад. О, 
нонат, ки аз рўи китобу мактаб аст, мисли  дигарњо курси-
ву  чорпоя бихар, хонаро чунон ба тартиб биёр, ки  би-
нанда њавас хўрад», ваќти  ба дења рафтанаш гуфта буд ў 
(А.С.). 

42. Аломатњои китобат 
Ањамияти аломатњои китобат дар нутќи хаттї 

 
Дар нутќи шифоњї гўянда барои фањмонидани мазмуну 

матлаби худ  имкониятњои зиёде дорад. Аз љумла тартибу 
низом ва  суръати нутќ, истњо (пауза), оњанги овоз, њара-
катњои дасту абрў, ќиёфа ва ѓ. дар нутќи шифоњї 
ањамияти муњим доранд. 
Дар нутќи хаттї њамаи ин бо воситаи аломатњои кито-

бат сурат мегиранд. Аломатњои китобат ба њиссањо људо 
шудани нутќи мо, муносибату тартиби байни онњоро 
мефањмонанд. Аз ин рў донистани аломатњои китобат ва 
риояи онњо дар нигориш яке аз фазилатњои шахси босавод 
мањсуб меёбад. 
Мазмуни матне, ки дар он аломатњои китобат дурусту 

бомавќеъ гузошта шудааст, ба хонанда бештар фањмо ме-
бошад. Аломатњои китобат порчањои  људогонаи матнро 
аз љињати мазмуну мундариља равшану возењ мекунанд. 
Масалан, аломати  нуќта, савол, хитоб ба итмомрасии 
љумлаи њикоягї, саволї ва хитобиро мефањмонад. Алома-
ти дунуќта нишон медињад, ки  њиссаи пас аз он  
меомадагї матлаби пешро шарњу эзоњ медињад. 
Аломатњои китобат дар забони тољикї аз инњо ибора-

танд: 
 

Нуќта (.) 
Аломати нуќта дар мавридњои зерин гузошта мешавад: 
1. Дар охири љумлаи њикоягї, ки бо оњанги нарму ором 

талаффуз мегардад. 
Мисол: Дар пешгоњаш  як чархи бисёр калони пўлодин 

дар гардиш аст (С.А.). 
2. Гоњо љумлаи алоњида бо пайвандакњои пайвасткунан-

даи ва, аммо, лекин, вале шурўъ мешавад. Дар ин гуна 
мавридњо низ пеш аз ин пайвандакњо аломати нуќта гу-
зошта мешавад: Ва эњтимол вай – Таманно, дар Дизак 
раиси љамоаро сари ваќт ёфта, њоло ба Нилў баргашт 

(С.Т.). Дар зиндагї њар кас бахт мељўяд. Лекин бахт ба ка-
се даст медињад, ки саъй кунад (Б.Н.); Лекин, гап байни 
худамон, ман аз он мартаба он ќадар хурсанд набудам 
(Р.Љ.); Аммо аз он љо одами тарбузаш аз баѓалаш 
афтидагї барин дасти холї омад (Б.О.). 

3. Дар охири љумлањои амрие, ки бо оњанги талабу 
хоњиш, орзую умед, илтимосу илтиљо гуфта шудаанд: Ка-
нї, марњамат кунед (П.Т.). 

4. Дар охири калимањои ихтисор кардашуда ба љои 
њиссаи ихтисор шуда: ва њ. (ва њоказо), ш. (шањри), љ. 
(љилди), сањ. (сањифа). 

 
Аломати савол (?) 

Аломати савол дар мавридњои зерин гузошта мешавад: 
1.  Дар охири љумлае, ки дорои пурсиш ва савол аст. 
Шумо дар синфи чандум мехонед? 
Дар синфи шумо аълохонњо бисёранд? 
2. Дар  охири љонишинњои саволї: 
Бахтиёр гуфт, ки фардо ба мактаб омада наметавонад. 
Муаллим аз ў пурсид: 
- Чаро? 
3. Дар охири љумлањое, ки  гўянда тасдиќи фикри худро 

ба воситаи савол аз шунаванда фањмидан мехоњад: Магар 
ман мењнат накардаам? (Љ.И.). 

4. Дар охири љумлањои саволии риторикї (љумлаи саво-
лие, ки љавоб талаб намекунад): Магар, њамин њам кор 
аст? (П.Т.). 

 
Аломати хитоб (!) 

Аломати хитоб дар мавридњои зерин гузошта мешавад: 
1. Дар охири љумлаи хитобї: Чи андоза зебо, дилрабо-

янд онњо, Олимљон ако! (Ф.Н.). Зиндаю поянда бод Вата-
ни зебои мо! Хизмат дар артиши миллї шараф аст! 
Бўи хуш медамад, бањор, бањор! 
Зуд биштоб, эй бањори кор! (П.С.) 

2.  Дар  охири љумлаи амрие, ки бо оњанги хитоб ифода 
мешавад: Бирав,  аз  хонаи Одина хабар гир! (С.А.). 
Далери ман, сазовори падар бош, 
Чу шамшери падар соњибзафар бош! (М.Т.). 
3. Дар охири љумлањое, ки дорои нидоњои њайрат, таас-

суф, шодї, андўњ  мебошанд. Во, балам! Во, Одинаљонам! 
Во, чашму чароѓам!  Во, ќуввати дилам! (С.А.) 

- О,  Гуландом, туї! (П.Т.). 
 

Аломати сенуќта (…) 
Аломати сенуќта ё бисёрнуќта дар чунин мавридњо гу-

зошта мешавад: 
1. Нутќе, ки гўянда бо ягон сабабе давоми онро ба ит-

мом нарасонидааст, дар навишт бо аломати сенуќта ишо-
ра карда мешавад: -Наход, гўед шишта будем, ки … 
(П.Т.). «Эњ! Таклифи Соњиб амакро ба Сергей гуфтанї бу-
даму… Хайр, бо телефон мегўям» (П.Т.). 

2. Иќтибос ва асноде, ки барои таќвияти фикр гўянда ё 
нависанда аз касе ё сарчашмае меорад, агар он нотамом ё 
ихтисор карда шавад, дар аввал, байн ё охири он, яъне 
љое, ки ихтисор карда шудааст, се нуќта гузошта мешавад: 
«Агар сарљумла дар таркиби худ калимаи нисбї дошта 
бошад, ба љумлаи пайрав… эњтиёљ пайдо мекунад…» (Лу-
ѓати терминњои забоншиносї). 

 
Аломати вергул (,) 

Аломати вергул дар мавридњои зерин гузошта мешавад: 
1.Барои људо кардани аъзоњои чидаи љумла: Киштњои 

кинљит, лубиё, нахуд, мош, харбуза, тарбуз, хусусан шолї 
зинат бар зинати ин майдони сабзу хуррамро меафзуданд 
(С.А.); Дањмардањо бо зану фарзандонашон дар тан сару-
либоси нав харсавору аспсавор, доиразанону сурудхонон аз 
талу теппањои атроф мехамиданд (А.С.). 

2. Барои људо кардани аъзоњои истисноии љумла: Ин 
дења тобеи райони Ѓиљдувон буда, як фарсах - 8 километр, 

дуртар аз маркази район воќеъ аст (С.А.): Дар назди тире-
за, дар сари мизи корї, марде менишаст (Љ.И.). 

3. Барои људо кардани калима, таркиб ва иборањои 
туфайлї: 
Хушбахтона, њариф ба як нуќтаи сусти ман пай набурда 

буд (С.А.); Имсол, ба  назарам, бањор хеле серборон омад 
(Љ. И.); Хулосаи калом, Одина ба умедвории бисёре дубо-
ра ба завод даромад (С.А.). 

4. Барои људо кардани мухотаб: Рањмат, дўсти азизам, 
њазор бор рањмат (Р.Љ.). 
Биёед, эй рафиќон, дарс хонем, 
Ба бекорию нодонї намонем (С.А.). 
5. Барои људо кардани аъзоњои такрори љумла: 
Фазлу њунарам Ватан туї, ту, 
Сози зафарам Ватан туї, ту (М.Т.). 
6. Барои људо кардани њиссачањои тасдиќию инкорї: 
Не, намедонем, ки ў меравад (Р.Љ.); 
Ња, шуморо мешиносам (Љ.И.). 
7. Барои људо кардани нидоњои гуногун: Оњ, ту магар 

Гулнор нестї?! – гуфта як ќад парид зани жўлидамў (С.А.); 
«Ўњу, инњо њамон мўъминони пок ва мусулмонони холиси 
ростгўи муќаррарї –ку», - гуфт худ ба худ ќозикалон зери 
лаб ѓур – ѓуркунон (С.А.). 

8. Барои људо кардани љумлањои соддаи таркиби љумлаи 
мураккаби пайвасти бепайвандак: Офтоб тамоман фурў 
рафт, сояњои ѓафси кўњсор чун пардањои шаби тор давру 
пеши маро фаро гирифт, ман мадњушона ба хаёл фурў 
рафтам (С.А.). 

9. Барои људо кардани љумлањои соддаи таркиби љумлаи 
мураккаби пайвасти хилофии пайвандакдор: Њанўз офтоб 
дар паси кўњњои сурхоб паноњ буд, лекин дар он тараф ос-
мон равшан гашта буд. (Љ.И.). 

10. Барои људо кардани љумлањои соддаи таркиби 
љумлаи мураккаби пайвасти људої: Дарахтон кайњо 

баргњошонро партофта, шоху танањошонро гоњ борон 
шуста мегузашт, гоњ барф пахш мекард (П.Т.); Ё дар идо-
ра касе набуд, ё телефон вайрон буд(Љ.И.). 

11. Барои људо кардани љумлаи пайрав дар таркиби 
љумлаи мураккаби тобеъ: а) ваќте ки љумлаи пайрав пеш 
аз сарљумла меояд: Ба ќадре ки рўзи тўй наздик омада, 
хараљот зиёд шудан мегирифт, ќарзи вай њам зиёдтар ме-
шуд (С.А.); б) ваќте ки љумлаи пайрав дар байни сарљумла 
меояд: Чакрањое, ки аз чандин чунин чашмањо мечаканд, 
дар як љо ѓун шуда љўйчаи мусаффоеро ба њам мерасонанд 
(С.А.). в) ваќте ки љумлаи пайрав пас аз сарљумла меояд: 
Мо њама парвонањое будем, ки дар гирди шамъи фурўзони 
адабиёти тољик – устод С. Айнї, давр мезадем (Р.Њ.). 

12. Барои људо кардани љумлањои пайрави чида, 
ѓайричида ва дараља дар таркиби љумлаи мураккаби тобеи 
сертаркиб: Офтоб – он офтобе, ки њар рўз бо баромадани 
худ аз сари Одина ѓаму андўњи шабонаро дур мекард, он 
офтобе, ки њар шаб бо фурў рафтани худ ба фурў рафтани 
Одина дар ѓаму ѓусса сабаб мешуд, имрўз ба Одина 
таъсири чаппа мекард (С.А.). 

13. Барои људо кардани љумлањои соддаи таркиби 
љумлаи мураккаби омехта: Рўзе аз рўзњои бањорон 
кўњистон  бо вазидани бодњои бањорї аз  фаровонии саб-
заи навхез монанди дарёи пуроб мављ мезад, мављњои саб-
загиро танњо харсангњое, ки љо-љо аз камари кўњ барљаста 
истода буданд, халал мерасониданд (С.А.). 

155. Вазифаи аломати вергулро дар љумлањои  зерин 
фањмонед. 

1. Хушбахтона, њариф ба ин нуќтаи сусти  ман пай на-
бурда буд (С. А.); 2. Албатта, соли оянда боз њам  зиёдтар 
китоб чоп хоњад шуд (С.А.); 3. Воќеан, аз сўњбати мо ба 
худи шумо низ суде хоњад расид (Ф.М.); 4. Майлаш, розї 
шуд Малик (П.Т.); 5. Албатта, духтар гуфтаи бойро  бо 
шиддат рад карда, «маро аз ин палид халос кунед» гуфта 

ба домани падараш часпидааст (С.А.); 6. Ба њамин тариќ, 
кашфњои зебо, бадошт ва арзонтари ман талабгорони зиёд 
дошт (Р.Љ.); 7. Хиромон, зоњиран, аз аввалин тољикдухта-
рони крандор аст (Ф.М.); 8. Ин, ба  фикри ман, аз он 
љињат рўй додааст, ки ин ду симои  тавонои рус танњо дар 
чорчўбаи назми миллї  мањдуд нашудаанд (М.Т.). 

 
Нуќтавергул (;) 

Аломати нуќтавергул дар охири њар фикри соддаи 
мустаќиле гузошта мешавад, ки он ба таркиби фикри му-
раккабтару муфассалтар дохил мешавад, аз ин рў аломати 
нуќтавергул дар њолатњои зерин гузошта мешавад: 

1. Барои људо кардани аъзоњои чидаи тафсилии љумлае, 
ки пеш аз ин аъзоњои тафсилї ё баъди онњо аломати вер-
гул гузошта шудааст: 
Дар он юнучќазорњо баррагони ширмаст озодона чари-

да, монанди мурѓобињои ба даруни оби зулол шино 
мекардагї сайр менамуданд; аз буттањои алаф бо 
дандонњои садафини худ аз сари он оњистакак канда меги-
рифтанд (С.А.). 

2. Барои људо кардани љумлаи мураккаби пайвасту то-
беъ, ки дар таркиби матн дар як банди яклухти нањвї 
муттањид шудаанд: 
Њамин ки офтоби љањонтоб баромада партави худро дар 

сари љањониён андохт, ба ќатори њайвонот ва наботот гўё 
ки хок њам аз хоби гарон сар бардошт; ба таъсири тобиши 
офтоб  аввал шабнам бухор шуда ба њаво парид, пас аз он 
хок њам хушк ва сабук шуда бо расидани суми гўсфандон 
ба парвоз оѓоз кард; ваќте ки офтоб ќади найза баланд 
шуд, чанг њам рўи њаво ва офтобро фаро гирифта, оламро 
сиёњ ва торик кард, гўё ки офтоб пас аз  як соати барома-
дани худаш боз фурў рафт, лекин дар атрофи баромадгоњи 
худ фурў рафт (С.А.). 

Дунуќта (:) 
Аломати дунуќта ё баён дар мавридњои зерин гузошта 

мешавад: 
1. Барои људо кардани  ду љумлаи соддае, ки љумлаи 

соддаи дуюм шарњу эзоњ ва тафсили љумлаи соддаи аввал 
аст: 
Саѓирахона як саѓирахонаи интернатсионалї буд: дар 

он љо тољик, ўзбек, ќазоќ ва туркман барин миллатњои 
мањаллї буданд (С.А.). 

2. Баъд аз воњидњои хулосакунанда, ки пас аз онњо 
аъзоњои чидаи љумла меоянд: Аз водињо то талу теппањои 
Њисор киштзору боѓот ба назар рангоранг: сабзу нилобї, 
норинљию гулобї, зардчаю пистоќї менамуд (Ф.Н.). 

3. Пеш аз нутќи айнан наќлшуда: Бача тааљљуб намуда 
пурсид: «Ќишлоќро тамошо мекунї» (Љ.И.). 

156. Вазифаи аломати  дунуќта ва нуќтавергулро дар ин 
матн фањмонед. 

Дар мавзеи Хоља Балљувони вилояти Балљувон маљлиси  
тантананоке барпо шудааст, гўсфандонро  кушта дегњоро 
ќатор карда, ошњои гуногун пухта истодаанд. Дар як та-
раф калоншавандагони  мамлакат: боён, муллоён, эшо-
нон, саркардагон ва амалдорон  дар њузури бародари ва-
кили мухтор, ки баъди аз Бухоро рафтани  худи вакил ба 
љои ў љонишин шуда буд, дузону нишаста «таќсиркашї» 
мекунанд. Дар тарафи дигар Сурайё афандї ба шарафи  
мењмонон аскарњои  миллиро машќ дода, намоиш кунон-
да, тантанаи ин  маљлиси таърихиро дуболо мекунад. 
Дар поёни зиёфат Давлатманд-бї, Абдулќаюм-бї ва Аб-

душукур, ки ин зиёфат ба шарафи он муњайё шуда буд, бо 
љомаи зардор аспони роњвор ва наќдањои бисёр сарфароз 
гардиданд; дигар  калоншавандагон њам њар кадом ба 
ќадри љоњу мартабаи даври амирии худ, аз «давлати» 
љонишини вакили мухтор бањравар  шуданд; хулоса, њама 
шод ва њама миннатдор. 

Танњо дар гўшае, дуртар аз маљлиси зиёфат, дар љое, ки 
дар  он љо аспони љонишини вакили мухторро баста бу-
данд, Дохунда сари дупо нишаста буд, ки аз чењрааш ало-
мати нохушнудї њувайдо мегардид; ў ба наздикии ин 
маљлис, ки овози «зинда бод!»- њо ва садои  ќарсакњо  ба 
осмон  мепечид, гўё ки њељ чизро намедида ва намешунида 
бошад, пешонии худро ба сари зонуи худ нињода, дар 
олами хоб ва хаёл фурў рафта буд (С.А.).  

 
Тире ( – ) 

Аломати тире дар мавридњои зерин гузошта мешавад: 
1. Дар байни мубтадо ва  хабаре, ки бандаки хабарї ва 

феълњои ёвар ифода наёфта бошанд: Душанбе – маркази 
Љумњурии Тољикистон; Турсунзода – шоир. Њаво – соф 
(С.А.); Асоси кулли хушињои зиндагї – зањмат (С.Т.). 

2. Пас аз аъзоњои чидае, ки баъд аз онњо воњидњои хуло-
сакунанда омадааст: Ќасрњо, кўшкњо, саройњо, корвон-
саройњо, растањо, бозорњо, тимњо, мадрасањо, китоб-
хонањо, манорањо, масљидњо – њама ва њама сўхта хоки-
стар гардида буданд (С.А.). 

3. Барои људо кардани  нутќи муаллиф (наќлкунанда) аз 
нутќи айнан наќлшуда. Мисол: «Наход ки шумо аз ман 
хафа шуда бошед?» – гуфт Њошим Корвон (С.У.). 

4. Дар љумлањои мураккаби пайвасту тобеи бепайванда-
ке, ки яке аз њиссањо шарт, замонро фањмонад, ё ин ки яке 
аз њиссањо ба дигаре муќобил гузошта шавад. Мисол: 
Мењнат кунї – роњат мебинї: Аз бад – касофат, аз нек – 
шарофат. 

5. Дар байни калимањое, ки ба вазифаи њолшарњкунанда 
омада, замону макон, миќдору андозаро мефањмонанд:  
Вай ба ин љо дањ – понздањ рўз пештар омада буд. Дар 

мањфили дирўза чил – панљоњ нафар талаба иштирок 
дошт. 

6. Барои људо кардани аъзои истисної аз аъзои 
муќаррарї: Њомидхоља – хоњарзодаи шавњараш, бемор-
дорї мекард (С.А.). 
Дар муњовара (диолог) пеш аз сухани њар як гўянда ало-

мати тире гузошта мешавад: 
– Ба муњољир шуда омаданатон ягон њафт – њашт сол 

шудагист? 
– Ња, њашт соли рапа – расо (П.Т.) 

157. Вазифа ва моњияти  аломати «тире»-ро  дар љумлањои  
зерин шарњ дињед. 

1. Ду понздањ – як сї (фолклор); 2. Омадан – бо иродат, 
рафтан – бо иљозат (зарбулмасал); 3. Шаст – камоли мар-
дист (фолклор); 4. Панљум – Ашрафљон ном сандуќсоз буд 
(С.А.); 5. Њаво – соф (С.А.); 6. Њаво – тару тоза ва бисёр 
форам, сада, беди  ќади  љўйбор – сабз, дарахтони  бодому 
зардолу сап – сафед (С.У.); 7. Сафар кардан – љањон дидан 
(Љ.И.); 8. Амина – њамсафараш (С.Т.); 9. Асоси кулли ху-
шии зиндагї – зањмат!  (С.Т.); 10. Шон раис – соњиби дења! 
(С.Т.); 11. Онњо – душмани дупои кулли дарандагони олам 
(С.Т.). 

 
Ќавс () 

Аломати ќавс дар мавридњои зерин гузошта мешавад: 
1. Барои људо кардани калима, ибора ва љумлаи иловагї, 

туфайлї, ки барои шарњу эзоњ ё пурра кардани матни 
асосї дар мобайн ё охири он оварда мешавад: Пошобибї 
(модари хўљаин) њар рўз маро ба чанд љой ба 
чизбардоштабарї ё чизбардоштабиёрї мефиристод (С.А.): 
Зардолуњои пешпазак (љавпазак, моњтобї, лучак) кайњо 
пухтаанд. (Њ.К.); Вай њар замон Иброњимбекро њушдор 
медод, ки ў (ба ангушт ба синаи хеш куфта) содиќтарин 
дўсти амир Олимхон аст (С.Ш.). 

2. Барои људо кардани  калимаю иборањое, ки муносиба-
ти шунавандаро ифода мекунанд: Њунарманди мумтоз дар 
сањна пайдо мешавад (ќарсакзании бардавом) 

3. Барои нишон додани манбаъ ва  сарчашмае, ки ба он 
ишора карда мешавад: Мирзо турсунзода соли 1911 та-
валлуд ёфтааст (Аз кит.: Адибони Тољикистон) 

4. Барои шарњи калимањои људогонае, ки иќтибосианд ё 
маъниашон нофањмоанд ва ё истилоњ мебошанд нањв 
(синтаксис), мутаадї (гузаранда), монда (лозим), актив 
(фаъол), пассив (ѓайрифаъол). 

158. Аз ин матн вазифаи аломатњои китобатро фањмонед.  

Подшоње бо ѓуломе аљамї1 дар киштї нишаст ва ѓулом 
дигар2 дарё надида буд ва мењнати3  киштї наёзмуда. Ги-
ряву зорї дарнињод4 ва ларза бар андомаш афтод. Чандон 
ки мулотифат5 карданд, ором намегирифт ва айши малик  
аз ў мунаѓѓас6 буд. Чора надонистанд.  
Њакиме 7 дар он киштї буд, маликро8 гуфт: 
Агар фармон дињї, ман ўро ба тариќе хомўш гардонам.  
(Малик) гуфт: 
Fояти  лутфу карам бошад9. 
(Њаким) бифармуд, то ѓуломро ба дарё андохтанд, боре 

чанд ѓўта хўрд, мўяш гирифтанду пеши киштї оварданд, 
ба ду даст дар  суккони10 киштї овехт. Чун баромад, ба 
гўшае бинишаст ва ором ёфт. 
Маликро аљаб омад, (аз њаким) пурсид: 

                                           
1. Аxамb – эронb. 
2. Дигар – ба маънои пеш аз ин. 
3. Ме{нат – азоб. 
4. Дарни{од – сар кардан. 
5. Мулотифат – лутфу меубонb, навозиш. 
6. Мунаuuас – талх, тира. 
7. [аким – донишманд. 
8. Малик - подшо 
9. Uояти лутфу карам бошад       - ин кори ту ни{ояти  лутфу ме{рубонb хо{ад буд. 
10. Суккон – рули киштии бодбонb, ки дар rафои он аст. 

– Дар ин чї њикмат буд? 
(Њаким) гуфт: 
– Аз аввал мењнати ѓарќ шудан начашида буд ва ќадри  

саломати киштї намедонист. Њамчунин ќадри офият1 касе 
донад, ки ба мусибате2 гирифтор ояд (Саъдии Шерозї).  

 
Нохунак «» 

Аломати нохунак дар мавридњои зерин гузошта меша-
вад: 

1. Барои нутќи айнан наќлшударо аз сухани муаллиф 
људо кардан: 
Ба дарвеш гуфт он тавонгар: «Чаро» 
Ба пешам пас аз дерњо н – омадї?» 
Бигуфто: «Чаро н – омадї пеши мо?» 
Басе хуштар аст аз «Чаро омадї» (Абдуррањмони Љомї). 
2. Барои људо кардани  калимаю иборањое, ки бо маънои 

ѓайриаслии худ омаданд: Як – ду бригадир «сарфакорї 
мекунем» гуфта,  нуриро ба замин аз меъёр кам андохта 
буданд (Ф.М.). 

3. Номи адабиёти бадеї, асару маќолањо, рўзномаю 
маљаллањо дар нохунак гирифта мешаванд: Хусусан баъзе 
бобњои «Ќиссаи Њиндустон» - ро то дањ бор рўйбардор 
карда буд (Б.Р.); Вай повести «Одина»-и устод Айниро 
бодиќќат мутолиа кардааст. 

159. Аломатњои китобати матни зеринро фањмонед. 

Дарвеши олињиммат  бо подшоњи  соњибшавкат алоќаи  
рафтуомад ва њамсўњбатї  дошт. Рўзе вай дар пешонаи 
подшоњ асари  малол дид ва њарчанд кўшид, ки сабаби  ин 
њолро  фањмад, ѓайр  аз бисёр омадурафт кардани худ са-
бабе  наёфт. Пас, рафтуомади худро бас кард ва аз сўњбати  

                                           
1. Офият – саломатb. 
2. Мусибат – uаму кулфат. 

ў даст кашид. Рўзе он  подшоњро  дар роње бо вай мулоќот 
афтод ва забон ба маќолот бикушод,ки: «Эй дарвеш, са-
баб чист, ки алоќа аз мо буридї ва  ќадам аз омадурафт 
кашидї?» Дарвеш љавоб дод: «Сабаб он ки  донистам, ки 
наомада савол шунидан бењтар аст аз омада малол дидан» 
(Абдуррањмони Љомї).  

 
 

МАЪЛУМОТИ УМУМЇ ДАР БОРАИ ЗАБОН 
 
Хонандагони арљманд! Шумо аз синфи якуми мактаби 

тањсилоти умумї забони модарии худ, яъне забони 
тољикиро, омўхтаед. Оё, медонед, ки худи забон чист, ба-
рои чї вай хизмат мекунад? Шумо ѓайр аз забони мода-
рии худ боз кадом забонњоро медонед ва шумораи онњо 
дар дунё чї ќадар аст? Шумо оё медонед, ки забони 
тољикї ба кадом оилаи забонњои дунё дохил мешавад ва  
забонро кадом илм меомўзад? 
Забон ба ќатори њодисањое дохил мешавад, ки ба њаёти 

љомеаи инсонї алоќаманд мебошанд. Ягон љомеа бе забон 
арзи њастї накардааст.  Одамон њамеша бо њам дар роби-
таю иртибот1 њастанд. Робитаи тарафайни инсон тавассу-
ти забон амалї мешавад. Инсон маќсаду маром ва 
андешањои худро ба воситаи забон иброз2 медорад, пас 
забон ва тафаккури  инсон дар иртибот аст.  Забон ода-
монро њамдаму мунис мегардонад, забон одамонро ба 
сулњу салоњ њидоят мекунад. Аз ин љост, ки дар бораи суду 
зиёни забон,  сањми он дар љомеаи инсонї донишмандони 
олам, ба хусус олимону адибони  форсу тољик, андешањои 
муфиде ба ёдгор мондаанд. Чунончи, Саъдии бузург гуф-
тааст: 

Забон дар дањон, эй хирадманд, чист? 
Калиди дари ганљи соњибњунар. 

                                           
1. Иртибот – алоқа, робита, бастани чизе ба чизе 
2. Иброз – ошкор кардан, нишон додан 

Воќеан, забон калидест, ки ќуфли бисёр муаммою муш-
килоти њаётро мекушояд ва дари ганљи маърифату до-
нишро ба рўи одамон боз мекунад. 
Забон  мисли шуури инсон ќадимї аст. Забон аз 

даврањои  хеле ќадим њамчун воситаи муомилаи одамон 
хизмат кардааст. Инкишофи тадриљии забон ба одамон 
имкон дод, ки таљрибањои њосил кардаашонро сайќал 
дињанд. Онро аз насл ба насл ба ёдгор бимонанд. Забон ба 
инсон шароит фароњам овард, ки сатњи зиндагї, илму 
фарњанги башариро баланд бардорад. Халќњои ба њам 
хешу наздике, ки баромади онњо ягона аст, забонашон низ 
ба њам хеш мебошад ва онњо як оиларо ташкил менамо-
янд. Чунин оилаи забонњо аз љињати таркиби луѓавї ва 
сохти грамматикї умумият доранд. Масалан, њамаи эрон-
нажодон бо забони умумии ба њам хеш гап мезананд.  
Забонњои имрўзаи форсї, тољикї ва дарї аз як забони 

умумї пайдо шудаанд. Воќеан, тањлилу тадќиќи даврањои 
инкишофи забонњои форсї, тољикї ва дарї нишон 
медињад, ки забонњои шохаи эронї бисёр хусусиятњои 
муштараку ягона доранд.  
Дар дунё зиёда аз 3000 забон аст, ки онњо ба оилањои бо 

њам хеш људо мешаванд. 
Тамоми забонњои дунё ба 24 оилаи калон гурўњбандї 

мешаванд. Яке  аз ин оилаи забонњо гурўњи забонњои 
њиндуаврупої аст, ки он дар худ 12 шохаи забонњоро 
мутањњид мекунад. Забонњои гурўњи эронї яке аз шохањои 
оилаи забонњои  њиндуаврупої ба шумор мераванд. Ба 
гурўњи  забонњои эронї ин забонњо дохил мешаванд: 
форсї, дарї, пашту,  тољикї, курдї, осетї, балуљї, тотї, 
талишї, мозандаронї, забонњои помирї, яѓнобї; 
забонњои мурдаи форсии ќадим; авестої, пањлавї, мидї, 
парфянї, бохтарї, суѓдї, хоразмї, скифї, сакї. 
Забони миллї баробари ташакулли миллат пайдо меша-

вад ва яке аз нишонањои муњимми миллат забони ўст. 
Забон, ки воситаи муњимму асосии мубодилаи афкори 

одамон аст, ба њаёти љомеа алоќаи њамешагї дорад. 



 118

Таѓйироту дигаргунињои љомеа дар забон низ асари худро 
мегузоранд. Аз њама ќисматњои забон дида таъсиру 
дигаргунињои њаёти љамъиятї бештару бењтар дар тарки-
би луѓавии забон дида мешавад. Аз њаёти ин ё он халќу 
миллат баробари аз байн рафтани мафњумњои алоњида, 
ашёњо номи онњо низ оњиста-оњиста аз истеъмол мемонад, 
ё ин ки ба гурўњи луѓатњои ѓайрифаъол мегузарад. Вале 
ќисми фаъоли луѓати њар як забон, номи ашё ва 
мафњумњои њаётан зарур, дар давоми асрњои зиёд дар за-
бон боќї мемонад. Масалан, калимањои ифодакунандаи 
номи ашёњо: об, нон, замин, њаво, кўњ, дарахт, оташ, хок, 
дарё, роњ; номи мафњумњои хешу таборї: падар, модар, 
бародар, хоњар; номи амалњо: гуфтан, рафтан, хондан; 
номи ададњо: як, дањ, сад, њазор; љонишинњо: ман, ту, вай, 
мо, шумо, онњо ва ѓайра калимањои њаётан заруру реша-
гии забони тољикианд. 
Дар забони тољикї ин вожањо дар тўли асрњои зиёде чун 

луѓатњои њаётан муњим хизмат кардаанд ва имрўз њам ба 
ќатори луѓатњои фаъол дохил мешаванд.  
Таѓйиротњо дар дигар ќисматњои забон: фонетика, 

калимасозї, грамматика њам мушоњида мешаванд. 
Дар солњои Њукумати Шўравї таѓйирот дар њамаи 

бахшњои забон: лексика, фразеология, фонетика, грамма-
тика рўй дод. Вобаста ба дигаргунињои иљтимої, сиёсию 
маданї ва тараќќиёти илму техника ва соњањои гуногуни  
хољагии халќ ба таркиби луѓавии забони тољикї калимаю 
иборањои фаровоне ворид гардиданд, ки имрўз њам дар 
истеъмоланд. 

ЗАБОНИ АДАБИИ ТОЉИКЇ 
 

Њарчанд ки дар забони њар миллат лањља ва гўйишњои 
гуногун мављуд бошанд њам, забони адабї ва расмии он 
ягона аст. Бояд кулли табаќањо ва мардумони гуно-
гунлањљаи он миллат ба њамон забони адабии ягона 
таълим гирифта, китобат намуда ва гап зананд. Коргузо-
рии расмии идорї ва расонањои ахбори умум, нутќи 
сањнавї, гуфтори радио ва телевизион, муоширати байни 
соњибони  ин забон бо њамин забони адабии ягона сурат 
мегирад.  
Забони адабии тољикї дастоварди муњими таърихии 

халќу миллати тољик аст. Забони адабї ин категорияи 
таърихї буда, пайдоиш  ва ташаккули он ба омилњои зиё-
ди њаёти љомеа вобаста мебошад. 
Аломатњои асосии забони адабї, пеш аз њама, аз 

шаклњои  шеваю гўйишњо боло истодани ў, дар соњањои 
гуногуни  њаёти љомеа истифода  шудан, шакли устувори 
сохти грамматикиву нормативии он ва дар шакли  хаттї 
фаъолият доштани вай мебошад. 
Хат яке аз комёбињои барљаста ва оламшумули инсоният 

аст, ки тавассути он шароит ва заминаи зарурию муњимми 
инкишофи забони  адабї ба миён омадааст. Мањз ба ту-
файли хат услубњои гуногуни забони адабї шакл гирифта, 
сайќалу инкишоф ёфтааст. Хат њам даврањои  гуногуни 
рушду ривољро аз сар гузаронидааст. 
Забони адабии тољикї дар асрњои 1Х-Х ташаккул ёфта-

аст. Мањз дар њамин асрњо  аломатњои асосии забони 
адабї дар забони тољикї пайдо мешавад ва доираи исти-
фодаи он васеъ мегардад. Дар њамин ду сада дастовардњои 
илмї ва маданї бо ин забон дар осори хаттї назаррас аст. 
Осори адабии оламшумул, асарњои илмие, ки аз ин асрњо 
боќї мондаанд, нишон медињанд, ки забони тољикї дар  
асрњои 1Х-Х дорои системаи  муайян ва меъёрњои устуво-
ри морфологиву синтаксисї будааст. 

Забони адабии тољикї дар тўли асрњои зиёде ба 
таѓироту дигаргунињои назаррас дучор шудааст, ки он дар 
њамаи бахшу услубњои  забони тољикї мушоњида мешавад. 
Вобаста ба дигаргунињои њаёти  иљтимоию сиёсии давр 
гоње ба содданависї ва гоње ба мураккабу  печдарпечии  
услубњои нутќ майл карда шудааст. 
Забони адабии тољикї чи дар гузашта ва чи имрўз дар 

услубњои гуногун амал кардаасту амал карда истодааст. 
Услуби бадеї. Мафњуми забони адабї ва услуби адабї ё 

бадеї аз њам фарќи муњим доранд. Забони адабї фаќат аз 
услуби бадеї иборат нест, балки татбиќи амалии забон 
дар соњаи расонањои ахбор, илм,  коргузории давлатї, 
њамчунин суханронї (нутќи шифоњї) њам тавассути  забо-
ни адабї воќеъ мегардад. 
Услуби бадеї забони адабие мебошад, ки ба воситаи он  

асарњои бадеї таълиф мешавад. Тарбияи эстетикї ва бой 
гардидани олами маънавии  инсон ба воситаи  асарњои 
бадеї аз вазифањои асосию муњимми услуби  бадеї ба шу-
мор меравад. Мафњуми услуби бадеї хеле васеъ аст. 
Асарњои  насрї, мавзун, жанрњои гуногуни  бо назму наср 
иншошаванда ба услуби  бадеї мансубанд. Имкониятњои 
услубии асарњои бадеї хеле васеъ аст. Равонию суфтагї, 
ширинию хушоњангии забони мо ба туфайли шеъри  олию 
оламшумули мо ба вуљуд омадааст. Аз ин нигоњ, волота-
рин арзиши шеъри тољикї барои имрўз дар нигоњдорї ва 
густариш додани забони тољикї аст. 
Дар услуби бадеї нависандаю шоир имкон доранд, ки аз 

тамоми имкониятњои забонии вожаю ифодањо истифода 
кунанд. Барои таъмин намудани  образнокии тасвир, обу-
ранги бадеї суханварон дар услуби бадеї аз  ташбењу ис-
тиора, кинояву муболиѓа, зарбулмасалу маќол, ибораю 
ифодањои фразеологї, саволњои аслию риторикї, 
љумлањои амрию хитобї, љумлањои унвонию нопурра ба 
таври васеъ истифода мекунанд, хусусан дар тасвири 
манзарањои табиат, офариниши типу образњои бадеї. 

160. Намунањои зерини услуби бадеиро хонда, ба вожаю ифо-
дањои маљозї, воњидњои фразеологї ва ќолаби љумлањо диќќат 
дињед: 

Сабо, ба лутф бигў он  ѓизоли раъноро, 
Ки сар ба кўњу биёбон ту додаї моро. 
Шакарфурўш, ки умраш дароз бод, чаро? 
Тафаќќуде1 накунад тутии шакархорро. 
Ѓурури њуснат иљозат магар надод, эй гул, 
Ки пурсише накунї андалеби шайдоро? 
Ба хулќу лутф тавон кард сайди ањли назар, 
Ба банду дом нагиранд мурѓи доноро. 
Надонам аз чї сабаб ранги ошної нест 
Сињиќадони2 сияњчашми моњсиморо? 
Чу бо њабиб нишиниву бода паймої, 
Ба ёд ор муњибони3 бодапайморо. 
Љуз ин ќадар натавон гуфт дар љамоли ту айб,  
Ки вазъи мењру вафо нест рўи зеборо. 
Дар осмон на аљаб, агар ба гуфтаи Њофиз, 
Суруди Зуњра ба раќс оварад Масењоро. 

(Њофизи Шерозї)  
* * * 

Ман на он мўрам, ки дар поям бимоланд, 
На занбўрам, ки аз дастам биноланд, 
Куљо худ шукри  ин неъмат гузорам, 
Ки зўри мардумозорї надорам.   

(Саъдии Шерозї)  
* * * 

Эй писар, бояд ки мардум сухандону сухангўй бувад ва 
аз бадон сухан нигоњ дорад. Аммо ту, эй писар, сухан рост 
гўй ва дурўѓгўй мабош ва хештан ба рост гуфтан маъруф 
кун, то ки агар ба зарурат дурўѓе аз ту бишнаванд, бипа-

                                           
1. Тафаққуд – мењрубонї, пазирої, љустуљў, ањволпурсї 
2. Сињиқад – рост, мавзунқомат, хушқомат 
3. Муњиб – дўст, дўстдор 

зиранд. Ва њар чї гўї, рост гўй. Валекин,  рости ба дурўѓ 
монанд магўй, ки дурўѓи ба рост монанд бењ, ки рости ба 
дурўѓ монанд, ки он дурўѓ маќбул бувад ва он номаќбул  
(Унсурмаолии Кайковус). 

* * * 
Дар њаќиќат њам њусну љамоли Гулнор таъсирбахшо буд: 

чашми сиёњи оташбор, мижгони дарози љоншикор ва 
абрўи каљи дунболдори ў дили њар бинандаро аз љо ме-
бурд; мўи дарози тобдораш, ки то њамгашти зонуњояш ме-
расид, барои њаваскорон каманди печоне буд; зулфи па-
решонашро дар гирди рухсори тобонаш бо он зебої тас-
вир кардан аз дасти њељ наќќоши нодиракор намеомад; 
ќади навраста, рўи хуљиста, зулфи шикаста, абрўи пайва-
ста – њама ба якдигар мутаносиб, њама ба якдигар шинам, 
њама ба якдигар зебанда афтида буданд. Донањои ашки 
алмосгун, ки аз чашмони дурахшонаш ба рўи рахшонаш 
мечакиданд, намуди шабнами сањариро ба рўи гулбарги 
сурхе љилва медоданд. 
Хусусан, дар њолати њозира њусн ва зебоии Гулнор яке 

бар дањ афзуда буд: чашми бепарвое, ки ба нигоњи 
маѓруронааш бинандагон зор буданд, њоло бо нигоњи 
маъюсона зорї мекард: лаби пуристиѓное,1 ки  дар ѓояти 
ноз ба љуз пеши дилбохтаи худ (Ёдгор) ба боз шудан гар-
дан намефуровард, њоло ба ниёз омада буд  (С.А.). 
Услуби илмї аз нигоњи корбасти вожаю истилоњот аз 

услубњои дигар фарќ мекунад. Асарњои илмї – тадќиќотї 
бо услуби илмї навишта мешаванд. Дар услуби илмї ба 
сањењии фикр, асоснокї, мантиќи ќавии навишта эътибор 
дода мешавад. Дар услуби илмї барои тасдиќи фикр, 
ќувват додани фикр, ба сарчашмањои дигар, далелу 
маъхазњои мўътамад такя карда мешавад, бинобар ин ба 
онњо ишора меравад. Њар як соњаи илм истилоњи хоси 
худро дорад. 

                                           
1. Истиѓно – нисбат ба касе ноз кардан, бе эътиної кардан 

161. Намунањои зеринро аз услуби илмї хонед ва мулоњизањои 
худро оид ба онњо баён намоед: 

«Ќавл аз бисёрии он чањор ќисмат аст: яке амр, чунонки 
касе мар ба касе гўяд: «Чунин гўй» ва љуз он. Ва дигар ис-
тихбор1 аст ба ѓайри «яъне» хабар пурсидан, чунон ки ка-
серо гўем: «Чї гуна будї?» ва «Куљо рафтї» ва љуз он. Ва 
се дигар суол, яъне хостани чизе, чунон ки  касеро гўї: 
«Маро таом дењ»…Ва чањорум хабар аст, ки гўем: «Чунин  
аст» ва љуз он» (Носири Хусрав). 

 
* * * 

«Образи бадеї дар адабиёт ва санъат шакли инъикоси 
воќеият, манзараи конкрет ва муљталии2 њаёти инсон буда, 
дар партави идеали эстетикии санъаткор бо ёрии тахайю-
ли3 бадеї офарида мешавад» (Энсиклопедияи  адабиёт ва 
санъати тољик). 
Услуби публитсистї. Аз ин услуб дар воситањои ахбори 

умум истифода бурда мешавад. Хусусияти барљастаю  
фарќкунандаи ин услуб он аст, ки соддаю  њамафањм буда, 
образнокию барљастагии воситањои  тасвир дар он сањми 
назаррас дорад. Дар ин услуб калимаю ифодањои њамаи 
соњањо истифода шуданаш мумкин аст. Дар услуби 
публитсистї  унсурњои услуби бадеї, илмї, расмї низ љо-
љо истифода бурда мешавад. 

162. Намунањои зеринро аз услуби публитсистї хонда, 
хусусиятњои барљастаю фарќкунандаи онњоро аз услубњои ди-
гар фањмонед: 

Дар Боку аввали моњи сентябри соли 1920 Анљумани 
якуми  ањолии Шарќ барпо гардид. Анљуман, чунон ки 
дар байни ањолии Шарќ муносибот таъсис карда, барои 
эшон як хати њаракати муайяни машриќзамин, ки солњои 

                                           
1. Истихбор – хабар пурсидан 
2. Муљтал – љамъшуда, тўдашуда 
3. Тахайюл – хаёлот, ба хаёл овардан 

дароз боз дар зери фишори  сарватдорон ва љањонгирони 
Фаранг молиш мехўрад, роњи халос ва наљотро нишон 
хоњад дод. 
Маълум аст, ки Шарќ ќарнњост, ки зулм мебинад, фи-

шор мехўрад, торољу толон мешавад, дар натиљаи ин 
ањволи тоќатгудозона гоњ – гоњ њаракати мазбўњї1 меку-
над, лекин аз он љо ки то кунун њаракатњои 
инќилобкоронаи машриќзамин пароканда ва аз якдигар 
бехабар меафтода, натиљаи матлубе2 намедод (С.А). 

 

* * * 
Дењаи Пискон 9 хољагї дорад. Боз имсол як мўйсафеди 

86-сола Атобулло Бобоев бўи хоки Ватанро шамида, аз 
Зафаробод ба дењааш Пискон бозпас омад ва феълан 
хонасозї дорад. Зимни сўњбат мўйсафед дарди дил кард: 
Дар Зафаробод кор карда наметавонам, бо азоб мегаш-

там. Дар  Яѓноб њам лой мекунам, њам девор мезанам. 
Обаш дору, њавояш дору, гиёњаш дору… Сангу хорашро 
гиромї медорам (С. Ш.). 
Услуби расмї - коргузорї. Ба ин услуб навиштањои 

њуљљатњои кории идорию муассисањои давлатї, маъмурї, 
дипломатї, њуќуќшиносї, ќонуну фармонњо, ќарору 
шартномањо, навиштани дархосту пешнињодот, њолнома, 
фиристодани табрикномањои расмї ва  ѓайра дохил меша-
ванд. 
Барљастатарин хусусияти  ин услуб кўтоњбаёнї, равша-

нии фикру матлаб, сањењии санаду далелњо мебошад.  

163. Намунањои зеринро аз услуби расмї-коргузорї хонда, 
андешањоятонро нисбати онњо баён созед: 

1. «Ашўр ном аз фуќароёни Ќаротегин ба дарбори олї 
омада, арз кард, ки Ниёзшоњ заминњои маро бо зўрї ги-
рифт, њокими вилоят арзи  маро намепурсад гуфта ионат-

                                           
1. Мазбўњ – ба њалокат расанда  
2. Матлуб – талаб кардашуда, мақсуд 

нома1 талаб кард. Бинед, агар дар воќеъ, чунин бошад, 
заминњояшро ба худаш гирифта дињед, вагарна мувофиќи  
шаръи шариф љанљолро ќатъ намоед» (С.А). 

Хислатнома 
ба хонандаи  синфи 9-уми мактаби миёнаи №76-уми  

ноњияи  Фирдавсии шањри Душанбе Раљабов  Умед, соли  
таваллудаш 1991, миллаташ тољик 
Раљабов Умед соли нуњум  аст, ки дар мактаби миёнаи 

№76-уми ноњияи  Фирдавсии шањри Душанбе тањсил  ме-
намояд. 
Умед бачаи  боинтизом буда, супоришњоро дар мўњлати 

муайяншуда иљро мекунад. Дар тањсил фаъол буда, бо ба-
њои  аъло мехонад. Дар корњои љамъиятии синф ва мактаб 
фаъолона иштирок  менамояд.  
Умед талабаи боадаб аст, њамсинфон, муаллимон ва ка-

лонсолонро  эњтиром менамояд.  Ба фанњои даќиќ  шавќу 
њаваси  зиёд дорад, дар мањфилу  озмунњои  фаннї фаъо-
лона иштирок карда, доимо барои баланд бардоштани  
дониши худ кўшиш менамояд. 
Раљабов Умед аъзои њайати тањририяи газетаи девории 

синф аст. Вай ба варзиш низ шавќи зиёд дорад, аъзои дас-
таи футболбозони мактаб аст. 

Роњбари синф     имзо     Ф.Шодмонов 
 21. 04. 2006. 

 
 

Ба директори мактаби  миёнаи 
№ 76-уми  ноњияи Фирдавсии 
шањри Душанбе Бўстонова Ф.А. 
аз истиќоматкунандаи ноњияи 
Фирдавсї, хонаи 23/4, њуљраи 48 
Фирўзова Садбарг 

 

                                           
1. Ионат – ёрмандї, ёрї, кўмак 

Ариза 
Аз Шумо хоњиш менамоям, ки писари ман – Азизов 

Маъмурро, ба синфи якум ќабул намоед. Ба ин аризаи худ 
њамаи њуљљатњои  даркориро илова менамоям. 

имзо                  С.Фирўзова 
       10. 08. 2006. 

 
Забонхат 

Ман – Каримов Рустам, талабаи  синфи 9-уми  «А» мак-
таби миёнаи № 76-уми  ноњияи Фирдавсии шањри Душан-
бе аз мудири хољагии мактаб Холов Нуралї барои исти-
фода дар ќитъаи  замини мактаб 15 (понздањ) – то бел ги-
рифтам. 

имзо                    Р.Каримов 
02. 03. 2006      

                                           
Тарљумаи њол 

Ман – Рањимов Толиб, 20 майи соли 1990 дар шањри 
Душанбе дар оилаи  зиёї таваллуд шудаам. Соли 1997 ба 
синфи якуми мактаби миёнаи  раќами 42-юми шањри Ду-
шанбе дохил шуда, дар айни њол дар њамин  мактаб дар 
синфи 9-ум тањсил карда истодаам. Падарам – Рањимов 
Шокир, муаллими  мактаб, модарам – Рањимова Шањло, 
низ дар мактаб муаллима шуда  кор мекунанд. 

имзо                  Рањимов Т. 
10. 05. 2006  

 
 

ХАТ ВА ПАЙДОИШИ ОН 
 

Дар баробари нутќи овозї хат воситаи иловагии мубо-
дилаи афкори одамон ба шумор меравад. 
Хат дар натиљаи зарурати расондани фикри одамон аз 

як ќабила ба ќабилаи дигар, аз як мавзеъ ба мавзеи дигар, 
аз як насл ба насли дигар пайдо шудааст. 

Дар ибтидо хат шаклњои бисёр даѓалу ноќулай ва сод-
далавњона дошт. Хатњои њозира шакли бисёр инкишофёф-
та ва суфтаи хатњои ибтидоиянд.   
Пайдоиш ва мављудияти хат чун воситаи мубодила дар 

њаёти љомеа роли муњим дошт ва дорад. 
Хат имкон дод, ки одамон ваќту масофаро сарфа ку-

нанд, таљрибаи башариро нигоњ доранд, онро аз як насл 
ба насли дигар интиќол1 дода, бою ѓанї гардонанд, аз 
таљрибаи њамдигар бањра бигиранд. Мањз ба туфайли хат 
инсон имкон ёфт, ки аз дастовардњои гузаштагон омўзад, 
онњоро инкишоф дињад. 
Ањамияти хат дар пешбурди њаёти сиёсї низ калон аст. 

Њар як таѓйироти сиёсї-иљтимої ба воситаи хат аз як 
минтаќа ба минтаќаи дигар, аз як давлат ба давлати дигар 
мегузарад. 
Роли хат дар инкишофу пешрафти њаёти илмию мадании 

љомеа, адабиёту санъати миллату халќњо низ хеле калон 
аст. Мањз ба воситаи хат ин соњањои њаёти одамон аз насл 
ба насл дигар интиќол ёфтааст.  
Хатњои ибтидої бисёр соддалавњона буданд. Онњо та-

вассути худи предметњо, сурати онњо ё символи (рамзи) 
онњо ифода карда мешуд. Геродот - муаррихи Юнони 
ќадим (асри V то эраи мо)чунин њикояте меорад, ки гўё 
скифњо (ќабила) ба форсњо сурати ќурбоќќа, муш, парран-
да ва панљ тирро кашида фиристоданд ва ин рамзи он буд, 
ки «Агар форсњо мисли ќурбоќќа ба об, мисли муш ба 
сўрохие, мисли парранда ба њаво паред њам, бо ин панљ 
тир кушта мешавед». 
Хелњои  гуногуни хат, аз љумла, пиктографї, идеографї, 

фонографї ва ѓайра маъмуланд. 
Хати пиктографї. Вожаи «пиктография» лотинї буда, аз 

ду њисса-пиктус - расм ё тасвир ва графос-навиштан ибо-
рат аст. Ин навъи хат яке аз аввалин хатњои инсон аст, ки 

                                           
1. Интиқол – аз љое ба љое нақл кардан 

чун воситаи алоќаи одамон ба масофањои дур хизмат кар-
дааст. Ин хат алифбо надошт, фаќат ба воситаи расм, су-
рати одамон, ашёю предметњои воќеию мушаххас тасвир 
карда мешуд. Ин хатро халќњои гуногунзабон фањмида 
метавонистанд, аммо хати пиктографикї камбудињои зиёд 
дошт: аввал ин, ки дар ин хат мафњумњои абстракт 
(маъни)-ро ифода кардан мумкин набуд, дигар ин, ки ка-
шидани расми предмету ашёњо хеле душвор ва њар кас он-
ро дуруст тасвир карда наметавонист. Њамчунин бо ин хат 
матлабро низ фањмонидан душвор буд. Аз ин хат њоло њам 
истифода мебаранд. Масалан,  дар намоиши дўконњо, 
магазинњо тасвири предметњоро медињанд ё ин ки дар 
рекламањо, ашёњои људогона  тасвири ин ё он чизро мека-
шанд. 
Хати идеографї. Вожаи «идеография»- юнонї буда, аз ду 

љузъ: идеа - мафњум ва графос навиштан иборат аст. 
Аломатњои хати идеографиро идеограмма меноманд. 
Агар пиктограмма предметро тасвир кунад, идиограмма 
маъниро мефањмонад. Идеограмма айнан кашидану тас-
вир кардани предмети ифодашавандаро талаб намекунад, 
балки бо аломатњои шартии ифодакунандаи маъно сару-
кор дорад.  Масалан, аломатњои зерин: (+)- љамъ, (х)- 
зарб, (-)- тарњ, (:)- таќсим, (=)- баробариро мефањмонанд. 
Њамаи аломатњои шартї дар илми математика, мантиќ ва 
ѓ. хусусияти идеографї доранд. 
Хати идеографї аз хати пиктографї бо якчанд хусу-

сиятњояш бартарї дорад. 
1). Хати идеографї њам мафњуми моддї ва маъниро 

ифода карда метавонад. 
2). Дар хати идеографї баъзе шаклњои  грамматикї ифо-

да мешаванд.  
3). Дар хати мазкур аз маљмўи аломатњои мушаххас ис-

тифода бурда мешавад. 
Яке аз шаклњои хати идеографї иероглифика мебошад. 

Маънои иероглиф кандакории муќаддас аст. Дар ин хат 

њам тасвири предмет бо рамз то андозае дида мешавад. 
Масалан, расми пой маънои роњ рафтанро дорад, ё шакли 
доираи дорои нуќта-маънои офтобро дорад, ќаноти пар-
ранда маънои париданро дорад. Аз ин хат њоло њам 
хитоињо истифода мебаранд. 
Хати фонографї. Вожаи «фонография» юнонї буда, аз 

«фоне» (овоз) ва «графо» (навиштан) иборат аст. Дар ин 
хат овозу њиљоњо ифода мешаванд. Бо њамин хотир ин хат 
ба ду шоха људо мешавад: њиљогї (силлабикї) ва њарфї. 
Ќадимтарин хати њиљогї - хати шумерњо, яке аз халќњои 

арабизабон (тахминан 3 њазор сол пеш аз эраи мо), буд. 
Ба хати њиљогї хатњои њозираи њиндї, банголї, эфиопї, 

японї дохил мешаванд. 
Хати аввалини њарфї ё овозї - хати финикињо - хати яке 

аз халќњои араб буда, ба асри 12-10 пеш аз  солшумории 
мо тааллуќ дорад. Дар ин хат њамсадоњо бо 22 њарф ишора 
мешуд, садонокњо бо њаракатњо, бинобар ин хати мазкур-
ро консонантї (њамсадої) меномиданд. 
Хатњои яњудї, эронї, сириягї ва арабї аз рост ба чап 

навишта мешаванд. Хати Юнони ќадим (асри VIII-VII 
пеш аз милод) низ асоси худро аз хати финикигї мегирад. 
Кириллитсаи русї асоси худро дар асри IX аз хати юнонї 
мегирад ва асоси хатњои имрўзаи булѓорї, сербї, 
белорусї, чувашї, бошќирдї, тоторї, ўзбекї, ёќутї ва ѓ. 
мегардад.  

            
НУТЌИ МУРАТТАБ 

 
Инкишофи нутќи мураттаб барои сайќал додани  нутќи 

шифоњї ва хаттии хонандагон ањамияти  муњим дорад. 
Хонандагон дар натиљаи иљрои машќу супоришњо тарзи 

мураттабсозии матн, наќли бонизоми  андеша ва 
мулоњизоти худро  ёд мегиранд. 
Усули дарси инкишофи  нутќи  мураттаб тахминан чу-

нин мешавад. 



 130

«Бад макуну бад маяндеш» 
(ба таври мубоњиса). 

Маќсад: Тањлил ва муњокима намудани  бадї, бадкир-
дорї ва оќибатњои он. 
Катиба:   Ин њама њељ аст, чун мебигзарад, 

Бахту тахту амру нањю гиру дор. 
Номи неки рафтагон зоеъ макун, 
То бимонад номи некат ёдгор.   

     (Саъдии Шерозї) 
 
Равиши дарс: 
I. Сўњбати муќаддимавии муаллим доир ба  масъалаи 

бадї ва бадкирдорї. 
II. Шарњ додани калимањои душвори  матн: 

Зоеъ кардан – барбод додан, нобуд кардан 
Дар табиат – дар зиндагї, дар нињоди одамї 
Саноат – пеша, кор, рафтор 
Њамдам – дўст, њамроз, мўнис 
Иттифоќ – тасодуфан, ѓайри ихтиёр 
Рафоќат – дўстї, њамдамї 
Маъво – манзил, макон 
Нишот – шодї, хурсандї 
Тараб – шодмонї, хурсандї, шодї 
Фироќ – људої, дурї, њиљрон 
Сипар – асбоби љангї 
Нањй – манъ кардан, боз доштан 
Љавшан – либоси љангии оњанин 
Озмоиш – санљиш, имтињон 
Барошуфтан – хашмгин шудан 
Бемурувват – бадсират 
Хоро – санги сахт, гранит 
Њукамо – њокимон 
Хасис – паст, разил, бахил, мумсик 

III. Шеърро мустаќилона хонед ва маънидод кунед. 

Набояд кард бад бо бегуноње, 
Набояд канд худро низ чоње. 
Гуноњ набвад з-ин дар табиат, 
Макун бо бегуноње ин саноат. 

(Фаридаддини Аттор) 
IV. Зарбулмасалу маќолњои зеринро, ки ба мавзўи 

бадкирдорї дахл доранд, хонед ва аз  њаёти шахсии худ, аз 
навигарињои  радио ва  телвизион, рўзномаву маљаллањои  
хондаатон вазъиятњоеро наќл кунед, ки  ба мазмуни  зар-
булмасалу маќолњо  мувофиќат кунанд: 
а) Ба кирдори бад – сазои бад. 
б) Чоњкан – зери чоњ. 
в) Бад кунї, бад бинї. 
V. Њикояти зеринро  бо диќќат хонед ва мазмуни онро 

наќл кунед.  
Сангпушт ва каждум 

Сангпуште бо каждуме дўстї дошт ва онњо њамеша 
њамдам буданд. Ваќте чунон иттифоќ афтод, ки аз рўи за-
рурат мебоист ватани худро  тарк кунанд. Њар ду дар 
рафоќати  якдигар ба сўи маъвои  дигар равон шуданд. 
Иттифоќо гузари онњо ба нањри калоне афтод. Чун каж-
дум аз он об  гузашта наметавонист, њайрон шуд. 
Сангпушт гуфт: 
- Эй ёри азиз, туро чї шуд, ки гиребони љомаи љон ба 

дасти андўњ додї ва домани дил аз нишоти тараб 
дарчидї? 
Каждум гуфт: 
- Эй бародар, андешаи гузаштан дар ин об  маро дар 

гирдоби њайрат афкандааст, на  аз об гузаштан муяссар 
аст ва на тоќати фироќи дўстон мумкин. 
Сангпушт гуфт: 
-Њељ ѓам махўр, ки ман туро бе кулфате аз об гузарони-

да, ба соњил мерасонам ва  ба пушти худ  завраќе сохта, 
синаро сипари балои ту месозам. Њайф бошад ба душворї 
ёре ба даст овардан ва ба осонї  аз даст додан. 

Пас сангпушт каждумро дар пушт гирифта, сина бар об 
афканда равон шуд. Дар аснои шиноварї овозе ба гўши 
сангпушт расид ва ков-кове аз њаракати каждум њис кард. 
Пурсид, ки  «ин чї овоз аст, ки мешунавам ва ту чї кор  
карда истодаї?» Каждум љавоб дод, ки  «нўги неши худро 
бар љавшани вуљуди ту  озмоиш мекунам».  Сангпушт ба-
рошуфт ва гуфт: 

- Эй бемурувват, ман љони худро барои ту дар гирдоби 
хатар афкандаам ва ба киштии пушти ман аз ин об 
мегузарї. Агар њаќќи дўстии ќадимро ба эътибор нагирї, 
сабаби неш задан чист, њарчанд аз ин њаракати ту осебе ба 
ман нахоњад расид ва неши дилхароши ту дар пушти хо-
ромисоли ман таъсире нахоњад кард? 
Каждум гуфт: 
- Табиати ман майли неш задан дорад, хоњ захм бар 

пушти дўст бошад, хоњ бар синаи душман. 
Сангпушт ба худ андешид, ки њукамо рост гуфтаанд: 

«Нафси хасисро парвардан обрўи худ барбод додан аст ва  
сарриштаи кори худ гум кардан» (Њусайн Воизи Кошифї). 

1. Ба рафтори каждум чї хел бањо медињед? 
2. Оё бадї дар њалли мушкилоте, ки дар  њикоят љой до-

рад, ёрї расонид? 
3. Магар рафтори бадкирдоронаи  каждум боиси  ба ми-

ён омадани мушкилоти наве нагашт? 
4. Одамон пеш аз бадкирдорї чї андеша мекарда бо-

шанд? 
5. Агар шумо шоњиди чунин њодиса шавед, чї хел раф-

тор мекардед? 
6. Бепарвоии одамон сабаби зиёд шудани  бадкирдорї 

шуда метавонад? 
7. Ба фикри шумо, чї бояд кард, ки  бадию бадкирдорї 

дар байни одамон ба нестї расад? 
VI. Навиштани наќли муфассал дар мавзўи «Бадкирдорї 

ва оќибатњои  он» (мустаќилона). 
VII. Хондани наќли навишташуда: 

Се-чор нафар хонанда (интихобан) матни навишта-
ашонро мехонанд ва ањли синф онро муњокима менамо-
янд. 

VIII. Кор бо хатоњо: Бо ёрии муаллим хонандагон 
хатоњои имлої, услубї ва лафзии дар нутќи шифоњї ва 
хаттї содиркардаашонро ислоњ менамоянд. 

IX. Хулосабарорї ва љамъбасти мавзўъ.  

164. Матнро бодиќќат хонед ва онро истифода карда худа-
тон мустаќилона  дар ин мавзўъ иншо нависед. 

Кишвари ман обод мешавад 
… Агар ба дастовардњои истиќлолият  хушбинона назар 

афканем, самарањои  аљиби дарахти  озодиро мушоњида 
мекунем. 
Иштироки Љумњурии Тољикистон дар намоишгоњи 

«ЭКСПО - 2000», ки дар шањри Њанновери  Олмони Феде-
ролї сурат гирифт, бигирем. Дар байни мамлакатњои  
хурду бузурги дунё сарватњои табиї, мањсулоти кор-
хонаљот, њунар, расму русуми худро  намоиш додан ва 
маќоми хоса ёфтани Тољикистон чун як давлати  соњибис-
тиќлол бахти андак нест. Воќеан, ман дар ин намоишгоњ 
бузургии ватан ва  ќимати ватандорї, соњиби кишвари 
озоди  худ буданро аз нигоњи «љамъият»-и ѓарибон боз 
амиќтар дарк кардам. Охир бисёр тољикистонињои бо  ам-
ри таќдир  муњољир аз  мамлакатњои хеле дур барои шир-
кат дар  Рўзи Љумњурии Тољикистон ба ин љо омада,  бо 
пазмонї ва мењри беандоза  савту суруд ва раќсњои 
њунармандони  тољикро пазируфта, ашки шодї мерехтанд. 
Ман он љо бастакори маъруфамон Фирўз Бањорро дида,  
ањвол пурсидам: 

– Медонї, – гуфт ў мањзунона, хонаам ин  љо асту дилам 
дар Душанбе… Як чизро дарк  кардам: решаву пояи 
асарњои  ман дар Тољикистон аст. Э бародар,  барои оне, 
ки  дар Душанбе хуни нофаш рехтааст, дар оѓўши  гарму 
пурмењри тољик бузург шудааст,  зистан дар мамлакати 
ѓайр азоби алим1 аст… 

                                           
1. Алим – дарднок, аламнок, пуразоб 



 134

Ва њамдиёрони олмонинажоди  муњољир, ки аз базмњои 
тољикї бо ифтихор меболиданд, сари њар ќадам бо њасрат 
мегуфтанд: 
Ѓайри Душанбеву Тољикистон њама чиз мерасад. 

Њамсояњои мењрубону њамкорони азиз, хиёбонњои 
гулпўши Душанбе, эње, дараи Варзоб њамеша ба хобамон 
медарояд. Бовар кунед, баъзан ашк мерезам. Њо, ѓарибї 
дили одамро нозук, обу адо мекардааст. Шунидани  як су-
рудак, дидани манзарањои Тољикистон ончунон ба дил 
таъсир мерасонад, ки  беихтиёр оби чашм шашќатор мере-
зад. 
Азизон, мо љамъияти ѓарибонро боз Тољикистони азиз 

бо њам овард,- мегўяд зане ба воситаи  баландгўяк дар 
базми хайрбод ва меафзояд: 
Ман худро њамеша тољикистонї мењисобам,  ифтихор 

дорам, ки  тољикистониам. Эње, дар  ин мамлакат ин хел 
базму самимиятро  дар хоби шабат мебинї… Нигоњ ку-
нед, чї хел мо-њама мисли фарзандони як оила зебову  
озода, хушбахту сарфароз гирди як дастархон нишастаем. 
Ватандорї чї бахти бузургу беназир аст. Афсўс, ки инсон 
то  аз канори  модар – ватан, мањрум нашавад, ба ќадри 
ин неъмати  бењамто намерасад. Зиндаву поянда бод То-
љикистони мањбуб! 
Ба сиёсати сулњљўёнаи Президент Эмомалї Рањмон ба-

рор мехоњем! 
… Дўстону хайрхоњони  давлати  соњибистиќлоли мо, 

шукри худо, ки  имрўз дар саросари дунё зиёданд. Тољик 
дар хонадони  худ президентњои бузургтарин  мамлакат-
њои дунёро пазируфт ва перомуни  сулњу осоиши  дунё 
сўњбат орост. 
Сарвари давлати мо имрўз на танњо барои ободиву осу-

дагии Тољикистон, балки тањкими  сулњу осоиш дар мин-
таќаи Осиёи Марказї ва саросари дунё худро масъул  ме-
шуморад, пайваста мубориза мебарад, њиссаи арзанда ме-
гузорад. 
Љомеаи Тољикистон, фарзандони донишманду боњунари 

тољик чун дањ ќарн пеш њадафу афкори башардўстонаро  

равнаќ мебахшанд ва чашми тољик њамеша ба роњи  дўсти 
љонї интизор, дари дил ва хони мењру неъматаш барои 
хайрхоњон кушодааст. 

… Эй кош, нињоли истиќлоли давлати тољик дарахти бу-
зурги сарсабз  гардад ва  ба раѓми1 душманон њазорњо сол  
ба фарзандони миллат меваи шањдбори  озодї дињад!... 
(А.С.). 

165. Матнро хонда мулоњизањоятонро дар бораи дўстии оњу, 
гунљишк ва муш баён кунед. Гўед, ки дўстї чї тавр пайдо ме-
шавад? Омилњое, ки дўстиро  мустањкам ё  заиф мегардонанд, 
ба назари шумо кадомњоанд? 

Оњуе дар баландии хушбоду њаво ва сералафи кўњсор 
мечарид. Чашми вай ба гунљишке, ки њар сў мељањид, аф-
тод. Оњу ба вай нигоњ карда гуфт: 

– Чї ин ќадар љастухез дорї, магар ба саёњат омадї? 
– Не, ман ба назди  ту омадам, мехоњам бо  ту ошно ша-

вам,- љавоб дод гунљишк. 
– Ту чї кори хуб  карда метавонї,  ки ман ба ту ошно 

шавам? – гуфт оњу. 
– Парво накун, аз дасти ман бисёр корњои  хуб меояд. 

Худат дида, баъд ќоил мешавї, – гуфт гунљишк. 
Оњу ин таклифи гунљишкро  ќабул кард. Онњо аз њамон 

рўз эътиборан дўстона зиндагї ба  сар мебурдагї  шуданд. 
Баъд  ба онњо муш њам ошної пайдо кард. 
Рўзе ногоњ оњу аз рафиќонаш људо шуда монда, ба доми 

сайёде афтод. Сайёд хост, ки оњуро зинда ба хонааш ба-
рад. Бинобар ўро ба дарахт бо банд сахт баста, худаш ба 
ќишлоќ  рафт. 
Гунљишк ва муш  ба љустуљўи оњу баромаданд. Ногоњ 

гунљишк дид, ки  оњу дар як дарахт сахт баста шудааст. 
Вай зуд ба назди муш рафта, воќеаро наќл кард. 
Њар дуяшон ба назди оњу омаданд. Муш бо дандончањои 

тезаш  бандро зуд бурид. Оњу аз доми сайёд озод шуда, бо 
дўстони хурдтараки бовафои худ  ба даштњои васею дил-

                                           
1. Раѓм – қароњат, њақиру хор нигаристан, ба назар нагирифтан 

кушо баромада рафт. Онњо њамин тавр дўстона зиндагї 
мекарданд (Аз афсонањои халќї). 

166. Матнро бодиќќат хонед. Гўед, ки дар ин њикоя чї 
њикмат таъкид шудааст? Худатон аз дида ва шунидањоятон 
дар ин мавзўъ наќл кунед. 

Як марди мўйсафеде дар биёбон нињоле шинонда 
нигоњубин мекард. Чанд сол  мегузараду  нињол ќомат аф-
рохта  бузург мешавад. Њар як шахси  рањгузар дар сояи 
он дарахт нишаста, ба шинонандаи ў рањмат мегўяд. Мар-
ди мусофире ќарор медињад, ки  аз мўйсафед он дарахтро 
харида гирад. Аввал мўйсафед ризо намешавад, вале мар-
ди мусофир  зорию илтиљо мекунад. 
Нињоят, марди мусофир дарахтро харида мегирад ва  

сирри ин воќеаро  ба њељ кас нагуфта мегардад. Аз байн 
як-ду  сол мегузараду роњи ў боз аз њамон биёбон меафтад, 
ки яккадарахтро харида буд. Савори асп хурсандона ба 
љониби он биёбону он дарахт лаљоми аспро тоб медињад, 
ки њоли дарахтро фањмад. Роњи  пештараро  тай карда, 
рафта мебинад, ки яккадарахт аз пештара бењтар  нашъу-
намо дорад, сояааш ѓафстар шудааст. Њоло дар сояи он се 
нафар рањгузар, ки аз  шањри хеле дур  саёњат карда ома-
даанд, нишастаанду ба якдигар мегўянд: 

– Ба одами ин дарахтро шинондагї рањмат. Дар сояааш 
хеле дам гирифтем. 

– Албатта, рањмат. Лекин, агар ин дарахти мевадор ме-
буд, дар ин биёбони беоб  одами рањгузар меваи онро 
хўрда ташнагиашро мешикаст. Дар љойњои мо дар њар љо 
– њар љои  роњњои дур  себи туршак мешинонанд, ки одами 
ташна якто гирифта хўрад, ташнагиаш мешиканад. Себи 
ширинак не, ќасдан туршакро мешинонанд. 
Аммо онњо дар њаќќи шахси ин дарахтро харидагї њељ 

чиз нагуфтанд ва аз яккадарахтро харидани ў  хабар њам 
надоштанд. Ва аќли њељ  кас намегирифт, ки ин яккада-
рахтро  касе дар байни ин биёбон сабзонида, боз ба каси 
дигар фурўхта бошад. Вай аз гапњои онњо  маъюс шуда, 
дар як тараф рўи љомааш дароз кашида, ба хониши 

мурѓони роњгузар гўш медињад, ки онњо чї мегуфта бо-
шанд. Мурѓон аз њар тараф бисёр омада буданд. Њар ка-
домашон овози хоси худро доштанд, лекин мазмуни байти 
суруди њамаашон як хел буд: 
Ба ин дарахтро шинондагї њазор рањмат, ба харида 

соњибикарда сад рањмат,- такрор ба такрор мехонданд 
онњо. 
Он ваќт марди мусофир аз шинондан то харидан чї 

фарќе будааст, наѓз мефањмаду афсўсхўрон ба пешонаи 
худ якто мезанад, ки  як бех дарахт нашинонда, умри худ-
ро бењуда гузаронидааст. Марди мусофир боз ба гуфтањои 
се нафар  роњгузаре, ки барои ташнагиро  шикастан аз  
фоидаи себи туршак гап мезаданд, панд гирифта, минбаъд 
њар сол аз бањорон сар карда, ќад-ќади кўчањо, дар куљое 
имкони сабзидани як нињоле бошад, нињол мешинонад ва 
то амал кардани онњо об кашонида, зери њар бех мерезад. 
Ва, нињоят, дар чанд љои он биёбон себњои туршак ши-
нонда мепарварад, ки роњгузарон канда хўрда, ташнагии 
худро шикаста раванд (М.Н.). 

167. Матнро хонда аломатњои китобати онро шарњ дињед. 
Гўед, ки дар он кадом сифатњои  бањор ёдрас шудааст? Ба 
њамин матн такя карда худатон дар мавзўи «Наврўз – оѓози 
киштукор» иншои мухтасар нависед. 

Ана, боз бањор омад. Бањори файзбор, бањори суруду 
шодї, бањори кор бањри дењќони бунёдкор. 
Марњабо, бањор! Ќадамњои нахустинат ба ватани мо 

њуљаста бод, бањори нозанин! Омадани туро тамоми 
мављудоти олам интизорї мекашанд. Бо омадани ту замин 
аз хоби ноз бедор мегардад, тамоми  гулу буттањо, дарах-
тону сабзањо ба шукуфтан оѓоз мекунанд: 

Эй бањори орзуи умри инсон, марњабо, 
Эй сафои рўзгори чархи гардон, марњабо. 
Аз назокат накњати гул бар машоми кас расид, 
Нози наврўзї ба хоки Тољикистон, марњабо! 

Паррандагон бо чањ-чањи худ, дарёву љўйборњо бо оби 
равон, талу теппањо бо гулу сабзањо ба шукуфтан медаро-

янд, ки ин ба табиат боз њусни дигареро  зам мекунад, аз 
њавои атромези бањорї  ва хониши булбулони  зор  бо 
савту навои худ ошёнгузори гулзору чаманистонњо  меша-
ванд, ба хотири он ишќи дилсўзе, ки нисбати гул дорад, 
кас њаловат мебарад. 
Бо расидани иди Наврўз айёми киштукори бањорї сар 

мешавад ва дењќонон серташвиш мегарданд. 
Дар сарзамини мо Наврўз ба оѓози бањор ва мавсими 

киштукор рост меояд. Аз ин рў, Наврўзро  иди бањор, иди 
дењќон низ меноманд. 
Дењќонон ба сањро  мебароянд, мўйсафедон нахустин 

чоши гандумро  ба замин мекоранд, бо њамин фасли  кишт 
оѓоз меёбад. Одамон хонањо ва дилњои  худро тоза меку-
нанд. Ѓаму кинаи кўњнаро аз дил берун меоранд, гуноњи 
якдигарро мебахшанд, соли навро бо ниятњои  тоза пеш-
воз  мегиранд.  
Бањор бо њама хубї, зебої ва  рангинии худ мењмони 

мардуми Тољикистон мегардад. Бањори нозанин ва  Нав-
рўзи дилафрўзро мардум бо шодиву  хурсандї ва суруду 
таронањо истиќбол мегиранд: 

Наврўз шуду асри наву соли нав омад, 
Дар кишвари тољик зи нав иќболи нав омад. 
Пўшида ба бар, тољ ба сар духтари Наврўз, 
Бо соли нав иќболи наву фоли нав омад. 

(«Парвин») 

168. Матни зеринро хонед, мазмуни онро наќл кунед. Пас аз 
он мулоњизањоятонро мустаќилона оид ба ин мавзўъ нависед. 

Пўлод њар рўз ба боѓчаи бачагон меравад. Дар боѓчаи 
бачагон  дарахтони гуногун ва гулњои зебо бисёранд. 
Пўлод як хислати бад дорад. Вай шикастани шохчањои 

дарахтон, кандани ѓунчаи ношукуфтаро  дўст медорад. 
Ўро  барои ин кораш мураббия борњо танбењ дода буд. 
Пўлод на танњо гулњоро  меканаду шохчањои  дарахтонро 
мешиканад, ў њатто гурбаи худаш ва мурѓакњои њамсояро  
њаргиз ором намегузорад. 

Њалимбобо, ки њамсояи Пўлод аст,  асалпарвар буда, 
чанд бор Пўлодро бо асал зиёфат карда буд. 
Занбўрњои асали Њошимбобо чунон зебо, ки болњои 

тиллорангу  нафиси онњо дар офтоб чун абрешим меду-
рахшиданд. Дар  дили Пўлод дарњол хоњиши дастгир на-
мудани ин занбўрњо пайдо шуд. Ў давида рафта љорўби 
дар назди дарвоза хобидаро гирифта овард. Ваќте ки 3-4 
занбўри асал ба лаби љўйча нишаст, Пўлод онњоро бо 
љорўб сахт-сахт зад. Як занбўр аз зарби љорўб ба об ѓарќ 
шуд, дигаре дар њолати бењушї дар  рўи рег хобида монд. 
Ду занбўри дигар ба зўр парида рафт. 
Пўлод дарњол он занбўри афтодаро  дастгир карда, дар 

як лањза болњои зебою дурахшони онро  аз тан људо кард. 
Бечора занбўри бебол  акнун парвоз  карда натавониста, 
дар рўи рег мехобид. Ду занбўри аз дасти Пўлод 
халосхўрда  бошанд, бо тарсу њарос ба хонаи худ, ба назди 
ќуттињои  асал парида рафтанд. Дар даромадгоњи 
ќуттињои асал занбўрмодар бачањояшро бодиќќат  аз на-
зар мегузаронд. Вай модари бисёр сахтгир буд. Ягон на-
фар бачаи худро бо пойњои чиркин ва ё болњои пурчанг ба 
асалхона даромадан намемонд. 
Якбора ду занбўри асал бо доду фиѓон ба назди модар 

парида омаданд. 
– Дар боѓи њамсоя, дар лаби љўйча писарбачае… 
– Хайр, чї кор кард он писарбача? – пурсид 

занбўрмодар бо хотири парешон. 
– Як хоњаракамонро нобуд кард,… болашро канд… 
– Як хоњаракамонро ба об ѓарќ кард, – гуфт занбўри ди-

гар. 
– Чї берањмї! – ба ѓазаб омад занбўрмодар. Мо рўзи да-

роз мењнат мекунем, асали хушбўй љамъ меоварем. Вай 
бошад… Равед, ўро љазо дињед! 
Як занбўри асал бо фармони модар ба  сўи њавлии 

Пўлодино парвоз кард. Вай зуд аз байни шохњои  дарах-
тон, гулу сабзањо, аз болои деворњо гузашта, ба лаби 

љўйча расиду ба зери чашми Пўлод неш зад. Пўлод доду 
фарёд бардошт: 

– Вой, вой, вой, ору газид… 
Сонї, медонед чї шуд? 
Чашму рўи Пўлод чунон варам карда рафт, ки мондан 

гиред! Вай њатто аз шармаш як рўз ба боѓча нарафт. 
Пас аз ин Пўлод фањмид, ки  оѓибати ранљонидани  

мурѓ, гурба ва занбўр барин љонваракони бегуноњ чї тавр 
бад будааст (Аз маљалла).  

169. Матнро бодиќќат мутолиа намуда, мазмуни  онро бо 
якчанд љумла баён кунед. Гўед, ки  аломатњои китобат дар 
ташкили ин матн чї сањм доранд? 

Дењаи Березовичи (Белоруссия) дар оѓўши зулмат мехо-
бид. Аз канори беша хонањои чўбини бомњояшон най ва  
пахолпўш мисли сиёњии киштињое, ки  дар бандар лангар 
андохтаанд, пасту баланд менамуданд. Баъзе хонањое, ки 
аз берун бо оњак сафед карда шуда буданд, бо тирезањои 
хурд-хурди чоркунљаашон завраќњои  бодбониро  мемон-
данд. Њар замон шулўп-шулўпи  ба соњил бархўрдани  оби 
кўли на чандон калоне, ки дар самти шарќии  дења воќеъ 
буд, шањрчаи лаби  бањрро ба хотир меовард. Чирроси 
њашаротњои гуногун то  хеле дурї ба гўш мерасид ва  гоњ-
гоњ аз ин љою аз он љо  аккосзании сагон хомўшии 
вањмангези шаби торро халалдор мекард… 

«Онњое, ки немисњо дирўз дастгир кардаанд, дар осиёби 
дења мањбус мебошанд,- гуфт Давлат ба Клими донбасї, 
ки дар пањлўяш њамроњи Самееви Восмушка дароз кашида 
буд.» Вазифаи гурўњи шумо номаълум ба осиёб наздик 
шуда, посбонро аз миён бардошта, одамони моро  озод 
кардан ва њамроњ ба беша ќафо нишастан аст… 
Њамин ваќт  телефонист Петя Семёнов омада хабар дод: 
Рафиќ комбат, аз сардори штаб Карпенко хабар омад, 

ки љанговарони мо  бо сардории артиллерист ба анбори 
яроќу аслиња роњ  кушодаанд ва аллакай чизи бисёре ка-
шонидаанд.  

«Айни ваќти  њамла»,- гуфт худ ба худ Давлат ва ба во-
ситаи Петя командирони гурўњњоро ба наздаш љамъ кар-
да, бори  дигар вазифаи љангиро таъкид намуд.  

- Сар мекунем, рафиќон. Аз њама аввал гурўњи  Клим ба 
сўи осиёб њаракат мекунад. Баъди  он аввангарди  
гурўњњо, аз паси он њар се  гурўњ аз ѓарбу шарќ ва љануб 
хомўш пеш рафта, њамин ки ба наздикии посбонњои  
немисњо ќадамњои  бошумор монд ва дења ба  њалќа ги-
рифта шуд, ба осмон мушаки сабз парронда мешавад ва 
ин ишора ба њамлаи якљояи  њама мебошад. Фањмидед? 

– Фањмидем, рафиќ комбат, – љавоб доданд оњиста 
њозирон… 

– Пеш аз њама  кўшиш бояд кард, ки  наќшаи мо ба 
ќадри имкон бе ѓалоѓула ва оташфишонии зиёдатї ба 
амал  барояд, то ки  ќувваи тозаи  немисњо аз атроф ба ёрї 
нашитобад, – таъкид кард Давлат. 

– Ѓалаба насибатон бод, рафиќон! – гуфт комбат Сафоев 
ба китфи њар кадоми онњо бо навозиш  даст зада. 
Расо соати сею ними шаб амалиёт сар шуд. 
Аз њама аввал  посбонњои немисї барњам дода шуда, ба-

рои амалиёти якљоя  имконият ба миён омад. Пас аз ин як 
гурўњ љанговарон бо сардории худи комбат Сафоев дар-
њол ба хонаи командири  ротаи немисњо  зада даромада, 
ўро зинда ба даст овардан мехостанд, ки вай дар оѓўши  
торикї аз тиреза љањида гурехт… (Ф.Н.). 

170. Матнро хонда, онро ба ќисматњо људо кунед. Аз рўи 
ќисматњои људокардаатон мухтасар наќл кунед. 

Ваќте ки Одина дар самоворхона аз Шариф хабаре аз 
хонаводааш пурсид, аввал аз бими он, ки ба Одина таъси-
ри бад хоњад кард, бо вуљуди донистани ин  њама ањволро 
ба ў нагуфтанї буд. Чун баъд аз наќли  саргузашти худаш  
ўро хеле осуда ва оромида ёфт, ба ин ањволи ў  фирефта 
шуда њамаи ин воќеањоро, агарчи ба ин тафсил набошад 
њам, кўтоњ карда гуфт. Шариф дар  ваќте ки  ин воќеањоро 
ба Одина њикоят мекард, дар њар сари сухани худ ба њоли 

ў  бодиќќат менигарист ва  ўро аз аввал  њам осудатар ва 
оромида ёфта ба њикояти  худ давом мекард. 
Баъд аз тамом шудани њикоят  дид, ки Одинаро хоб ра-

будааст, яќин кард, ки  ў ба ин ањвол ањамияте надодааст. 
Дар ин асно  Шоњмирзо палав ва шўрборо  кашида овард 
ва хост Одинаро бедор кунад, то њамроњ  хўрок хўранд. 
Њарчанд саъй кард, Одина бедор намешуд, пас маълум 
гардид, ки мадњуш гардидааст. Шариф донист, ки он њама 
осудагї ва оромињо на аз љињати ањамият  надодан,  балки 
аз љињати  заъф ва нотавонї будааст.  
Агарчи Одина баъд аз дасту пояшро  молидан ва ба 

рўяш об задани  Шоњмирзо  ба њуш омада,  чашмонашро 
кушода бошад њам, чиз хўрдан он тараф истад, ёрои 
њаракат кардан ва љунбидан надошт, танњо чашми худро 
кушода, ба як нуќта теѓ кашида, нигоњ карда меистод ва 
боз мепўшид. 
Бо таъсири ин ањвол  аз гулўи Шоњмирзо ва Шариф њам 

ош ва нон нагузашт ва таомро ба як сў нињода, њар ду  ка-
ти Одинаро бардошта ба даруни  самоворхона даровар-
данд. 

 Шариф њам ба боз омадан ваъда дода, баромада ба 
ќўшхонаи худ рафт  (С.А.). 

171. Матни зеринро  аввал шифоњї наќл  карда, пас аз он 
мазмуни онро дар шакли њикояи хурд нависед. 

Гулбибї аз падари худ Султонмурод ба синни  яксолагї 
ятим монда буд, то синни њаштсолагї ба дасти модараш 
Рањимабегим, ки холаи  Одина буд, парвариш ёфт.  Рањи-
мабегимро  ягона муддао ин буд, ки Гулбибиро  ќадрас  
карда, ба хоњарзодаи худ ба занї бубахшад, ба  ин восита 
чароѓи худ ва чароѓи њамшираи  худро фурўзонад. Лекин 
ба ин орзуи худ нарасида вафот кард. Дар ваќти мурдани 
худ ягона васияте, ки ба модараш Бибиоиша намуд,  ин 
буд, ки нури чашми ў Гулбибиро  ба ќатори Одина парва-
риш намояд, ваќте ки  ќадрас шавад, ба Одина њамхона 
кунад. 

Албатта, Бибиоиша ин васиятро  фаромўш накард ва  
шабу рўз дар пайи ин буд, ки  Одина зудтар калон шавад 
ва аз хизмати  Арбоб халосї ёфта асбоби тўйро тайёр  на-
муда, дар ваќти зиндагии ў амонаташро (яъне Гулбибиро) 
аз дасти ў бигирад. Рўзе Бибиоиша гуфт: 
Љони модар, солат њафдањи пурра шуд. Ду сол аст, ки ба 

Арбоб хизмат мекунї, бояд  ба бадали музди  хидмати ду-
солаат њаќќи њисоби Арбоб бо ту баробар шуда бошад. 
Акнун ваќти он аст, ки  аз хўљаини худ рухсат гирифта, 
дар пайи кори худ шавї ва панљу чоре пасандоз карда да-
ри хонаи модаратро кушої ва чароѓи падаратро 
фурўзонї… 
Одинаро њам ягона орзу њамин буд, ки њар чи зудтар аз 

дасти Арбоб Камол халос шавад. Монанди дигар 
њамватанони худ ба тарафњои Фарѓона рафта муздурї  ва 
њаммолї намояд. Ваќте ки соњиби як миќдор чизу чора 
шуд, ба диёри худ бозомада ба духтари холаи худ Гулбибї 
њамхона шуда, ба хушию хуррамї рўзгор гузаронад. 
Аммо чї гуна ва ба чї роњ аз дасти Арбоб халосї ёф-

танро намедонист.  Дашномњо, шаттањо, шапалоќњои Ар-
боб чунон чашмашро тарсонида буд, ки  ёрои сар бар-
дошта  ба ў нигоњ карданро надошт. 
Чи љои њисобталабию рухсатхоњї. Лекин  бо вуљуди ин 

њама тарсу бим ба сабаби  модаркалонаш далерї пайдо 
карда рўзе фурсат ёфта, ба Арбоб матлаби худро  изњор 
кард. 
Арбоб Камол бо шунидани ин мољаро  мисли шери дар-

ранда ѓурридан гирифт ва дар зери лаби худ мегуфт: 
Рухсат… њисобї… Ин чист?.. Њамоно шиками ин мо-

дарбахато аз нон сер шудааст (С.А.). 

ТАКРОРИ СОЛОНА 
 

Саволу супоришњо барои такрору банизомдарории ма-
води дар синфњои V-IX омўхта шуда 

1. Забони адабии муосири тољикї дар Тољикистон ва 
љањони муосир чї маќом дорад? 

2. Услубњои забони адабии муосири тољикї кадомњоянд? 
3. Воњидњои забонро вобаста ба бахшњои забоншиносї  

номбар кунед. 

172. Таърифи њар як  бахши забоншиносиро  ба ёд оварда 
гўед, ки фонетика, луѓат,  морфология, синтаксис чиро 
меомўзад? 

 
43. Фонетика ва имло 

173. Фонетика чиро меомўзад ва воњиди он чист? 

174. Дар алфавити имрўзаи тољикї чанд њарф аст? 

175. Таѓйиротњо дар тањрири нави имлои тољикї аз  чињо 
иборатанд? 

176. Овозњои нутќ чї тавр њосил мешаванд? Дастгоњи 
овозњои нутќро номбар намуда, вазифаи њар яки онњоро шарњ 
дињед. 

177. Аз порчаи манзуми зерин калимањои ишорашударо ба 
дафтаратон навишта, овозу њарфњои таркиби онњоро шарњ 
дињед. 

Хирад афсари шањриёрон бувад, 
Хирад зевари номдорон бувад. 
Касе, к-ў хирадро надорад зи пеш, 
Дилаш гардад аз кардаи хеш реш. 
Тавоно бувад, њар кї доно бувад, 
Ба дониш дили пир барно бувад… 
Биёомўзу бишнав зи њар донише, 
Биёбї зи њар донише ромише. 

(Абулќосими Фирдавсї) 

178. Овозњои садоноку њамсадоро номбар карда, тафовути  
фонетикии онњоро гўед. 

179. Матнро хонед, калимањои ишорашударо ба дафтаратон 
навишта, њамсадоњои љарангдору бељаранги таркиби онњоро 
шарњ дињед: 

Уштуре ва дарозгўше1 њамроњ  мерафтанд. Ба канори 
љўйи бузург расиданд. Аввал шутур даромад. Чун ба миё-
ни љўй расид, об то шиками вай баромад. Дарозгўшро 
овоз дод, ки:  

– Дарой, ки об то шикам беш нест. 
Дарозгўш гуфт: 
– Рост мегўї, аммо аз шикам то шикам тафовут2  аст. 

Обе, ки ба шиками ту наздик гашт, аз пушти ман хоњад 
гузашт. 

Ќитъа 
Э бародар, аз ту бењтар њељ кас нашносадат, 
З-он чї њастї, як сари мў хешро афзун3 манењ. 
Гар фузун аз ќадри ту бистоядат4 нобихраде, 
Ќадри худ бишносу пой аз њадди худ берун манењ! 

(Абдуррањмони Љомї) 

180. Имлои њарфи ї (и-и заданок)-ро фањмонед. 

181. Аз љумлањои зерин хабарњоро ёфта, бандакњои феълию 
хабариро људо кунед ва онњоро шарњ дињед: 

Њар ду хўриш нињоят бомаза ва хушгувор буд (С.У.). 
Кўдакони кунљков аз ў чашм наканда, њайрон буданд 
(С.А.). Аз куљоњо тоќа-тоќаву села-села гунљишкакон па-
рида омада, дар бомгўшаи  иморат ва шохи  дарахтон ни-
шаста, беѓамона чириќ-чириќ мекарданд (С.Т.). Саид 
Амон дар канори гандумзор такя бар танаи тути  пир дода 
менишаст (Ф.М.). 
                                           
1. Дарозгўш – хар, маркаб 
2. Тафовут – фарқ 
3. Афзун – изофа, зиёдтар, бештар 
4. Ситудан – ба маънии  мадњ кардан  

182. Ќоидаи аз сатр ба сатри дигар кўчонидани  њиссаи ка-
лимаро бо мисолњо фањмонед. 

183. Аз порчаи манзуми зерин пайвандаку пешояндњоро људо 
карда, имлои онњоро шарњ дињед: 

То љањон буд аз сари одам фароз, 
Кас набуд аз роњи дониш бениёз. 
Мардумони бихрад андар њар замон, 
Роњи донишро ба њар гуна забон. 
Гирд карданду гиромї доштанд, 
То ба санг андар њаме бингоштанд. 
Дониш андар дил чароѓи равшан аст, 
В-аз њама бад бар тани ту љавшан аст. 

(Абўабдуллоњи Рўдакї) 

184. Доир ба имлои љонишинњои таркибї мулоњизањоятонро 
гўед. 

44. Калима (луѓат) 
 

185. Аз матни зерин  калимањои  касбї – соњавиро људо карда, 
шарњ дињед. 

Ин дафъа дар Марѓилон мо ба мањзи  расидан њавлии 
Султонмањмудро  дарак гирифта,  ба мањаллаи  Машњад 
рафтем. 
Ў моро ба корхонањои  рангрезї, абрбандї, тарроњї,1 

пиллакашї ва нусхазанї бурда ошно кард. Моро ба њама 
косибони даркорї шиносонид.  
Дар косибхонаи Марѓилон азбаски  њама одамони кам-

дастмояе буданд, абрешими путро як ќадоќ – ду ќадоќ ха-
рида, дар деги умумии  рангрезхона бо абрешими дигарон 
дар як љо пухта мегирифтанду рангу оби бофашонро2 худ 
дар њавлиашон дастї мекарданд. Шоњибофони  ин љоро аз 
ранги дасту нохунњояшон шинохта метавонистед, чунки 
                                           
1. Тарроњї - гулабрадорї 
2. Боф – пуди абрешим 

дар ин љо фаќат чиллањои1 абри худро дар рангрезхона 
ранг мекунонданд… 
Мо абрешимњои  худро оварда, ба дўкони рангрезї ме-

партофтем, барои иваз кардани  бандаки калобањои аб-
решим панљ ќадоќ калобаи ресмон ва аз њар ранге як 
ќуттигї  шаш ќуттї ранг ва ду пут зок харида омадем… 
Дўконхонаи рангрезии Атобой дар таги девори чапаш 

сўфаи калоне дошт. Дамбархона  дар ибтидои  њамин сўфа 
воќеъ шуда буд, ба тавре ки абрешимњои  шусташударо  
барои дафъаи охир ба мили дамбар2 гузаронида, бо 
чорчўб сахт тофта фишор медод, то мурдобе дар маѓзаш  
намонад ва њам абрешим зудтар хушк шавад (Њ.И.). 

186. Истилоњоти зеринро  ба дафтаратон  нависед ва 
онњоро  аз рўи соњањо људо кунед. 

Овоз, њарф, реша, асос, бандак, мубтадо, муайянкунан-
да, ибора, исм, феъл, њиссача, зарф,  фонетика, морфоло-
гия, синтаксис, байт, ќофия, радиф, арўз, достон, ќасида, 
сюжет, образ, матлаъ, маќтаъ, давлат, сулола, ѓуломдорї, 
хонигарї, шўриш, гулўгоњ, љазира, ќитъа, бањр, уќёнус, 
халиљ, иќлим, дарё, љисм, ќувва, тавоної, суръат, масофа, 
масоња, лаппиш, мављ, секунља, доира, силиндр, 
росткунља, њандаса, нуљум, ситора, моњ, офтоб, сайёра, ра-
садхона, мунаљљим. 

187. Ин байтњоро азёд карда, калимаю иборањои  «сахтї», 
«абри сиёњ»,  «оби сафед»,  «тавоно»,  «барно»,  «даст гир», 
«дастгир»-ро  ба  дафтаратон нависед  ва  ба  кадом  маъно 
омадани онњоро фањмонед: 

 
Тавоно бувад, њар кї доно бувад, 
Зи дониш дили пир барно бувад. 

(Абулќосими Фирдавсї) 

                                           
1. Чилла – калобаи тори абрешим 
2. Дамбар – асбоби дўконхонаи рангрезї 

* * * 
Ба њангоми сахтї машав ноумед, 
Ки абри сияњ борад оби сафед. 

(Низомии Ганљавї) 
 

* * * 
Касеро, ки дастат расад, даст гир, 
Ки фардо њамон бошадат дастгир. 

(Њофизи Шерозї) 
 

* * * 
Хуш бувад илм бо амал пайваст, 
Ки садо барнахезад аз як даст. 

(Камолиддини Биної) 

188. Порчаи манзуми зеринро азёд карда, муродифи 
калимањои хаткашидашударо ёбед: 

Биё то љањонро ба бад наспарем, 
Ба кўшиш њама дасти некї барем. 
Набошад њаме неку бад пойдор, 
Њамон бењ, ки некї бувад ёдгор. 
Чу некї кунад кас, ту подош кун, 
Ва гар бад кунад, низ пархош кун. 
Љуз аз бад набошад мукофоти бад, 
Чунин аз рањи дод додан сазад. 

        (Абулќосими Фирдавсї) 
 

45. Калимасозї 

189. Сутунњои наќшаи зеринро  бо мисолњои мувофиќ пур ку-
нед ва њар якеро шарњ дињед: 

Сохта бо 
ёрии 
пасвандњо 

Сохта бо 
ёрии 
пешвандњо 

Васлшавї 
бо роњи 
пайваст 

Васлшавї 
бо роњи 
тобеъ 

Гузариш аз 
як њиссаи 
нутќ ба 
њиссаи 
нутќи дигар 

боѓбон боаќл љастухез тангкўча 
 

хонанда 

190. Калимањои мураккаб бо љузъи «хона»-ро ба як сутун ва 
калимањои мураккаб бо љузъи «хуш»-ро ба сутуни дигар нави-
сед: 

Намуна 
китобхона хушсухан 

мењмонхона хушнавис 
 

 
46. Морфология 

 

191. Дар наќша њиссањои нутќ тасвир шудаанд. Наќшаро дар 
дафтаратон кашида, доир ба њар як њиссањои нутќ дар 
сутунњо 5-6- тогї мисоли мувофиќро нависед: 

Исм Сифат Шумо-
ра 

Љони-
шин 

Феъл Зарф Пешоянду 
пасоянд 

Пайван-
дакњо 

Њисса-
ча 

Нидо  

 
 
 
 
 
 
 

         

192. Матнро хонда, калимањоро аз рўи тартиби њиссањои 
нутќ гурўњбандї кунед: 

Ташриф овардани њоким  ба хонаи Фирдавсї ба зудї 
дар дења овоза шуд. Дар хонањо, даврањо гапи  њамин 
воќеа буд.  Дењќонони калон – ашхоси тавонгар ва маѓру-
ри беаслу насаб, аз шоир њасад мебурданд, ки ба чунин 
илтифоти  хосе аз љониби  њокими вилоят  мушарраф шу-
дааст: дар  вохўрињо ўро табрик мегуфтанд; баъзе аз онњо, 
ки пештар ба Абулќосими камбизоат бо назари такаббур 
менигаристанд, акнун бо лањни хушомадомез аз вай 

хоњиш мекарданд, ки онњоро ѓоибона бошад њам, ба 
њоким муаррифї намояд (С.У.). 

193. Аз матни зерин  љонишинњоро људо карда, вазифаи син-
таксисии онњоро муайян кунед: 

Мо бо Фатњуддинов дар сањро вохўрдем. Се трактори  
МТС-и Обигарм заминњои аз заѓир холишудаи дашти Бе-
донаро шудгор менамуд. Раис аз рўи шудгори нав чобу-
кона ќадам партофта, њар замон ба замин диккак мени-
шаст ва хоки тозаро  ба каф гирифта, зењн мемонд, бўй 
мекард ва ба кафи дастонаш майда намуда, боз ба замин 
мепошид. Ба шахси ношинос аз дур рафтори ў аљоиб ме-
намояд: гўё аз бекорї хокбозї мекунад. Дар њаќиќат  ин 
тавр нест.  Саидака дењќони кўњна аст, мўйсари  вай мањз 
дар ќишлоќ сафед шудааст. Вай њаёти худро дур аз  замин, 
аз трактор, ферма, хирман тасаввур  карда наметавонад. 
Ин дафъа авзои  раис парешон буд. Мо аввал гумон 

кардем, ки ў аз рўйи осмонро пўшидани абрњои серборони 
тирамоњї дар ташвиш аст (Ф.М.). 

194. Аз матни зерин  феълњоро људо карда сохташонро 
фањмонед: 

Салоњи ман  дар он аст, ки худро дигарбора ба диёри 
Њинд расонам ва худро аз ин саросемагї  ва изтироб 
ворањонам (Ањмади Дониш).  

…Ба ѓайри айби худам  з-ин чаман намонд ба ёд, 
Гуле, ки медамад аз уд,  ба дида мемонад.  

(Абдулќодири Бедил) 
Њоли нодонро зи нодон бењ намедонад касе, 
Гарчи дар дониш фузун аз Бўалї Сино бувад. 

(Абдуррањмони Љомї) 
Дар берун барф меборид, дар хона гули садбарг ханда 

мекард (А.Ш.). 

195. Аз порчаи манзуми зерин пешоянду пасоянд ва пайван-
дакњоро  ёфта,  вазифаи грамматикиашонро фањмонед: 

Бењин коре, ки андар зиндагонист, 
Накўхоњї, ба кас роњатрасонист. 
Ту, гар  тавфиќ дорї, њам бар он бош, 
Накўхоњу ба кас роњатрасон бош! 
Ба лутфу марњамат дилњо нигањ дор, 
Кас аз дасту забони худ маёзор…. 
Чу марњам хастаро роњатрасон бош, 
Ба сахтї чораи бечорагон бош! 

(Носири Хусрав) 
 

47. Синтаксис 
 

196. Гўед, ки  ибора чи хел воњиди синтаксисї аст ва аз ди-
гар воњидњои забон  чї фарќ дорад? 

197. Аз мисолњои зерин иборањоро људо карда, вазифаи син-
таксисии онњоро фањмонед: 

Њељ шодї нест андар ин љањон, 
Бартар аз дидори рўи дўстон. 
Њељ талхї нест дар дил талхтар, 
Аз фироќи дўстони пурњунар. 

(Абўабдуллоњи Рўдакї) 
Хизматгор дастархон овард.Нони гандуми хушбўй, ши-

ри гарм ва асал љоѓи мењмонро тафсонд. Зоњиран ў хеле 
гурусна буд, ки хўрданињоро ба ѓояти иштињо меошомид, 
ширро њурт мекашид ва порањои  калони нонро  ба асал 
ѓўтонда ва нима хоида фурў  медоду гап мезад (С.У.). 
Аробакаши пир аз сари аспњо гарданакњоро бароварда,  

љонварњоро аз ароба озод карда,  аз якдигар дур баст,  то 
љанг накунанд, сипас чор тарафи полизро  тамошокунон 
якта-нимта ќадам нињода,  сўи капа омад (А.С.). 

198. Аз матни зерин  иборањоро људо карда, хели онњоро аз 
рўи маъно муайян кунед. Гўед, ки он иборањо бо ёрии кадом 
воситањо ташкил шудаанд? 

Офтоб хеле баланд шуда, ба замину замон гармї мебах-
шид.  Осмон мусаффо, нилобї ва дастнорас буд. Аз сабзаи  
навхези бањорон  гирду атроф каб-кабуд метофт. Дар пеш 
кўњи  Њафтсар бо ѓурур ќад афрохта, барфи ќуллањояш 
дар партави  офтоби чоштгоњї хуш љило медод. Олам дар 
оѓўши сукунат буд. Ва ин сукунатро танњо садои  на чан-
дон баланди суми  аспњо халалдор мекард. 
Усмон Азиз дар болои зин устувор нишаста, сараш ан-

дак хам, ба як ранг асп меронд (С.Т.). 

199. Аз матни зерин љумлањои содда ва мураккабро људо кар-
да, хели онњоро гўед: 

Бегоњї Њошим омад. Гулбону аз хушдимоѓї гирди писа-
раш тортанак мезад. Рўи дастурхон сарширу љурѓот, мас-
каи тар, хел-хел мураббо менињод. Њарчанд дили Шоњин 
аз дидори фарзанд кушода шуд, зоњиран ба вай рўи хуш 
надод. Вале ба машоми пирамард аз дастон, сару либоси 
дањмардагии писараш бўи гулу гиёњи чарогоњ, нони 
товагї, бўи шири гўсфанд расиду дилаш гум зад. Чењраи 
гандумгуни Њошим аз зарби офотоби тезу шамолњои 
кўњистон хаёле сиёњтоб гаштааст. Умуман дар ќиёфаи 
фарзанд дигаргунињои зиёде дид падар. Њошим газгўшт 
шудааст. Устухони сари рухсорањо, рагу паи гардану дас-
тонаш барљаста метофтанд. Ин ба Гулбону нафорид, но-
лид, ки аз гуруснагї писари ѓарибаш тароша барин шуда-
аст. Аммо Шоњин дар дил ќаноатманд гашт, ки Њошим 
обутоб ёфтааст. Хосияти кўњистон њамин: агар одам 
биљунбад, гўшт мепартояд, рагу паяш мустањкам, салома-
тиаш рўз ба рўз хубтар мегардад (А.С.). 

200. Аз матни зерин љумлањои мураккаби тобеи муќаррарї 
ва сертаркибро људо карда, ба ду сутун нависед. 

Љавон имрўзро дар роњ гузаронида, шабњангом ба даро-
мадгоњи  дара расид, ба болои тахтасанге осуда хобид, 
имшаб ба љои девори њавлї девори кўњи сар ба фалакка-

шида ба назараш намоён буд, ки  соњиб ва хуљаин надошт. 
Дар гирдогирди љўйчањои оби равон синањои сангро ха-
рошида наѓмаи «синахарош» мебароварданд, бар болои 
сараш  ситорагони дурахшон нур мепошиданд… 
Љавон ваќте сар бардошт, ки офтоб ба ќуллањои  кўњ 

партав афкандааст, он њама дидагињояш хобу хаёл буда-
анд, ки дар њаќиќат њанўз аз онњо асаре нест: аммо аљаб 
хоби хуш, турфа хаёли ширин?! 
Аз љой хест, бо оби равоне, ки аз пањлўи хобгоњаш мегу-

зашт, дасту рў шуст, бо вуљуди кўфтагии роњи дирўза худ-
ро имрўз аз пештара боќуваттар ва пурзўртар мепиндошт, 
лекин гуруснагї хотирашро парешон медошт; чизе ёбад, 
ки бихўрад, дигар ѓам надорад (С.А.). 

ЗОДГОЊИ ЗАБОНИ ДАРЇ ВА ЌАЛАМРАВИ ОН 
  

Дарї андар Хуросон парвариш ёфт, 
Ки будї то ба Чин шарќу шимолаш. 
Хуросони калон, к-он рўз мебуд, 
Хуросони кунунї аз мањолаш. 
Араб бо форс буд њамсоя, овард 
Дариро форсї андар маќолаш. 
Вагарна порсї буд он забоне, 
Ки бо Доро бишуд гоњи заволаш. 
Дарї ин лањљаи ањли Хуросон, 
Њаметобид њуросо љамолаш. 
Самарќанду Бухоро буд аз оѓоз, 
Маќарри1 шоирони пурљалолаш. 
Дар он љо Рўдакї бо созу овоз, 
Фароз овард то ављи њилолаш.2 
Сипас дарбори худ дар Ѓазнї овард,  
Дар он љо бурд то њадди камолаш, 
Чу бутгар3 лўъбатосо Унсурї сохт, 
Ба сунъи4 шеър зулфу хатти холаш. 
Ба хилъат5 Фаррухї он гањ биафзуд. 
Ба ташрифи адаб фарру љамолаш. 
Њамон љо низ Фирдавсї пай афканд, 
Яке кохи6 баланди безаволаш. 
Саної, Мавлавї бо Шайх Аттор, 
Бад-ў омўхтанд ирфону7 њолаш….  
Бад – ин сон нозанин омад ба Шероз, 
Ки то Саъдї кашад ноз аз љамолаш. 
Аз он пас чун арўсе гашт дилбар, 
Ки Њофиз ком бигирфт аз висолаш 

                                           
1 . Мақарр – љойи аниқ 
2 . Њилол – моњи нав 
3 . Бутгар – буттарош 
4 . Сунъ – эљод, офарида шуда 
5 . Хилъат – љома, камарбанде, ки шоњон мебахшанд 
6 . Кох – қаср, иморат, бино 
7 . Ирфон – шинохтан, донистан 



 155

Сипас аз роњи Кобул рафт бар Њинд, 
Ба њамроњ Соиби нозукхаёлаш. 
Пазиро шуд чун аз бори Дењлї, 
Чунон чун буд ў шоёни њолаш. 
Чу машшота1 Калиму Бедил он љо, 
Биафзуданд бар њусну љамолаш. 
Ба сабки њиндї ороишгар орост, 
Чу хатту холи њинду хатту холаш. 
Дарї худ ин забони ањли Кобул, 
Ќаламрав буд рўзе то Аролаш. 
Ба Шарќу Ѓарб ў шањпар2 кушуда, 
Њама чун мурѓакон дар зери болаш. 
Зи фарри3 шоирон дарбори Ѓазнї, 
Зи њар дарбор волотар љалолаш. 
Зи Кашмиру Хутан в-аз Суѓду Хоразм, 
Њама он резахўрони наволаш.4 
Ба Баѓдоду Њалаб то хиттаи5 Рум, 
Чу барги зар бибурдандї маќолаш. 
Ба Чин, аз гуфтаи Ибни Батута, 
Басе буданд ошиќ  бар љамолаш. 
Зи марзи Њинд то Дарбанди Ќафќоз 
Расида сар ба сар ситти6 камолаш. 

(М Афшор) 
 

                                           
1 . Машшота – зане, ки мўи занонро шона карда, оро медињад 
2 . Шоњпар – бузургтарин пар, бол, қаноти  калону қавї 
3 . Фарр – зебої, ороиш, шукўњ, шавкат, дабдаба 
4 . Навол – бахшиш, њадя, бањра 
5 . Хитта – замин, мамлакат, шањр 
6 . Ситти камол – шўњрати камолоташ 

